
2009/10
UKEOTOAGAAGAN 

Kanogilivaleanigagun 
Inoen Ilitkuhen 

Inuyuhelo

UNIIPKAK

ᐊᓈᓇᐊᔭᐊᖓᐊᑦᓴ
ᐃᑦᑐᖅ
ᐊᑖᑕᑦᓯᐊᖅᐃᓪᓗᖅᐊᕐᓇᖃᑎᒃᐊᑖᑕᓄᑲᖅᐊᖓᔪ

ᐊᓂᑯᓗᒃ

ᐃᓪᓗᐊᕐᔪᒃ
ᓂᖏᐅᖅᐊᒃᑲᒃᓇᔭᑯᓗᒃ

ᐊᓈᓇᑦᓯᐊᖅ

Hivuliuyut 
Ihumaalugiyavut: 

Inuit Ukautait 
Nunavumi



ISBN 978-09784035-9-1

Hivuliuyut Ihumaalugiyavut: 
Inuit Ukautait Nunavumi 

2009/2010 Ukeotoagaagan Uniipkak 
Kanogilivaleanigagun Inoen 

Ilitkuhen Inuyuhelo

www.tunngavik.com

Nunavut Tunngavik Inc.
P.O. Box 638 Iqaluit, NU X0A 0H0 

Tel: (867)975-4900 Fax: (867)975-4949
Toll-Free: 1-888-646-0006



tunngavik.com

09/10
01   Aulapkaiyit Naunaitkutait 

03 Ilittuqhautit

08 Ilanga 1: Ilumuuqtauyut Atuqtauyullu

33 Ilangat 2: Ilittuqhaqtait, Hakugighaqniq Iniqpallianiqlu

46 Ilangat 3: Hivuniptingnut Tautuktut 

49 Iniqtirutait

52  Iniktigutait Ukautait

Iluani Ukautait

Tuniyauhimayut Piqqusilirivvik Inuit Pitquhiliqiyit Ilihaqvianit  

Piqqusilirivvingmi ilihaqtut niriyut talvani Kangiqtualuk, Kangiqtuapik haniani, April-mi, 2010



tunngavik.com

09/10

Iniqtauhimayuq Emily Joanasie-mit 

Simon Aittauq Qamanittuaqmiutaq mumiqtuq angmaqtirutaanit Piqqusilirivvik Inuit Pitquhiliqiyit Ilihaqviat. May-ngutillugu, 2011.

Titigaq Aulaqtitjut

Nanngariyauyuq Hivuliqti Eva Aariak 

Kavamatkut Nunavunmi

Nanngariyauyuq Minista John Duncan 

Nunaqaqqaaqhimayunut Ikayuqtit Ukiuqtaqtumilu Pivalliayut 

Kavamatuqait Kanatami

Sept. 15, 2011

 

Halu Hivuliqti Eva Aariak Ministalu John Duncan,

Ilanga 32-mi talvani Nunavunmi Nunataarutinut Angirutinit titiraqhimayuq taimaa 

aulapkainiqmik Nunavunmi Inuuhiliqiniqmut Katimayinik.  Ilanga 32.3.4-mi 

pitquhimayuq taimaa:

“Titiraqlutik tunihiyughat naunaitkutanik ukiumut Inuit ilitquhiinik inuuhiiniklu 

Nunavunmi Nunataaqtunit talvunga Hivuliqtimut Aviktuqhimayumi Kavamanut 

ihivriuqtaghaat Maligaliuqvingmi, talvungalu Ministamut Itqiliit Ikayuqtiinut 

Ukiuqtaqtumilu Pivalliayunut ihivriuqtaghaat Maligaliuqvikyuami.”

Havaaghavut ahiagut titiraqhimayut talvani Nunavunmi Nunataarutinut Angirutinit, 

katimayiit, talvuuna Nunavut Tunngavikkut, ihuaqhaihimmaarumayut inuuhiinik 

Inuit Nunavunmi, inuuhiita ilitquhiitalu ihumagiplugit Inuit.

Itqaumagiplugu Ilanga 32.3.4, ihumagiplugitlu Inuit inuuhiit ilitquhiitalu, una 

naunaitkutaq tuniyaami quviahuktugut Ukiuq Nunngutaanut Naunaitkutat 

Inuit Ilitquhiinut Inuuhiinutlu, atilik imaa Ihumaalugilluaqtavut: Inuit Uqauhiit 

Nunavunmi.  Una naunaitkutauyuq ukiumut 2009/10-mut.

Talvauvuhi,

Katimayinit 

Nunavut Tunngavikkut Timingat 

Nunavunmi Inuuhiliqiniqmut Katimayiit

Katimayiit

Nunavut Tunngavik Inc.

Cathy Towtongie
Angayukaak 
Nunavut Tunngavik 
Timinga

Okalik Eegeesiak
Angayukaak 
Qikiqtani Inuit 
Katutjikatingit

Charlie Evalik
Angayukaak 
Kitikmeot Inuit 
Katutjikatingit

Joe Allen Evyagotailak
Angayukaap Tuklia 
Kitikmeot Inuit 
Katutjikatingit

George Eckalook
Angayukaap Tuklia 
Qikiqtani Inuit 
Katutjikatingit

James Eetoolook
Angayukaap Tuklia 
Nunavut Tunngavik Timinga

Jack Anawak 
Angayukaap Tuklia 
Nunavut Tunngavik Timinga   

Joe Kaludjak
Angayukaangulaktuk  
Kivalliq Inuit Katutjikatingit 

Stanley Adjuk
Aipaa Katimayi 
Kivalliq Inuit Katutjikatingit 

Tuniyauhimayut Piqqusilirivvik Inuit Pitquhiliqiyit Ilihaqvianit 

Piqqusilirivvingmit hivuliqti ilihaqtinit Elijah Paliituq ikkuaqtuiyuq ilihaqtumik talvunga Aarruja Qinngua iqalughiuqvighaanut. 

Ihumagiyaulluaqtuqanngittuq ahiagut 
taapkua Inuit uqauhiit Nunavunmi imaalu 
maligaliuqnikkut ayuqhautautqiyauvaktuq 
hivunianit Inuit uqauhiit. Naahurivaghutiklu 
Inuit taimaa Nunavut hanayaungmat 1999-mi 
nutaanik atuqtaghaningniaqturiyut atuqpalli-
atjutighat munaqhitjutighatlu Inuit uqauhiinik 
puiguqtailiyauquplugu. Munariyumaplugit 
uqauhiit ilitquhiitlu tunngaviuyut Kanatami 
aviktuqhimayumilu maligaliuqniqmut 
aulapkaiplutik. “Katimaqatigiinngitkupta 
uvaptingnit,” Noah Qumak naunaiqhitivak-
tuq katimaqqaaqhimagamik Inuit Tapirisat 
Kanatami (ITC) 1971-mi, “pitquhivut, 
inuuhivut, ilitquhivut uqauhivullu tam-
maqpallianiaqtut ayuqhautiginiaqhugulu 
qakugunnuaq.”1  

Nunavunmik tunngaviliuqtut nutaamik 
aviktuqhimayumik itqaumagilluaqhugit 
Nunaqaqqaaqhimayut nunataarahuaqhutik 
taimaalu munaqtiuplutik uqauhiptingnik 
ilitquhiptingniklu ayuqhaqtitauplutik. 
“Talvuuna nunataarumayut hivuani, 
uqauhivut atuqtauvalliahuiqmat,” 
Angayuqqaanguhimayuq Nunavut 
Tunngavikkut Timinganut (NTI) titiraqtuihima-
yuqlu Nunavunmi Nunataarutinik Angirutinik 
(NLCA) Paul Quassa uqaqhimayuq 2003-mi.  
“Ihumayunga taimaa nunataarahuaqtunut 
aulatjutigiyaat. Uqauhiit aulapkaigungni 
ilitquhiit hakugingniaqtut.”2 October 2008-mi 
niruaqtauyumapluni Iqaluit Kivallighianik 
Kivgaqtuqlugit Maligaliuqtiuyumayuq (MLA), 
tajja Hivuliqtiuyuq Eva Aariak aajjikkutavy-
aanik uqaqhimayuq. “Uqauhiit ilitquhiitlu 
anniqnaqtut uvaptingnut,” uqaqhimayuq 
katimatillugit Iqalungni. “Talvuuna taimaa 
Nunavut hanayauyuq. Ilaani puiguqpaktugut 
huuq Nunavut hanayauhimayuq.”3  

 Uqauhiagut taaffuma maligaliqiniqmik 
qauyihaiyi William Safram, uqauhiit 
anniqnaqtut munarinahuaqhugu 

Aulapkaiyit Naunaitkutait

inuuhivut nunaqatigiingniqlu imainmat, 
“Naunaitkutauyuq ‘aimayugut’ inuinnaupluta 
ilitquhivut amiqnaqhuni ilitquhiqatigiingna-
huaqhutik.”4 Qitqanillu naunaitkutariyaqqut 
ilitquhinullu hanalrutaupluni inungnit, taimaa 
inuit, “Atavaktut aallanut, unipkaaqhugit 
ilitturiliqtaptingnit, aulatillugulu, ilitquhiillu 
nanminirilugit aulapkaitillugit nunainik.”5  

Nunavunmi, Inuktitut Inuinnaqtullu 
iharianaqtut qatanngutainik ilittuqhipkai-
yaami Inuit qauhimayatuqainik, ingilraaqnitat 
unipkaallu, imaalu uqauhirituarigamitku 
Iniqnirit. Uqauhituanguplunilu aimavingnit, 
Inuit uqauhiit uqauhiulluaqtuq amihunut 
Nunavunmiunit imaalu ihuatqiyauniaqtuq 
ilihaivalirumik uqauhiptingnik. Inuit uqauhiit 
naunaitkutauyut ihumainik Inuit inuuhiiniklu: 
atuqpauhiat ilittuqhitjutauyuq ihumainik 
inuuhiptingnit taimaa talvuuna, hakugighau-
tauyuq ilitquhiptingnik, nunaptingnik, in-
uuhiptingniklu ilavullu ahiittuupluta. 

Titiqqatigut hapkuninnga naunaiqhiti-
yumayugut havaaptingnik qanuqlu 
tigumiaqtit iniqhiyughat qakugunnuaq Inuit 
uqauhiit aulaniaqqata nutaannguqpal-
lialuni ikayuqtiqarumik tamangnik inungnit.  
Ihumagiyauyut Inuit uqauhiit mighaagut 
taimaa uqauhiqaqnikkut malrungnik imaalu 
hapkuttailinahuaqhugu titiraqhimayut 
hapkunani naunaitkutani nutaannguqtaqtunik 
uqauhilgit ihuaqnighakkut uplumi atuqtau-
vaktunik ayuqnaiyaqhugit: inuuhiriliqtapt-
ingnit uqauhiit Inuit nutaannguqtaqtuq, 
“Atuqtauvaktunit, ayuqnaqtunik ilihaqnikkut, 
qanuqlu uqauhiit atuqtauvaktut ilihaqnikkut, 
tuhaqtittiyinit, ihumaliuttiaqhimayuniklu 
inungnik ikayuutighat maligaliuqhimayut.”6   
Pingahut ayuqhautauvaktut ilitturiyauhimayut 
ihuaqhaqtauyughat inirumaguptigit hapkua.  
Hammauvut:

1. Hakugigharahuaqlugu Inuit uqauhiit 

inuuhiptingnit ihumaitigut Nunavunmiut 
qakugunnuaq, inulrammiit ikayurumaplugit.

2. Atuqtittivallialugit uqauhiqnik ilihaqtillugit 
uqauhirilugulu aimavingnit.

3. Ilihaitjutighaliuqlutik uqauhiqarlutik 
malrungnik ilihainnginnariaqaqlutik 
angayughinik ilihariaffaaqtunik.

Tuhaqtittinahuaqniq Inuit uqauhiinik 
inulramminut iliharuminaqtutut ayuqnaitq-
iyauyuq atuqtittiniqmut tuhaqtittiniq-
mutlu. Uqauhivut naammagiyaunngitpat 
– uqauhiinnakkut, naammaktuq – Qaplunaat 
uqauhiit hakugitqiyauniaqtut Inuktitunmit 
Inuinnaqtunmiklu uqauhituangugumi 
pitquhiqnut, hakugingniqnut pivighanullu.  
Inuktitut uqauhiit Inuinnaqtullu uqauhiit 
uqauhituanguniarumik aimavingnit, 
ilihaqvingnit, havakvingnilu, uqauhiqattiaq-
tunik ikayuqtighat, makpiraaliuqhimayunik, 
tuhaqvighaniklu hunanik aghut havaklu-
angnaqniaqtuq kiinauyaniklu atuqluaqnaq-
niaq. Angayuqqaat ikayuqpalliayughat 
hapkuninnga uqauhinik uqauhirivallialugu 
aimavingnit. Ilitturiyauhimayunaqhiyuq 
taimaa uqauhivut Inungnut ilitquhiptingnut 
ilittuqhautauniaqtuq atuqtauvalliagumi 
nunallaanit, ikayuqpalliagumik Kavamatkut 
Nunavunmi (GN) Inuitlu katimaqatigiingit 
nakurutauniaqtuq uqauhiptingnik uqa-
qpallialirumik ilihaqnikkut ihumagiplugit 
ikayuutighaat Inuit uqauhiqarumik 
malrungnik, pivighaqaqlutiklu makpiraaliuqhi-
mayunik, unniutivaklugitlu uuktuqtaghainik 
angayuqqaat hivuliqtillu nunallaanit. 

Ilihaqhimagumik uqauhituangunngit-
tumik, nutarannuutillugit ilihaqtitaugumik 
talvunga angayughiit ilihaqvianut, aghut 
uqauhiqnik tuhaqtittivallialiqtughat, uqauhinik 
atuqpallialutik, uqauhiniklu atuqpauhianik 
aimavingnit, qauhimayatuqaqnitlu ilittuqhi-
nahuaqlutik tunngavighat atuqpallianiarumik 
Inuit uqauhiinik atuttiaqhugu upluq tamaat.  

Hapkua akihaqtuqnaqtut ayuqhautiqaramik 
ilihainiqmik iliurainahuaqhutiklu uqauhiqaqniq 
atauhiunngittumik, hapkua aulavaktut huli 
pihimanahuaqhugit imaaluuniit atauttikkut 
uqqariktunik ilihaqtighaliurahuaqhuta Inuit 
uqauhiinik uqauhiqaqtunik himmautighait 
Qaplunaatuinnaq uqauhilgit ilihaqtit 
titiraqtillu.

Inuit uqauhiit uqauhiulluaqhuni 
Nunavunmi, atuqtauvalliahuiqtuq 
aimavingnit.  Havaaghariaghutik in-
iqtauyumapluni munaqtauyumaplunilu 
titiraqhimayutut talvani 2008-mi Inuit 
Uqauhiinik Munaqhinahuaqniqmut 
Maligaqni, Ilihainiqmut Maligaqni, talvanilu 
Atuqtaulluaqtut Uqauhiit Maligaqni 
ikayuutighait inuit nanminilgitlu Inuit uqauhiit 
mighaagut. Taapkua nutaat pitquyauhimayut 
atuqtautinnagit, nunallaani atuqtauyughanik 
ilittuqhiyughauyugut ilihaitjutighat qatanngu-
tigiingnit aulapkainahuaruptitku Inuktitut, 
atuqpallianahuaqlugulu Inuinnaqtun,  
tunngaviqaliqtughaq nanminiriyauluni nun-
aqatigiingnit. Havauhighanik ilitturihimaliqtut 
naunaiqhimaliqtait talvanngat inuuhiliqin-
iqmut ilihainiqmullu maligainit imaalu aallatq-
iingnirinit hakugingniinik uqauhiit nunallaanit.  
Pitquyauhimayunit ihumaliuquiyut 
ihumagiplugit kitut ihuaqutauyut kitullu 
aulayut huli Inungnut ahiniklu Inungnik 
Nunaqaqqaaqhimayut. 

E.A. Watkins) atuqtauvangmat Itqiliit 
titirauhiinit hanahimayait Robert Evans.  
Hapkua titirauhiit atuqtautinnagit hamani 
Nunavunnguqtinnagu, naunaiqhitivaktut 
uqauhiinnakkut. Atuqtaulluaqpaktut taapkua 
malruk titirauhiit qaplunaatut taimaalu 
Inuktitut, talvuuna taapkua atuqtauvakkamik 
atuqtaulluaqpaktut angaatjuvingnit kinguanilu 
ilihaqvingnit.  

6-nik aviktuqhimayumi aallatqiingniqaqtut 
Inuit uqauhiinik Nunavunmi, aviktuqhimayut-
tauq nunallaanit uqauhilluanginit.  

Amihuugaluaqhutik Inuit uqauhilgit 
uqauhilraamingnik Nunavunmi, 
atuqtauvalliahuiqtut aimavingnit taimaa 
tammaqyuqittuq ilangani aviktuqhimayumi 
nunallaanilu. Aimavingnit atuqtaulluaq-
tughaq aulapkaiyumaguptitku qatanngu-
tigiingnullu uqauhiriquplugu. Uqauhinik 
tuhaqtittigaangamik angayuqqaamit 
nutaqqamut kaipiktiliqpaktut uqauhiqnik 
atauttikkuuqhutik amihuni aimavingnit 
nunallaanit, taimaa uqauhiit hanguti-
taqpaktut inuuhuktuuqatigiingnut talvuuna 
uqauhilluangit uqauhiuvalliahuiqtut, taimaa 
kaipiktittaraangat uqauhiit tammaqpallia-
vaktut ihuaqhaqtaunngitkumik. 

Inuit uqauhiit hiqumihimaittuq huli uqauhiq 
talvanngaaqtuq Little Diomede Qikiqtaanit, 
Alaska-mi, qitqaniittuq Bering Strait talvunga 
Ittoqqortoormiit, kivalliaqhiani Akukittumi.  
Atauttikkut ihumagiplugu, Inuit uqauhiit 
ilitquhiillu avvaanik nunaqyuap inugiaqtigiyuq 
taimaa anginiqhaupluni nunaqyuaptingnit.  
Inuit uqauhilgit aallatqiingnik affimmavak-
kamik ungahiaqhutiklu tukihitjutigiinngittut, 
uqauhinut atuqtauvaktut, uqauhiit, taihit-
tiaqniqlu aallatqiingnirinit aallauvallaanngit-
tut ilikkut uqauhituangugiami. Hapkunani 
naunaitkutani, Inuit uqauhiit atuqtaulluaqpak-
tuq naunaiqhitigaangamik taapkuninnga 
malruk aallatqiingnirit uqauhiit talvani 6-nit 
aviktuqhimayuni uqauhiuyut Nunavunmi 
nunallaanit 25-nguyunit.

Nunavunmi, malrungnik titirauhiqnik 
atuyuktut aallatqiingnirinut naunait-
kutauyut. Inuinnaqtun uqauhiit uqauhil-
luariyait uataanit Qitiqmiut Qurluqtumi 
Iqaluktuuttiamilu. Una uqauhiq titirauhilik 
qaplunaat titirauhiitut, Inuktituttauq uqauhiit 
talvani 23-nguyuni nunallaanit titirauhilgit 
aallanik. Una titirauhiq, taimaa aviktuqhugu 
nipilgit naunaitkutalgit titiqqanik, atuqtau-
valliayuq kivalliqhiani Ukiuqtaqtumi 1876 
kinguani Minihitaq Edmund Peck atuliqtait 
numiktiqhugu angaatjuviit makpiraangit 
Inuktitutmut. Titirauhiit atuqtauhimaliqtut 
Inuktitunmut uqauhinut taapkuninnga 
malruk Minihitanit (John Horden taamnalu 

Ilittuqhautit

Naunaiyautait 1. Inuit uqauhiit aallatqiingnirillu Nunavunmi Nunallaatigut 

Inuinnaqtun Natsilingmiutut Kivalliq Quttiktuq Qikiqtaaluk Aivilik Nunavik

Qurluqtuq Taluryuaq Qamanittuaq Qauyuittuq Qikiqtaryuaq Kangiqliniq Sanikiluaq

Iqaluktuuttiaq Kuugarruk Tikiraqyuaq Auyuittuq Pangnirtung Ikluliraaryuk

Uqhuqtuuq Arviat Ikpiaqyuk Iqaluit Salliq

Mittimatalik Kimmirut

Kangiqtugaapik Kinngait

Igloolik

Hanirayak

2006-mi, amigaitqiyauvaktut Inuit 
Nunavunmi ukiulgit 20-nik (39-nik 
ukiuqaqhutik Kanatamiutat tamatkiuma-
plutik) taapkuattauq 60%-nguyut inu-
giangninganit ukiulgit 25-nik nukaghiillu,7  
2006-mittauq, Nunavut inugiangningat 
angiklivalliahimayuq malruiqhugu Kanatami 
naahimayait nutaqqiuqtut naallugit 
Kanatamiut   malruiqhugu. 8 Naunaittuq 
taimaa amigaitqiyauyut Inungnit Nunavunmi 
taapkua inuuhuktut inmikkullu nutaqqi-
uqpakkamik talvuuna ayuqhautigiliqtaqqut 
uqauhinut aviktuqhimayumi. Inuit 
uqauhiit atuqtauvangniarumik, hapkua 
inuuhuktuuqatigiik munaqhivaliqtughat 
aulapkailutik ilihaqluguluuniit uqauhiq 
atauttikkuttauq ilihaqlutik ayuiqhaval-
lialutiklu. Ilihaqhimayunik havaktighait-
tumik, Inuktitut Inuinnaqtullu uqauhilingnik 
ilihaqhimayunik ayuittuniklu ihariattiyugut 
aulapkaiyughat titiraqhimayutut taapkunani 

Inuit Uqauhiinik Munaqhinahuaqniqmut 
Maligaqni, Ilihaqtuliqiyit Maligaini, talvanilu 
Atuqtaulluaqtut Uqauhiit Maligaqnit, pitquy-
auhimayullu hapkunani naunaitkutanit, 
taapkua uqauhituangunngittunik 
inuuhiqaqniq Nunavunmiut takuyumayait 
atuqtaulaittut. Atauttikkullu, hapkua inuuhuk-
tuqatigiit ihumagiyaulluaqtughat uuk-
tuqtaghainik Inuit uqauhiit aulapkainahuaqhu-
git atuqpallianahuaqhugulu. Iharianaqniaqtuq 
nutaqqanut makpiraaliuqtunik Inuit 
uqauhiinik, qunngiaqtaghallu makpiraanit tai-
guaqtaghaitlu makpiraat iniqnirit inulrammillu, 
naallaktaghaliuqlutik qunngiaqtagha-
liuqlutiklu hapkununnga ayuqnaqtuniklu, 
taapkunaniklu inulrammiit ihumagiyainik 
ikayuqtaulutik Qaritauyakkuurutinik 
ayuiqhavighainut.  Kavamatkut ilihaiyumayut 
uqauhinik malrungnik 2019 atuliqtinnagu 
– taimainniqqat – ayuqnaqniaqtuq kihimi 
uqauhiq atuqtauvakkumi ilihaqviup ahianit.  

2006-mi, Inuit uqauhiit uqauhilraan-
guyuq 83%-nguyunit Inungnit imaaluuniit 
70%-nguyut aviktuqhimayumi. 9 

Iniqtauhimayuq Franco Buscemi-mit 

Huiqhimaliqtuq Jose Kusugak aittuqtauhimayuq Elijah Menarik Aittuutighaanik CBC-kunnit Iqalungni.  Haumiqpighiqmit: Annie Ford, 

Jonah Kelly, Jose Kusugak, Whit Fraser, Joanna Awa,  William Tagoona-lu

Katitiqhutik Uqauhinik 
Hakugighaiyut

Talvanittauq ukiumi atuqtumi, 91%-nguyut 
Inuit uqaqhimayut taimaa unipkaayuktut 
uqauhiigut, ikiklivalliayut 94%-mit 1996-mi.10  
Naunaittuqlu, 12%-nguyut imaaluuniit 
290 talvanngat 2,345-nik Inungnit 
Iqaluktuuttiaqmiutat Qurluqtuqmiutallu 
uqaqhimayut taimaa Inuinnaqtun uqauhil-
raariyaat, taimaa amiqnaqhiyuq atuqtauval-
liahuiqmat uqauhiq ihuaqhaiyuqanngitkumi 
irinahukutik. 

Inuit uqauhiit naunaittuq uqauhilraanguyuq 
amihunut Nunavunmiunit, kihimi atuqtauval-
laanngittuq aimavingnit ihumagiyauyutut. 

Akunnganit 2001-2006-lu, amigaiqningit 
Nunavunmiut uqauhiqaqturiyut Inuktitut 
Inuinnaqtullu aimavingnit ikiklivaalliqtut 
57%-mit 54%-mut, taimaattauq 26%-nguyut 
Nunavunmiut uqauhiqaqturiyut Qaplunaatut 
uqauhituariplugu 2006-mi, uqauhituanguvak-
tuq aimavingnit 44%-nguyunit inugiangninga-
nit.11 Atuqtumittauq ukiumi, uqauhiq atuqtaul-
luaqpaktuq aimavingnit aallatqiinguvaktut 
aviktuqhimayunit, 13%-nguyut nunaqatigiinit 
Inuit uqauhiinik uqauhilraalgit aimavingnit 
talvani Qitiqmiuni, 59%-ngupluni Kivalliqmi 
imaalu 65%-ngupluni Qikiqtaalungmi 
(ikiklivaalliqtut 18%-mit, 62%-miklu 68%-miklu 
2001-mi). 12

Aimavingni atuqtaullualiqpaktuq uqauhiit 
qatanngutigiingnut talvuuna aghuuqnaqtuq.  
Uqauhiit aallatqiingnirit hakugighaqlugit uqa-
uhirituarahuaqlugu aimavingnit kihimi hapkua 
qaffiungmangaat amiriyauyughat uqqariktut 
uqauhiqnik amigaitqiyaunahugiyauniaqmat.  
Nuutaqtut Nunavunmi amigaitpakkamik 

Naunaiyautait 2. Hanianik ilaukatauyut Inuit ukainaktut angilgamini, aviktukviminilu

Inuinnaqtun Natsilingmiutut Kivalliq Quttiktuq Qikiqtaaluk Aivilik

 2% 19% 88% 76% 76% 64%

Nakiit Pihimayut: Katitiligiyit Kanatami, Ukiumi 2006 Naunaiyakhimayut
Inuukatigiit, Naunaiyautaa: Catalogue #94-577-XCB2006001; Tutkukvia
paknaiyakhimayaiat Nunavumi Havakviit Katitiligiyit, December 18mi, 2007

taimaa uqayuktut uqauhiqmingnik nutarau-
tillugit tajja nunaqaliqtut uqauhiqaqtunik 
aallanik. Amigaittut Inuit Iqalungnik 
nunaqaliqtut ahinilu angitqiyanit nunallaani 
Nunavunmi, talvuuna aallatqiiktunik 
uqauhiqaqtut nunaqatigiit.

Sanikiluaq iliqahiutihimanngittuq, 
avaliittumik makitangmat Nunavingmiutut 
uqauhiqaqhutik Nunavunmi. Sanikiluaqmi, 
92%-nguyut 2006-mi Kitittitjutinut 
kiuhimayut ilittuqhitihimayut taimaa Inuktitut 
uqauhituariyaat aimavingnit. Quttiktumi 
talvanilu Qikiqtaalungmi uqauhiit aajjik-
kutavyait uqauhiita hakugingniit aimavingnit. 
Nunallaat tamangnit aviktuqhimayunit 
76%-nguyut inuit uqauhiqaqturiyut 
Inuktituinnaq aimaplutik.  Taapkua malruk 
Kivalliqni nunallaat 88%-nguyut, taapkualu 
hitamat Aiviliit nunallaat 64%-nguplutik, 
taapkualu pingahut Natsilingmiut nunallaat 
19%-nguplutik, 2%-nguplutiktauq 
Inuinnaqtun.

Taimaa Inuinnaqtun uqauhiit uqa-
uhituanguyuq aimavingni 1.4%-mik 
imaalu 1.9%-nguyut Iqaluktuuttiaqmiut 
Qurluqtuqmiullu 2006-mi - imaaluuniit 
77-nguyut inuit naallugit – taimaa aulapkai-
nahuaqtughat irinahuklutik, ilihaqvighainik 
pivighainiklu talvani nunallaanit havaaghari-
atqiyat aulapkarahuaqhugu amiqnaqhiyut 
uqauhiit.13 Uqauhiit hangutitaqtut 
Iqaluktuuttiami Qurluqtumilu ingattautqiyat, 
kihimi qaffiuyut Inuktitut uqauhilgit nunallaat 
ayuqhaliqtuttauq uqauhiit nukiiqpalliang-
mata.  Uqhuqtuumitut, taimaa, Inuktitut 

uqauhiulraanguyuq 42%-nguyunut inu-
giangninganit, kihimi uqauhituanguyuq 
aimavingnit 14.2%-nguplutik inugiangnin-
ganit.14  Taluryuaq, Kugaarruk, Qamanittuaq, 
Iqaluit, Kangiqliniqlu aajjikkutavy-
aanik atuqtuttauq uqauhiit atuqpauhiinik 
aimavingnit. 

Hapkua nunallaat kiinauyaqtaqvighailliu-
qtut makpiraaliuqtughat ilihaitjutighaniklu 
ahiaguttauq nunaqatigiit iniqnirillu ilauvallia-
yughat uqauhilraat aulapkarumagupkit. 

Qaplunaat uqauhiit atuqtauvallaaqtuq 
Nunavunmi nukiiqtitpalliaplugit Inuktitut 
Inuinnaqtullu uqauhiit qaffinik ihuinaarutiqa-
qhutik. Ihumaliuqtait Inuit uqauhiit mighaagut 
aallatqiingnit turaaqvingnit ayuqhautiqaqtut 
ilaanilu naunaqhivaktut; naunaitkutaittuq 
ikayuutighat ihuaqhaitjutighat atuqpal-
lianiqmut uqauhinik aimaviit ahiagut, kihimi 
uuktuqtaghalik amihunik talvuuna uqauhivut 
atuqtauvallianiaqtuq. Qaplunaat uqauhiit 
ilagiingninngaaqtuq, nunaqaliqhimayuplu; 
uqauhiuyuq hakugingniqmut, kiinauyaqhiu-
qniqmut, alruyaliqiyinut, ilitquhiiniklu North 
America-mi nunalgit. Inuit uqauhiitigut 
ikayuqtiittumik, taiguaqtaghaittumik, tuhaay-
aghaittumik ilihaqtaghaittumiklu Nunavunmi, 
Qaplunaat uqauhiit angmaqtirutauyuq 
ukkuanik amihunut inirumayainut, haku-
gigharumayainut, kiinauyaqhiuqniqmullu 
naatkutigiiklutik. Taapkua Inuit Uqauhiinik 
Munaqhinahuaqniqmut Maligaq taamnalu 
Ilihaqtuliqiyit Maligaq ikayuutaulruuqtut 
hapkua numiktitaqhugit taimaalu uuk-
tuqtaghaliurumayut Inungnut uqayuktunik.  
Hapkua maligaliuqhimayut apiqqutiqaqtut 
imaalu ihuaqhaqtaghalgitlu huli, 
unipkaanguvut makpiraanit hapkunani. 

Inuit uqauhiit atauhiuyuq uqauhiq 
pingahuuplutik Nunaqaqqaaqhimayut 
Kanatami uqauhiuyuq huli amigaitqiyanik 
inugiangninganit taimaa aulaghaaqniara-
hugiyauyuq.15 Aulaghaalainnahugiyauyuq 
nunaqatigiinit Qaplunaatut uqauhituaqarumik 

Inuit uqauhiit hugihuiqhugit.  Qaplunaat 
uqauhiit atuqtautqiyauyut qunngiarutinit, 
makpiraanit, qunngiaqtaghanit, 
atuqtuuyanit alruyaqtuqtukkullu titiraqtunit. 
Uqauhituanguyuq ilihaiyinit qaplunaat 
nunaanit, amigaitqiyauvaghutik ilihaiyinit, 
atatarutauvaktuq ilihaqtunut ihumaliuqhi-
mayutut qauyimayaghanik, uuktuqtaghanik, 
iniqtaghat, hakugighaqhugu hamani avik-
tuqhimayumi. Inuktitut uqauhiit atuqpauhiat 
aimavingnit, qunngiarutinit, naalautinit 
ilihaqvingni havakvingnilu aallatqiikpaktut 
pivighaqqukittutiklu, Qaplunaat uqauhiit 
atuqtaulluaqhuni hakugitqiyauplunilu.  
Naunaitkutaittumiklu ilittuqhittiariami 
ihumagiyauyut Inuit uqauhiinik ayuqnaqtuq, 
kihimi Inuit uqalaaqturiyut amigaitqiy-
auyut taapkuninnga naunaiqhitihimayunik 
taimaa qaplunaat uqauhiat aimavingnit 
atuqtaulluaqpaktuq.

Tuniyauhimayut Havakvianit Uqauhiliqiniqmut Kamissina Nunavunmi

Naunaiyautait 3. 
Nunavunmi nunallaat aviktuqhimayullu atiitigut uqauhiitigullu

Ilanga 1 

Uqauhiit ilitquhiillu qitqaniilluaqpaktut Inuit 
maligaliqiyiinut.  1974-mi, Ministauyuq 
Itqilinut Ukiuqtaqtumiunullu Ikayuqtiinut 
Kanatami (INAC) ikayuqhimayuq ITC-kunnik 
makitapkaiplutik Inuit Uqauhiinik Kamissinmik 
aulapkaqtaupluni ITC-kut Inuit Ilitquhiliqiyinit 
pitquhimaplutik taimaa, “Qauyihaqlugu 
qanuriningat tajja titirauhiit qanuqlu aal-
lannguqtirumayut hivuniptingnit.”16   
1976-mi makpiraanit Inuttituut apiqhuqtau-
pluni, taamna Inuit Uqauhiinik Kamissin-mi 
parnaiyaqtiat Alex Stevenson uqaqhimayuq 
taimaa pulaaqtaqhimayuq 50-nut ahu 
Inuit nunallaanganut tuharumapluni 
ihumaaluutinik uqauhiit mighaagut, 
hapkuninnga ilittuqhivaktuq: 

 Amiqnaqhiyuq…amiqnaqtut [Inuit 
uqauhiinut] hakugiktunit qaplunaat 
ilitquhiit nunaaninngaaqtut nuutpalliayuq 
ukiuqtaqtumut, imaalu amiqnaqhiyuq 
taimaa Inuit uqauhiit tammaqpallianiaq-
tut.  Kihimi naahuriyuqaqpaktuq taimaa 
aulapkalaaqtaqqut ihuaqhailirupta…Inuit 
Tapirisat havaaghalgit munaqtaghalgitlu 
ikayurahuaqhugit Kanatamiut Inuit pilaaru-
tiqaqhutik ilaunahuaqhutik inuuhiptingnit...
imaalu uqauhivullu ilauyuq.17  

Taapkua Kamissin ihivriuqhihimayut na-
kurutighainik ihuinaarutainiklu titirauhiit 
qaplunaatullu titirauhinik katimaqatigiplugit 
6-nguyut Ukiuqtaqtumi aviktuqhimayumi 
kivgaqtit.  1976-mi, kamissin, “Ilitariplugit 
mihigiyauttiaqtut katimaqatigiingnit 
Inungnit ihumait titirauhiqnit qaplunaatullu 

“Uqauhivut inuuhiriyavut imaalu aulattiaqninga 
uqauhivut qitqaninngaaqtuq inuuhiqattiaqnivut.”
Mary Simon, Angayuqqaaq, Inuit Tapiriit Kanatami 
2008 Ukiuqtaqtumi Nunaqaqqaaqhimayut Uqauhiinut Katimatillugit, Tromso, Norway.

titirauhiinik,” ihumaliurutigiyait taimaa 
ayuqnaiyaquplugit, malrungnik titirauhiqa-
qlutik atuqtauyutut uplumi.18  Hapkua ihuma-
liuqtauyut kamahuquplugit taimaa havauhiit, 
“Ihivriuqtauyughat tallimat 10-luuniit 
ukiut naatpata atuqpauhiat nakurutauy-
aaghaanik ihuaqhailutiklu ihariagiyaukpat.”19 
Katimayiittauq pitquyauhimayut taimaa 
Inuit uqauhiit atuqtauvallialutik naalautikkut 
makitittilutiklu Uqauhinut Havakvianit ITC-kut 
ikayuqtigilugit ilihaqtaghaliuqlutik uqauhinik 
ilihaitjutighat.   

Akunnganit Mar. 24-28-lu, 1998-mi, 
Nunavunmi Atuqtittivalliayut Kamissangat 
(NIC) katimapkaihimayut 60-nguyunik 
uqauhiliqiyinik Iqalungni ihumaliurumaplu-
tik qanurilinganiaqmangaat Inuit uqauhiit 
hivuniptingni. NIC-kut 1996-mi makpiraaliu-
qhimayaat  Tumiit 2 pitquihimayut pingahunit 
maligaliuqtinut katimayiinit  taapkuninnga 
Nunavunmi Maligaliqiyit Angirutainit titiraqhi-
mayutut “Aullaqtittinahuaqtut Uqauhinut 
Maligaghanik Katimavighanik, katillutik 
angiqhimaqatigiiklutik uqauhiit mighaagut 
Nunavut hivunighaanit, aulapkainahuaqniq 
havaarilluarumaplugu atuqtittivallianiqlu 
Inuit uqauhiinik.”20  Katimatjutigilluaqpagait 
hapkua unipkaaqpaghutiklu ikayuutainik ihui-
naarutainiklu titirauhiit taapkualu qaplunaatut 
titirauhiit qanuqlu hivunighalik uqauhit 
maligaliuqniqmut. 50-nik pitquyauhimayut 
titiraqhimavut katimatjutit naunaitkutainit, 
hapkuanguvut: 

Ilumuuqtauyut Atuqtauyullu

•	 Aulaghaaqtughamik	uqauhinik	ilihaqvili-

uqtughat talvani uqauhiqnik ilihaqtughat  
aulahimaittumik.

•	 Inuktitut	Inuinnaqtullu	uqauhiit	ilihaqtitau-
valliayughat ilihaqvingnit.  Hapkua titiraqhi-
mayughat maliktaulutiklu imaalu qauhi-
mayauttiaqluni tamangnit ilihaqvingnit 
angayuqaanit ilihaqtunitlu.

•	 Kavamatkunni	havaktit	ilihaquyau-
yughat uqauhiinik Nunavunmiut talvani 
havakvianit.

•	 Kavamatkut	havaktiit	uqauhiqaqtu-
ghat Inuktitut imaalu/unit Inuinnaqtun 
talvani havakvianit, aghuuqtauyughat 
hapkua iniqtaulutiklu maligaliuqtinit.  
Hapkua pilaarutit, pilaarutaitalu Inuit, 
naunaittiaqhimayughat.

•	 Kiinauyait	hailiyauhimayughat	uqauhinut	
makpiraaliuqtaghanut tuniyaulutiklu 
iniqtaukpata.

•	 Kiinauyait	huli	hailiyauyughat	
atuqtauyughat uqauhiptingnut 
Qunngiarutikkut naalautikkutlu taiguaru-
minaqtuniklu makpiraanik, makpiraanik 
tuhaayaghaniklu, Inuktitut imaalu 
Inuinnaqtun.  

•	 Uqauhinik	aulapkainahuaqniq,	atuqtittival-
lianiq, atuqpauhialu irinahuutauyughat 
tamangnit nutaanit kavamanit.

•	 Uqauhinut	kamissin-mik	makitittigumik,	
ataniqtuqtuiyughat qauyihaqtillugit 
ihumaaluutinik uqauhiit mighaagut qanuqlu 
ihuaqhaqtauyughat ayuqhautaittumik 
talvuuna tamangnik ihumaaluutauyut 
ihivriuqtauyughat.21 

Katimatjutigiyaghaat pingahuungmata 
inirumayait.  Hivulliqmi, naunaitkutauyuq 
taimaa uqauhiit ihumaalungnaqhiyut, 
aviktuqtautinnagu uqautauliqtuq, par-
naiyaqtauplunilu katimayinit.  Aippaanilu, 
qaffiuyut ihuigiyauplutik pitquyauhimayut 
katimayinit katimatillugit – amihuuyut 

aturuminaqtut – huli uqautauyuittut tajja 
12 ukiut qaanngiqhutik.  Pingahuaniklu, 
pitquyauhimayut havaaghariyait kavamatkut, 
naunaittiaqhimayutlu qanuq hanaquiyut 
Inuit qanuqlu naahuriyut kavamatkunnik 
munarahuaqhugu uqauhiq.

Taimaa uqauhinik ilitquhiniklu munaqhina-
huaqniq aghuuqtauplutik ihuaqutauyut Inuit 
naahuriyainut Nunavunmut uqauhiukaffuk-
tuq.  April 1, 1999-nguqtinnagu, amihut Inuit 
ukpiruhuktut taimaa nutaat kavamat ikayuqti-
ulluaqniaqtut ihuaqutaulutik Inuit uqauhiinut 
ilitquhiinulu. 1999 NWT-mi Havaktinik 
Havangnikkut Apiqhuiyut (Naahuriyait 
Nunavunmiut) imaa ilittuqhiyut:

•	 80%-nguyut	Inuit	apiqhuqtauyut	
ukpiruhuktut taimaa nutaaq 
aviktuqhimayuq nakurutauniaqtuq arling-
naqnikkut Inuit ikpigiyainik.

•	 77%-nguyut	Inuit	apiqhuqtauyut	
ukpiruhuktut taimaa nutaaq 
aviktuqhimayuq ikayuutauniaqtuq 
ilihainiqmik Inuktitunmik Inuinnaqtullu. 

•	 71%-nguyut	Inuit	apiqhuqtauyut	
ukpiruhuktut taimaa nutaaq 
aviktuqhimayuq ikayuutauniaqtuq 
ihuaqhainiqmik Inuit uqauhiinik.22  

Ilihaqtaghanit (69%), kiinauyaqhiuqniq (63%), 
avatiliqiniqlu (65%) pingahuuyut taapkua 
ihuaqhaqpalliayumayaattauq Inuit. 

October 21, 1999-mi, Kavamatkut taluiqhiyut 
taapkuninnga Qingaungmi Pitquyauhimayut, 
titiraqhimayuq hivulliqnut tallimanut 
ukiunut kavamaliqiplutik katimatjutigivagait 
maligaliuqtit.  Talvani titiqqanit titiraqhimayuq 
taimaa 2020-mi, “Inuktitut, tamatkiumapluni, 
havauhiqnut uqauhituanguyuq Nunavunmi.”23   
Una iniqtauyumayuq naunaiqhitiyautqiktuq 
Kavamatkut havaaghainit titiraqhimayut 
talvani Pinasuaqtavut 2004-2008. Kihimi 
tamangnit, atuqtaghanik titiraqhimayuit-
tuq qanuriliuriaghaat talvanngat hapkua 
iniriami, imaalu huliyuqanngittuq hapkua 
ihuaqhainahuaqhugit.  2009-mi, Kavamatkut 

kaantulaaktittiyut North Sky Consulting 
Group ihivriuttiaquplugit (Qanukkaniq?: 
Kavamatkut Ilihaqtunit Naunaitkutit) 
ihuariaghainik kavamatkut aullaqtihimayainik 
ikayuutainiklu.  Unniqtuiyit pulaaqtaqtut 
Nunavunmi nunallaanut 25-nut tuhaqvi-
giplugitlu 2,100-nik inungnit Nunavunmiunit.  
Uqauhiit mighaagut, North Sky-kut 
uqaqhimayut taimaa:

 Havaaghait hakugiktuugaluit Nunavunmiut 
ihumagiyainik ilitquhiinut, aulaqtitau-
haaqtullu iliqahiutihimayut taapkua 
Atuqtaulluaqtut Uqauhiit Maligaq taamnalu 
Inuit Uqauhiinik Munaqhinahuaqniqmut 
Maligaq, inuit kavamatkunnit ikayuqtauyuit-
turiyut.  Nunavunmi tamaat, uqauhiit 
ilitquhiillu tammainahuqquuqturivaktut 
ilagiit, nunaqatigiit ilihaqviillu.  Inuit iqihu-
liliqpaktut havaqatigilaittaami kavamatkut 
Inuktituuqhutik.  Nunavunmiut naunaiqhi-
tivaktut taimaa aulapkainahuaqniq atuqtit-
tivallianiqlu uqauhiinik Inuit ilitquhiiniklu 
irininatqiyauyut tajja.  Nunavunmiut 
naluhuiqtut taimaa tamangnik qatannguqa-
tigiit uqauhinik tuhaaqatannginnamik 
ungahighivalliayutut ilivaktut Inuit ilitquhiinit 
ilikkuuqnikkullu.24        

Naunaittuq taimaa taapkua titiraqhimayut 
nunallaaninngaaqtut ihumaaluutait uqauhiit 
hangutitaramik 1976-mit, ihuaqhaina-
huaqtuqqanngittuq huli hapkuninnga.  
Ilitturiyauhimayut talvanngat 2009-mi 
naunaitkutanit taimaa taapkua kavamatkut 
hugiyuitpallaaqtutut ilivagaat uqauhiit ihu-
maaluutauyutlu uqauhinut ukiut 10-nguyut 
atuqtillugit.  Imaa ukpiruhungnikkut ihui-
naarutauyuq Kavamatkunnit kivgaqtuqtailu 
hivuniptingnit, kavamatkut malittiariaghainik 
apiqqutauvaktuq.  December, 2009-mi, 
Kavamatkut takupkaqtittiyut taapkuninnga 
2008-2012 Tamapta Huliyaghanut 
Parnaiyaqhimayut, talvani qaffit inirumayait 
titiraqhimayut uqauhiit mighaagut.  
Hammauvut:

•	 Uqauhiliqiniqmik	ilihailutik	tamangnik	
havaktinik Kavamatkunnit.

•	 Inuktitut	uqayuktunik	havaktiqaqlutik	

tamangnit havakvingnit, ikayuqtilluat 
ihumagilluaqlugit. 

•	 Ikayuqpallialugit	hananiqmik,	makpiraaliu-
qniqmiklu tuniqhainiqmiklu makpiraanik, 
qunngialiugaqnik qaritauyakkuurutiniklu 
Inuit uqauhiitigut.

•	 Atuqtittivallialugit	nunallaat	aulapkaqtainit	
atuqtauyughat, ilihaitjutighat, hanahim-
maaqtaghat, atuqtittivalliayaghaat aulapkai-
nahuaqlugulu Inuit Uqauhiit.25   

Naunaitkutaittuq qanuriliniariaghait hapkua 
ihuaqharahuaqlugit.

Ataani piksa tuniyauhimayuq Piqqusilirivvingmit  

(H) Bob Konana taamnalu (T) Joshua Aggavak ikayuqhugu Louise Flaherty atiminiqnit anguniaqvingniklu/inituqliminiklu haniani 

Uqhuqtuuq, May-mi, 2009.

Qulaani piksa tuniyauhimayuq Piqqusilirivvingmit  

Piqqusilirivvingmi ilihaqti qunngiaqtittiyuq aallatqiingnik havauhinik pitquhiqniklu hituaqtittipluni qamutingmik, April-mi 2010.

Tammaqtailinahuaqtaat  

Taapkua Inuinnaqtun Inuktitullu uqauhilgit Inuit 

uqauhiinik naatkutigiinngittut hakugingnikkut 

uqayuktukkullu. Ilihimayauyughaq taimaa 

taapkua maligaliuqnikkut unipkaanguyut 

hapkunani naunaitkutanit Inuit uqauhiinnainik 

ihumagiyaqaqtut, uqauhiit aallatqiing-

nirit qanukiaq ikayuqtauyarialgit aal-

latqiingungmatattauq atuqtauvalliayaami.  

Angiqatigiigahuarumik Inuit, Kavamatkut 

Nunavunmi Kavamatuqaitlu nunallaanit par-

naiyainiqmut, kiinauyanut ikayuqlugit uqauhiit 

aulapkarahuaqhugit atuqtittivallianahuaqhugit, 

puiguqtailiyauyughaq taimaa aallatqiik-

kamik hakugingniit uqauhinik Inuinnaqtun 

Inuktitullu, taimaittuq ilitquhiinik qatanngutigiit 

takunngaqhimagamik Qitiqmiunit, Kivalliqmi, 

Qikiqtaalungmilu Nunavunmi. 

Inuinnaqtun uqauhiit ahiittuq uqauhiq ahiagut 

Inuktitunmik titiraqhimayuq talvani 1988 

Nunattiami (NT) Atuqtaulluaqtut Uqauhiit 

Maligaqnit,huli atuqtaulluaqtuq uqauhinut 

maligaq Nunavunmi, taamnattauq 2008-mi 

hanayauhimayuq-Nunavunmi Atuqtaulluaqtut 

Uqauhiit Maligaq maligaulluaqtuq. Uplumimut, 

Nunavut Atuqtaulluaqtut Uqauhiit Maligaqni 
atuqtauyuittuq huli. 

Tamangnik Kavamatkut titirautait 

numiktihimayut Inuinnaqtun. Inuit kati-

maqatigiitlu numiktittivaktut titirautainik 

Inuinnaqtun aallatqiingugaluaqhutik uqauhiit 

qaffinuit uqayughutik talvani Qurluqtumi 

Iqaluktuuttiamilu imaalu ikitqiyauplutik 

Uqhuqtuumi. Ahianit Nunavut, uqauhiq 

atuqtaulluaqtuq aulaplunilu Ulughaqtuumi, NT.  

Uqauhitut taapkuatut, Inupiatut, Inuvialuktun, 

Inuttullu uqauhiit Alaskami, Labrador-milu, 

Inuinnaqtun titirauhiit qaplunaat titirauhiinik 

titirauhilgit taapkuattauq Inuktitut titirauhiit 

atuqtauvaktut huli Nunavunmi Nunavingmilu.  

Ilanganit hapkunani naunaitkutanit titiraqhi-

mayulik ikayuutainik ihuinaarutainiklu nuta-

annguqtirahuaqhugu Inuit uqauhiit titirauhiinik 

uqauhiiniklu makpiraaliuqhimayunit. 

Ihumagiyauyughat taapkua Inuinnaqtun 

uqauhiit unipkaangutillugit hugihimaitkuptigu 

ihuinaarutauniaq nutaanut uuktugaghanut 

ilitquhivut aulapkaiplugu utiqtittivalliaplu-

gulu taimaa Inuit ukpiruhukkamik unniut-

jauhimagapta 1999-mi. Inuinnaqtun uqauhiinik 

uqayuktut ilauyughat Inuit uqauhiinik maligaliu-

qtunut aulapkaqlugu ahiittut uqauhiit.  Hapkua 

naunaitkutit piyauhimayut talvanngat 1996-mi 

Census-nit:

•	 1996-mi,	Inuktitut	Inuinnaqtullu	uqa-
uhiulluaqtut aimavingnit 12.5%-nguyut 
imaaluuniit 150-nguyut inuit Qurluqtumi 
10%-nguplutik imaaluuniit 135-nguyut inuit 
Iqaluktuuttiami.26  

•	 Census-nit	naunaitkutainit	2006-mit	
aallatqiitjutilgit uqauhiit malrungnit, kihimi 
talvani ukiumi Inuktitut Inuinnaqtullu uqa-
uhiutuanguyut aimavingit 7.5%-nguyunit 
(110) inuit Iqaluktuuttiami 30%-nguyuniklu 
(115) Qurluqtumi.

•	 Ukiumittauq	talvani,	Inuinnaqtun	uqa-
uhituanguyuq aimavingnit 1.4%-nguyunit 
imaaluuniit 20-nik inungnit Iqaluktuuttiami 
imaalu 1.9%-nguyunit (25) Qurluqtumi. 

•	 Inuinnaqtun	uqauhilraanguyuq	140-nit	
(9.5%-nguyut nunallaanit naallugit) imaalu 
150 (11.5%-nguyut nunallaanit naallugit) 
inuit Iqaluktuuttiami Qurluqtumilu.27 

•	 Inuinnaqtun	uqauhilraanguyuq	
1%-nguyunit Nunavunmiut naallugit, kihimi 
amigaitqiyauyut inuit ilitpalliahimayut 
uqauhiqnik aippaariplugu uqauhiq. 

•	 Amigaitqiyauyut	Inuktitut	uqauhilingnik	
taapkuninnga Inuinnaqtun uqauhilingnik 
tamangnit nunaqatigiingnit, kihimi 
atauttikkut, Iqaluktuuttiaq Qurluqtuqlu 
uqauhiit nukiitqiyauyut Nunavunmi 
uqauhiinit. 

Naallugit Inuit uqauhilgit Inuinnaqtun 

aimavingnit aviktuqhimayuq malrungnut 

1996-mi 2006-milu Iqaluktuuttiami 

Qurluqtumilu, taimaalu tammaqpal-

liagumi, uqauhiit qaffiuyunit tigumiaqtau-

niaqtuq atuqtauhuiqpallialuni 20 ukiut 

atuqtughanit. Inuinnaqtun naunaitkutait 

NT-kut Tutquumavianit Naunaitkutanik ikittut, 

kihimi 2009-mi, 60%-nguyut imaaluuniit 

187-nguyut inuit ukiulgit 15-nik avatquaniklu 

uqaqhimayut taimaa Nunaqaqqaaqhimayut 

uqauhiinik uqauhiqaqturiyut Ulughaqtuumi, 

NT-mi, Inuinnaqtulluaq ahu.28 Uqqarigiaghait 

hapkua uqayuktut naunaqtut, taapkualu 

uqauhilraamingnik uqauhiqaqtut nunal-

laamingnit. Uqaqhimayuq taimaa Inuinnaqtun 

aghuuqtiuyuq Aulapkaiyiqyuanguplunilu 

Qitiqmiuni Ilihaqviinik Millie Kuliktana, 

amigaitqiyait uqqariktut Inuinnaqtut 

Iqaluktuuttiami Qurluqtumilu ukiulgit 50-nik 

avatquaniklu taapkualu uqqariktut uqaliqpaktut 

kihimi katimaffuinnaqhutik.29   

Inuinnaqtun uqauhiit ilauyuq Inuit uqauhiinut, 

kihimi uqauhiq ilikkut ingilraaqnitauyuq 

imaalu atatarutauyuq ilitquhinut ualininianit 

Nunavunmi. Uqauhiitigut uqauhiliqiyip 

Joshua A. Fishman, “Uqauhiqnik tammaiyaami 

tammainnaqtuq talvatuangupluni taimaittuq 

tammaiyaami uqauhiqnik… Aallatqiitjuhiit 

aallatqiitjuhiunngittut. Aallatqiutjutauyut 

ilitquhinut, taapkuattauq tammaqtauvaktut-

tauq.”30 Inuinnaqtun nukiiqpalliayuq, kihimi 

uqaqtit aghuuqhutik aulapkainahuaqtaat 

uqauhiit atuqtittivallialugu. 

Aghuuqhutik Inuinnaqtun uqauhiinik aulapkai-

nahuaqpaktut Qurluqtumi Iqaluktuuttiamilu.  

2006-mi, taapkua Tahiuqtiit Katimayiit aul-

laqtitauhimayut atuqtauyughat nunallaanit 

ayuqhautauyunut. Havaaghait kavamatuqanit 

kiinauyaqtaqhimayut nunallaanit ilihaqtit-

tiyumaplutik ilihaitjutighaliuqlutiklu nutaanik 

uuktuqtaghaat inuit taimani ikayuqtauval-

laanngittut. Talvani ukiumi, katimaqatigiit kati-

mapkaihimayut Qurluqtumi. 10-nik kivgaqtilgit 

tamangnit uqauhilingnik Inuinnaqtun 

ihivriuqhugu qanurilingania Inuinnaqtun 

Piksa tuniyauhimayuq Piqqusilirivvingmit 

Piqqusilirivvingmut ilauyuq tuktupluni hilataani Igloolik, 2008.

qanuqlu hivuani atuqtittivallianiaqtut. 

2006-mit, pingahut atuqtaghat aullaqti-

tauhimayut Iqaluktuuttiami Qurluqtumilu.  

Hivulliqmi, ilihaqviit nukaghinut tamangnit 

nunallaanit atuliqtut ilihaitjutinik 

aktuqtauniqmut kiutjutiqaqhutik (TPR) 

ilihaiplutik, taimaa uqauhinik naahurivaktut 

imaalu timitigutlu tuhaqtittiplutik iliha-

lihaaqtunut ilihaivaktut.  Inuinnaqtun 

uqauhiinik ilihaivaktut Ilihalihaaqtunut 

Grade 1-mullu tamangnit nunallaanit 

talvanngat uqqaritqiyauyunit Inuinnaqtun 

uqauhiinik ilihaiyit atuqpaktuttauq TPR-nik. 

Aippaaniklu, ayuiqhavighaq ilihaqtaghat 

aullaqtitauhimayuq tamangnit nunallaanit 

taamna uqauhiliqiyi Leanne Hinton qauyi-

haqhimayainik Ilihaqpaalliviat California-mi, 

Berkeley-mi, imaa ilittuqhitihimayuq, 

“Pingahut ukiut atuqtaaqqata, ilihaqtut unip-

kaaliqniaqtut uqauhiitigut ilihaqtiuliqlutiklu 

ahinut inungnut.”31  Taamna ayuiqhavighaq 

ilihaqtaghat iniqniutqiyanut uqauhinik 

ilihaqvighaat inmikkut tikkuaqtuivaktut 

Inuinnaqtun uqauhilingnik havaqatighainik 

uqauhinik ilihaqvighaitlu.  Ayuittut ilagiinguvak-

tut, ilannauplutiklu ikayuqtiuplutiklu inuuhiqat-

tiaqnikkut unipkaaqatigiikpaktut ilikkuuqhutik 

upluq tamaat 10-nik ikaaqnit naattugit havan-

gnaqtillugu tatqiqhiutit hitamat tallimatluuniit  

ukiuq tamaat pingahut ukiut atuqtillugit.  Tajja 

8-nguyut ilihaqtut angayughiit ilihaqvianit 

ilihaqtut talvani Tahiuqtiit ayuiqhavighaat 

ilihaqvighaatlu Iqaluktuuttiami 13-nguplutik 

ilihaqtut Qurluqtumi, 23-nguplutik 

Nunavunmi Ilihaqtighat Ilihaqpaallivianit 

(NTEP) ilihaqatauyut.  Qangahaaq aullaqti-

tauhaarami, hivulliit ilihaqtut iniqhimaittut 

huli hapkuninnga.  Pingahuaniklu, taapkua 

Tahiuqtiit Katimayiit havaqatigiyait taapkua 

Inuinnaqtun uqauhiliqiyit, ilihaqtit, kavamanilu 

havaktinik havaqatigiyumaplugit Ilihaqpaalliviat 

Victoria-mi Nunaqaqqaaqhimayut Uqauhiinik 

Aulapkainahuaqniqmut Ilihaqtaghanik.  

Hapkua ilihaqtaghat iniqtauhimayut taimaa 

ilihaqtut ihumaaluutiqaramik uqauhiit 

tammaqpalliagamik, aulapkainiqmut, aulat-

tiaqniqmullu iniqtauhimayut qauhimayatuqa-

nik atuqtauyughaniklu ihuaqutighat uqauhiit 

atuqtittivallianahuaqhugu hulitillugit talvuuna 

6-nguyunit ilihaqtaghanik pingahuiqlutiklu 

niruaqtittilutik ukiumi malrungnikluuniit ukiunit. 

Inuinnaqtun uqauhiinik aulapkainahuaqniqmut 

parnaiyaiyut huli aullaqtilihaaqtut, taapkualu 

uqauhiliqiyit Qurluqtumi Iqaluktuuttiamilu 

akihaqtuqtughat taapkuninnga nunaqatimingnik 

naunaiqhitilutik ilauquilutiklu aulapkainahuaq-

tunut.  Umiktirutainit uqauhiit talvani 2009-mi 

Naunaitkutat Tahiuqtiit Katimayiinit:

 Qilamiuqlutik havaliqtughat, uqauhiit 

tammaqyuqinmata Qurluqtumi, kihimi 

ihuaqnighakkut hivumuuqpalliayughat.  

Inittiaqtaukpat hapkua nutaat inuuhiptingnit 

naunaiqtauniaqquq qanuq nunaqatigiit ika-

yuqtigiikkumik havaanut ikayuqtigiittiaqlutik, 

qanuqlu aghuurutauniaqqa nunaqatigiingnut 

atauttikkuurumik utiqpallianiaqtuq uqauhiq… 

Ilangi ihumaniaqtut taimaa Inuinnaqtun uqauhiit 

ingilraaqnitat uqauhiriyaat uqauhiunngit-

tutut inuuyunut nunaqatigiingnik ilitquhinullu.  

Ilihimayughauyuhi taimaa ilitturiyauyughaq 

taapkua atatarutit Inuinnaqtun uqauhiinut 

ilitquhiinullu nunaqatigiinut inungniklu.  

Ilitquhivut ihumagiyauvangmat inuuhiptingnut 

nunaqatigiittiaqniqmullu, inuuhiqattiaqniqmut 

ikayuutighat nunaqatigiingnut ikayuqtigiiklutik 

kinguani  havauhiqattiaqtughat.32  

Hapkua ayuqnatqiyauyunaqhiyut Inuinnaqtut 

(Inuktitullu) uqauhiliqiyiit iniqtaghaat: ilittuqhi-

tivalliaplugit nunaqatigiit aulapkainahuaqhu-

tiklu nunallaanit hanayauyut. Uqauhiitigut 

taaffuma Michael Krauss, “Hilataanit pitqui-

himmaalaittutit inungnik uqauhiinik annaktit-

tiqulugit  aulapkainahuaqulugulu.  Inmingnit 

piyumayughat, inmikkut.”33 Kavamatkut 

Nunavunmi Kavamatuqaitlu ikayuqpangniat 

nunallaanik uqauhiinik atuqtittivalliayumagumik 

ikayuqlutik kiinauyanut ayuittunullu, kihimi 

taapkua uqqariktut inmikkut munaqtiunahuat 



15

tunngavik.com

09/10
qanurilihimakpat uqauhiit.  Ahiillu uqauhiit tam-

maqpalliayuugaluit atuqtauvallialiqmiyut ukiuni 

atuqtuni taimaittuq uqauhiliqiyit nunallaanit 

ilihimagamik taimaa ilitquhivut atuqtauvallaa-

ruiqtuq uqauhivut tammaqpalliangmat talvuuna 

nunallaanit parnaiyaiyit havakpallialiqtut 

aulapkarahuaqhugu uqauhivut.

Uqauhiagut Gallap (2009), 1,000 hanianit 

Nunaqaqqaaqhimayut Hawaii-miutat uqa-

uhilraamingnik uqauhilgit 1980-mi, aviklugit 

Iniqniuyut.34  Ihumaalugiplugu hivuniat 

uqauhiit, Nunaqaqqaaqhimayut Hawaii-miut 

angayuqqaat aullaqtihimayaat Punana Leo 

Hawaii-miut uqauhiinik ilihaliqtinnagit 

ilihaqvianit 1984-mi, aajjikkuhiqtuqtaat taapkua 

New Zealand-miut Kohanga Reo (uqauhinut 

upluq) atuqtaghaat (unipkaanguyuq Ilangani 

2-mi hapkua naunaitkutanit).  Punana Leo 

Nunaqaqqaaqhimayut uqauhinik ilihaqviul-

raanguyuq United States-mi, imaalu New 

Zealand-miutut, aulapkaihimayut nunaqa-

tigiingnit katimayinit kiinauyaqtaqpaktut 

angayuqqaanit, nanminilingnit aittuqtauva-

ghutik, angayuqqaallu kiinauyaliurahuaqpa-

ghutik.35  Hapkua Hawaii-miut ilitquhiinik 

aulapkaitjutiginahuaqtait, naalautikkuuqpaktut 

aqaguaninnguraangat Hawaii-miut uqauhiitigut 

unipkaaqhutik, tuhaayaghaqaqhutik, ilihaqtut 

ilihaqtillu katimaqatigiingnik, Hawaii-mi 

apqutait attiqtuqhugit imaalu Hawaii-iinnaqmi 

nunamut aullaaqpaktut inituqliminiqnut 

taapkuninngalu Kupuna (Iniqnirit) Atuqtaghaat, 

talvuuna Hawaii-miut Iniqnirit ilihaivaktut 

uqauhinik ilihaqvingni.36   Angayuqqaat 

ilihaqtunit talvani Punana Leo ilihaqviinit 

ilihaquyauhimayut uqauhiqnik ikayuquy-

auplutiklu ilihaqvingnit aulapkainiqmik.  

1993-nguqman, 162-nguyut ilihaqtut talvani 

Punana Leo ilihaqviinit Hawaii-mi, uqauhiliq-

inikkut amigaiqpalliayumaplugit, uqauhinut 

ilihaqtaghat aklivaalliqtut ilihaqvingnut 

Hawaii-mi, angayuqqaat aghuuqpakkamiklu.  

Uplumi, 11-nguyut Punana Leo ilagiingnit 

aulapkaqtauyut uqauhinik ilihaqvingnik avik-

tuqhimayumi talvani Hawaii-mi ilihaivaktut 

nutaqqanik ukiulingnik pingahunik hitamaniklu 

angayuqqaangilu talvani qikiqtani Hawai‘i-mi, 

Maui, Moloka‘i, O‘ahu talvanilu Kaua‘i-mi.37

1999-nguqmat, 1,600-nguyut ilihaqtut 

Hawaii-mi uqauhinut ilihaqviinit ilihaqvingnit 

11-tauq ilihaqtut iniqhimayut ilihaqtamingnit 

talvani malrungnit Hawaii-mi angayughiit 

ilihaqviinit, hivulliuplutik ilihaqtut 100 

ukiut atuqtillugit ilihaqhimaplutik Hawaii-

tuinnaq.  2000 atuliqmat, iliharumayut 

angayughiit ilihaqviinit Hawaii-miut uqauhiinik 

amigaiqpalliayut, taimaa 2,500-nguyut 

ilihaqtut Hawaii-miut uqauhiinik aippaanik 

uqauhiriplugu – 500%-nik aklivaalliqhima-

yuq 10-nik ukiunik aulatillugu.  1997-mi, 

Hawaii-miut maligaliuqtiit angiqhimayut 

aulapkainiqmik Hawaii-mi ilihaqpaalliqvighamik 

uqauhinik talvani Ilihaqpaallivianit Hawaii-mi, 

Hilo, 1998-mittauq, ilihaqpaallivik 9-nik 

ilihaqtittiyut Nunaqaqqaaqhimayut Hawaii-miut 

uqauhiinik titirauhiiniklu, hivulliqpaangupluni  

Nunaqaqqaaqhimayut uqauhiinik ilihaiyut 

United States-mi. 

Nunaqaqqaaqhimayut Hawaii-miut 

uqauhiinik atuqtittivallianahuat akimayut 

ihumavakkamik angayuqqaat taimaa uqauhiit 

hangutitauqattarumik ihuinaarutauniaq-

tuq Nunaqaqqaaqhimayut Hawaii-miut 

ilitquhiinut.  Kiunariqtauyughat taapkua 

hangutjutit uqauhinut atuqtittivallianahuarup-

titku uqauhiq ilitquhiqlu, ikayuqtigiiktughat 

nunaqatigiit, inmikkutlu havakluarumayut.  

Angayuqqaat uqauhiliqiyitlu aghuuqhutik 

pinahuaqpaktut nunallaanit maligaliqiyinitlu.  

1994-mi, taimaa, angayuqqaat Kaua’i-mi 

nutqaqtittivaktut ilihaqvingnit Hawaii-miut 

uqauhiinik ilihailainnamik talvunga Grade 

6-mut.  Nunaqaqqaaqhimayut Hawaii-miut 

atuqtauvalliayuq uplumi talvanngat 20 

ukiunit, kihimi atuqtittivallianiq huli havaariy-

auvaktuq nunaqatigiingnit ukpiruhuktunik 

taimaa uqauhiit hivulliutiyauyughat.  

Inuinnaqtun uqauhiit aulapkalaaqtu-

ugaluit, kihimi uqayuktut angiqatigiiktughat 

ihumaliuqlutik qanuq uqauhiit aulayughat 

hivuniptingnit.  Nunaqaqqaaqhimayut 

Hawaii-miut hivuliqtiuyut nunaqyuami 

Nunaqaqqaaqhimayut nunaqatigiit ika-

yuqtigiikkamik maliktaghaat Inuinnaqtun 

uqaqtit aulapkainahualihaaqhutik nunallaanit 

uqauhinik ilihaqvighanik.  

Pirurvik Katimaviat 
Inuktitullu Aippariplugu 
Uqauhiq Ilihaqtaghat

Havakviat Iqalungniittuni, Pirurvik Katimaviat 
Kavamatkut kaantulaaktihimayaat Inuktitut 
uqauhiit ilihainiqmut Qikiqtaalungmi.  Pirurvik 
nanminiupluni aullaqtitauhimayuq 2003-mi 
ikayuqtuiplutik qanukiaq, ilihaqtaghanik 
qunngialiuqhutiklu Inuktitut uqauhiinik 
Inuitlu inuuhiinik.  Pirurvik ilihailiqtut 
Inuktitut aippariplugu uqauhiq (ISL) 2006-mi 
Kavamatkut tukliit ministait ilihaiyuma-
plugit, talvanngat ilihailiqtut quyaginnanut.  
Hapkua havakviit ilihaivaktuttauq Inuktitut 
uqauhiinik, ahiagut titiraliqiniqmiklu 

qaritauyakkuurutiniklu ilihaivaghutik, qa-
uhimayatuqaniklu iliharumaplutik Inuit 
ikpigiyainik hivuliqtiuniqmiklu.  Hapkua 
havakviit malrungnik pingahunikluuniit 
ilihailiqpaktut avvaanik ukiup, malruuplutik 
avighimayut ukiumi.

Kavamatkunni havaktit ISL-nik iliharumayut 
inmikkut piinnarialgit: 2011-mi, Inuktitut 
uqauhiinik ilihaqtughat ilihaqtailiinnarialik 
havaktit imaalu tajja kiinauyaqhiuqniqmut 
havaaghainmallu hapkua mighaagut taimaa 
ilihaqtuqaqpallaayuittut.  Pirurvikkut ilihaillu-
aqpaktut Kavamatkut havaktiinik akiliqtuiva-
ghutiklu iliharumayunut, kiinauyanik qulang-
naitjutaittuq kavamatkunnit taimaa akighait 
ilihainiqmut akiliqtauvangniat ilihaqvighanit 
tamaat.  Iliharumayunit, inmikkut 
piyumayuniklu, ilittumayunik, ayuqnaqniaq-
tuugaluaq Pirurvikkunut ilihaiyaami imaatut. 

Ilihaqtaghat malruuyut: a) 12 weeks-nik, 
pingahunik ikaaqninik 1 week-mi, avighugit 
malrungnut 1.5 ikaaqnit ilihaqpaktut 
imaaluuniit b) pingahunik ikaaqninik upluq 
tamaat 2 weeks naallugit.  ISL (aippaanik 

Piksa tuniyauhimayuq Piqqusilirivvingmit 

Louise Flaherty unipkaaqtuq atiminiqnik inituqlinik taamnalu Bob Konana Uqhuqtuup haniani, May-mi, 2009.

uqauhinik) iliharumayut 8-nginnaqnik 
ilihaqtughanik inighaqaqtut, imaalu Pirurvik 
qauyihaliqpaktut ilihaqtut ilihaqtainik 
iniraangata ilihaqtut tuhaqvigiyumavagait 
imaalu ilihaittiarumiklu naunairumaplu-
tik.  Uqauhiigut Gavin Nesbitt, Pirurvikkut 
aulapkaiyiat aulaniqmut, pingahunik 
ilihaqtaghalgit ISL-nut hivumuuqpalliava-
ghutik tamangnit iniraangamik.  Pingahuanit 
iliharaangamik, ilihaqtut unipkaanginnarial-
aqivaktut, kihimi uqqarinngittut huli.  Nesbitt 
ihumavaktuq taimaa Inuit uqauhiqaqtughat 
uqauhiinik havagumagumik kavamatkunnit 
Inuit kivgaqtuqlugit Nunavunmi:

 Ihumayunga taimaa inuit nuuttaraan-
gamik Iqalungnut Nunavunmulluuniit 
quviahuqhutik.  Hamunga qaiyumavaktut; 
iliharumayut hunanik Inungnit, Inuktitunmik 
iliharumayut.  Malruk ukiunit inuuhighaat 
qanuq tunngavighanikpaktuq, imaalu 
ilihaqvighaitpata tajjannuaq, inuuhiqa-
liqpaktut ilihaqvighaittumik… Imaa [uqauhiit 
ilihaiyaami anmut] inungnut havaamingnit 
havaktinnagillu, ihumait aallannguqpaktut 
qanurilingmangaat hamani, qauhimayain-
niklu aallannguivaktuq – ihumayunga 
– Inungnit Nunavunmi.  Ihumavaktunga 
taimaa ihumagittialiqpagait huliyunik, 
tamangnit havakvingnit inungnillu 
ikayuqtainik.38  

Nesbitt uqaqhimayuq Pirurvikkut par-
naiyaqtaanik ilihaqtittiyumaplutik ISL-nik 
hitamannguqlugit, kihimi uqaqtuq taimaa 
ilihaiyaami Inuktitunmik uqqariktughanik 
upluq tamaat ilihaqtughauniat, qaffinik 
tatqiqhiutinik.  Uqaqhimayuqlu taimaa ilihaq-
palliayughat tajja uqauhiqnik uqayuktut: 

 Aghuurumayaqqut uuktuqtaghainiklu 
inuit takuymayugut ilihaqvighainik 
pivighaliuqpallialutik.  Kihimi tajja, 
ihumagilluaqtaghaqqut uvaptingnut 
Inuit katimaqatigiillu kavamatkul-
luuniit Inungnut hanmilluaqtughat 
taapkununngalu inungnut uqayuktunut, 

Inuilluuniit uqauhinik ayuqtut kihimi qanuq 
ihuaqhivaalliqniat.39  

Apiqhuqtaupluni naunaitkutighanut 
hapkunani April, 2010-mi, Hivuliqti Eva 
Aariak uqaqhimayuq taimaa Inuit uqauhiinik 
ilihainiq havaktinut pilainnahugiyaat.  
Apiriyaugami qanuriliuqmangaat tajja 
Inuit uqauhiit munarinahuaqhugit uqa-
uhiriquplugit kavamatkunni ihumagiplugu 
taamna Qingaungmi Pitquyauhimayut, 
Pinasuaqtavut, taamnalu Inuit Uqauhiinik 
Munaqhinahuaqniqmut Maligaq, hivuliqtip 
kiutjutaa naunaqtuq: 

 Taapkua [kavamatkut Inuit uqauhiinik 
ilihainiq] parnaiyaqhimayaat hivitunngittut 
imaalu iliharumagumik piinnarialgit.  
Talvuuna, taapkua iniqhimaliqtut 
tajja uplumimut qakugunnguraangat 
ilihailiqpaktut atughaaqtaghaittumik, 
taimaa amiqnaqtuq ilihaittiarumagupta 
uqauhiqnik aulahimaittumik.  Ihumavunga 
taimaa Inuktitut Munaqhiniqmik Maligaq 
[sic] taamnalu Ilihaqtuliqiniqmut Maligaq 
ihuaqutauniaqtut hapkua inirumaguptitku.40   

Aariak naunaiqhitinngittuq qakugu atu-
ghaaqtaghanik iniqhiniaqtuq.  Apiriyaungmat 
unipkaariami havaktit ilihaqvighaanik, Aariak 
kiutjutaa ilitturittiaqnaittuq.  “Inuktitut 
uqauhinik ilihaqtaghat ilihaqtitauvaktut 
qanukiaq – Pirurvikkut Nunavunmilu 
Ilihaqpaallivianit.  Naluyunga – inmikkuuqtunut 
havaktinut pitquyaunngittut huli.”41   

Nutarahaanik 
Ilihaqtittihaaqniq

Ilitturivalliayugut taimaa ilihaqtittiarumik 
Nutarahaanik (ECE) munaqhittiaqpakkumiklu 
ihuaqutauvaktut kinguani – talvanngat ilihat-
tialiqpaktut kiinauyaqhiuqpaghutiklu imaalu 
ihuinaaqpallaayuiqpaktut.42  Kiinauyanik 
qauyihaiyi James J. Heckman uqaqtuq 

ihuaqtunik ikayuqtigiikpaktut malrungnik 
uqauhiqaqniqmut ihumaliuqniqmullu, qauhi-
mattiaqniqmut, ihumaliuttiaqniqmullu.48 

Angiqhimainnaqtut malrungnik uqauhinik 
ilihaiyit uqaqpaktut taimaa amaamait 
uqauhiinik ilihaiyughat ihuaqutauvakkami 
inuuhinut ilihaqtaghainullu uqauhilingnut 
ikittunut nutaqqanut.49   Ilihaqtitaugaangamik 
uqauhinik ilihaiyunik ECE-kunnit ihuaqutau-
vaktut Nunavunmiunut nutaqqanut Inuit 
uqauhiinik ilihaqtitaugumik qauhimaniq-
mutlu inmikkullu inuuhianut ilihaliqtinnagit.  
Ihuaqtut ECE-kut aulapkaqtait ilihaiyaghanik 
malikpaktut qauyihaitjutighaniklu ilittuqhitju-
tiqaqtut qauhimattiaquplugit inuuhiqat-
tiaquplugitlu nutaqqat.  ECE-kut aulapkaqtait 
aallanngayut nutaqqiqivingnit taimaa 
nutaqqiqiviit ikayuqtiulluaramik havaktunit 
angayuqqaanit imaalu ilihaqtaghanik 
malinginnamik.  ECE-kut aulapkaqtait 
aviktauvaktut ilihaqtinit, ukiungitigut 
ilihaivaktut iniqhimayariiqtuniklu naun-
aitkutalgit nutaqqanut.  ECE-kut ilihaitju-
tighaat ihuaqutauvaktuq ilihaiyaghainut 
qauyihaitjutighaliuplutiklu ilitpalliariaghainik.  
Ayuiqhavalliaplutik kitittiniq ahiagut, 
taiguaqniq titiraqniqlu, ihuaqutauvaktut 
ilihalihaaqtunut ECE-kut aulapkaiyaanik 
ilihaqvingnit ilihaliraangamik pittiatqiy-
auliqpaktut ilihaqatimingnut ilihaiyinullu, 
inmikkullu inuuhiqattiaqniqmut nakurutau-
vaktuq iniqhiniqmiklu nutarauhaaqhutik. 

Ilitpalliariaghainik qauyihaitjutiqaqtut 
aulattiariami ECE-kut aullaqtihimayait 
pingahuuplutik taapkua: a) munaqhigaan-
gamik naunaiqhitjutauvaktut ilihaiyaghanik 
nukiitjutiinik ilihaitjutighaliuqlutiklu kiuyaun-
naqtunik ilihaqtaghaniklu parnaiyailutik; b) 
qauyihaigaangamik ikayuutauvaktut ilihaiyinut 
ilitturitjutigivagait nutaqqanik pimmaqluktunik 
ilihaiyariaqaqtut ikayuqtauyariaqaqtullu; 
imaalu c) qauyihaitjutit ilittuqhitjutauyut ilit-
palliagumik nukiinniritlu.  Kanatami Uqauhinut 
Uqauhiliqiniqmullu Qauyihaqtit 

taimaa ilihattiaqhimagumik, nutarahaat 
ilihaqtaghainik ihuaqutauvaktuq kavamanut 
taimaangungmat nutaqqat ilaugaangamik, 
“Iniqhivaktut ilihaqtamingnik inuliqiyiniklu 
ikayuqtauvallaayuittut, inulrammiutil-
lugitlu angayuqqaanguyuittut ihuinaayuit-
tutiklu.”43  UNICEF-kut qauyihaqpaktut 
taimaa 1-taala atuqtauyuq nutarahaat 
ilihaqvianut, utiqtittivaktut $8.  Hapkua 
ihuaqutautqiyat taapkuninnga ilihainiqmik, 
iniqnirinik ilihainiqmik, ilihaqtittiniq maligaliqi-
niqmiklu.44  Nunavunmi, Kanatami ataniq-
tuqtauyut amigaitqiyanik iqniuqtuqaqpaktut 
imaalu amigaitqiyauvaktuttauq inulrammiit 
amaamait, nutaqqiqiyughailliuqpaktut 
talvuuna havakviit havaktighailliuqpaktut 
inuuhuktullu angayuqqaat ilihaffaarahuaqtu-
nut ayuqhautauvaktuq. 

Ikayuqhutik tunngavighaliuqtunik 
ilihaqniqmut, ECE-kut ihuaqutauvaktut 
Nunaqaqqaaqhimayut uqauhiinik ilihainiqmut 
aulapkainiqmutlu.  Taimaittuq uqauhiq 
ayuqnaitqiyauyuq inuhaanut ilihaiyaami, 
uqauhiit ilihaqtauvakkamik iliharahuaqhimait-
tumik tuhaanikkut, tautungnikkut, ihua-
riyamingniklu qunngiaqhutik naunaitkutait 
huginngittugit.  Uqauhiit hiqumiktihi-
maittumik, nutaqqat tukihinnaqtut huli 
uqauhiitigut nipigullu ayuqnaqhutik.45  
Ilittuqhiplutik Hawaii-mi New Zealand-milu, 
nutarahaanik ilihaqtittiyaami atauttikkut 
iliharuminaqtut angayuqqaallu ilihaqtaghaita 
Nunaqaqqaaqhimayut uqauhiit hakugigharu-
maplugit aimavingnit nunallaanilu. 

Naunaittuq ilitturihimaliramik taimaa 
taiguaqniq titiraqniqlu uqauhilraanganik 
amaamait hivulliutauyughat aippaanik 
uqauhiqarumik talvuuna qauhittiaqnatqiy-
auyuq, imaalu malrungnik uqauhilgit qa-
uhimattiatqiyauvaktut uqauhitualingnit.46  
1962-mi qauyihaqhimayut Peal-lu Lambert-lu 
Kanatami talvuuna naunaittuq malrungnik 
uqauhilgit ayuitqiyauvaktut, imaalu ayuitq-
iyauvaktuttauq uqauhikkut qanuqlu uuk-
tuqtaugaangamik.47  Naunaittuqtauq taimaa 

amiqhiquiyut taimaa ilihaqtitauyut, 
ihumagiyauvaktuq taimaa, “Europe-miut 
uqauhiminiit uqauhiliqiyiitlu humaanngittut 
aturuminatqiyauyullu,” nutaanik apuqtau-
valiqtughat, “Nunaqaqqaaqhimayut uqauhiit, 
taiguaqtaqniq, angayuqqaanguniq, ilihaitjuhi-
illu ihuaqhaqtaghait uqauhiqattiaqtunik 
ilihaiyumagumik Nunaqaqqaaqhimayunik.”50  
Amigaitqiyait nutaqqiqiyit Nunavunmi Inuit 
ilitquhiinik atuqpaktut, kihimi munaqtauyut 
ilihaqtitaunngittut ilihattiarumaaqtut 
ilihalirumik.

October, 2009-mi, February 2010-milu, 
NTI-kut apiqhuivaktut hivayautikkut 
ECE-kunnit laisilgit atuqtaghaanik 
titiraqhimayut Kavamatkunnit Ilihaqtuliqiyiinit.  
NTI-kut havaktiit uqaqatigihimayait 
ilihaqtit 46-nit aallatqiingnit nutaqqiqiv-
ingnit imaalu ihumaliqtut ilihaitjutighaittut 
imaalu nutarahaanik ilihaiyuittut, kihimi 
amihuuyut Inuktitut titirauhiinik ilihailiqpak-
tut nunamiittutiklu hulinngualiqpaktut.  
Hapkunani ilihaqviinit, 41-nguyut 46-nit 
ilihaivaktut Inuktitun-mik Inuinnaqtullu, 
amigaitqiyait aulavaktut Inuktituuqhutik, 
malruk Uiviititut uqauhiinik aulavaktut 
Iqalungni, pingahuttauq Qaplunaatuinnaq 
uqauhilgit.  Tamatkiumavyaghutik kiuyut 
imaa nutaqqiqiyiilliuqpaktut angayuqqaat 
Nunavunmi, ikluqpaghailliuqhutiklu, Inuit 
uqauhiinik makpiraangittutiklu, kiinauyail-
liuqniqlu kavamatkullu ikayuqtuinngin-
namik talvuuna ilinniaruminaqtunik 
ayuqnaqtuq.  Akituplunilu aulapkaiyaami 
nutaqqiqivingnik ayuqhautauvaktuq 
kiinauyaqtaqniqmut.  Laisilgit nutaqqiqiviit 
nutaqqiqivaktut, Nunaqaqqaaqhimayut 
Hivumuuqtittiyut, upluqlu avvaanit 
ilihaqtittivaktut, angayuqqaallu inuhaallu, 
ilagiingnullu pivighaqvighanik.  Uqauhiitigut 
Inuit Tapiriit Kanatami (ITK), tajja atuqtauyuq 
taimaa Inuit katimaqatigiingit Nunavunmi 
NT-milu aulavaktut kiinauyaqtaqhutik 
Nunaqaqqaaqhimayut Havaktighaqhiuqtiinik 
Angirutaigut tunihivaghutik ikitqiyanik 
ihariagiyainit ECE-kut aulapkaittiariami.51  

Ahiagullu, ilihaqhimaitpaktut nutaqqiqivingni 
havaktut Nunavunmi, imaalu ayuiqhavallia-
vighaittut ihuaqutighat ilihainiqmik.

Piksaliuqhimayaa Franco Buscemi 

Iqalungmiut Tujjaiju Buscemi ulapqiuyaqhuni Inuktitut 

uqauhiinik ulapqiuyainik. 

Nikaitchuat Ilisagviat Iñupiatun uqauhinik 
ilihaivaktut ilihaqvianit Kotzebue, Alaskami, 
maliktauyughaq Inuit ECE-nut.  Taamna 
nanminiuyuq ilihaqvik angmaqtauyuq 
1998-mi angayuqqaanit ihumaaluutiqa-
qtut ilitquhiit atuqtauhuiqpalliangmata 
ilihaqtunit talvani ilihaqvingnit.  Nunaqatigiit 
ilihaqvighaliuqhimayut uqauhiinik atuqhutik 
ilihalihaaqtunut havaqatigivaqhugitlu 
ilihaiyit ilihaiyaghaanik ihumaliuqhugit 
Inupiat ilitquhiinik pitquhiiniklu.  Ilihaqtut 
20-nguyut uqauhiinik ilihaqtitauyut 
Inupiatun talvanilu Inupiat ilitquhiit ilihaqti-
tauvaktut.  Nikaitchuat kiinauyaghaqpaktut 
angayuqqaanit, nunallaanit katimayiinit, 
Northwest Arctic Borough (aviktuqhi-
mayumi kavamat), aviktuqhimayumilu 
Alaska Nunaqaqqaaqhimayut Angirutinut 
Maligaq nunaliqiyit kuapuriisangat.  Ilihaqtut 
taiyauvaktut atiittigut Inupiatut atiinnaitigullu 
unipkaaqatigiikpaktut ilihaqtillugit piqpagiy-
auplutik, arligiyauplutik, pitquyauvaghutiklu. 

10-nguyut ukiut atuqtillugit, Nikaitchuat 
inmikkut ilihaitjutighaliuqpaktut pingahut 
taapkua ukiuqatigiit ihumagiplugit 
taamnattauq Level IV tajja hanayauyuq: 

•	 Ilihaqtaghaq	I:	Ilihaqtinnagit,	3-5	
ukiulingnik.

•	 Ilihaqtaghaq	II:	Kindergarten-Grade	1-mut,	
5-7 ukiulingnik.

•	 Ilihaqtaghaq	III:	Grade	2-3,	7-8	ukiulingnik.

Tamangnik ilihaqtaghat avighimayut 
avvarriighutik malighugu taapkua hitamat 
hilat aallatqiingnirit imaalu anguniaqniqmut, 
iqalughiuqniqmut, katitiriniqmiklu huli-
lukaaqhutik aviktuqhimayumi.  TPR-kut 
ilihaiplutik, ilihaqtut atuqpaktut tallimanik 
mihingnautjutainik ayuiqhaplutik nutaanik 
hunanik Iñupiatun uqauhiit atuqhugit aul-
lauyaqpaghutiklu qakugunnguraangat.  

Upinngaghami, ilihaqtut ilihaqniaqhimayut 
nattiqnik qanuqlu uqauhiinik, imaatut, 
talvanngat nattiup timianik ilihaqniaqqut, 
havaqatigiighutik, unipkaaqatigiighutiklu 
aaktuqhutik, katitiqhutik, tuniqhaiplutiklu 
niqinik Iniqnirinut.  Ukiaghamilu, ilihaqtut 
ilihaqpaktut atiinik aallatqiik paunngat 
paunngaqtaqtillugit ikayuqtitpaklugillu 
nunaqatimingnik kuvyaqtuqtunik iqalliq-
igumiklu.  Ukiulgit 5-7-nik ilihaqhimayaat 
nattiqhiuqniq imaaluuniit halummaqhiniqmik 
iqalungnik aallatqiyauniaqtuq nalunngitaanit 
taapkua ukiulgit 3-5-mit.  Qauhimayait 
ilihaqtitauvaktut hunavalungnik aviktuqhugit 
taimaa ilihaqtit qauyihaivaktut ilihaqtunik 
tamangnik ilihaqtillugit, ilanganit, avvaaniklu 
ilihaqtaanit, talvuuna ikayuqtauvaktut ilihaqtut 
nukiiqnirinik.  Aghuuqluaqnaqtuq kihimi, 
ilihaqvik taamna nunallaanit tunngavilik: 
nunaqatigiit anguniaqtit tunihivaktut 
niqainnaqnik taapkualu angayuqqaat, 
Iniqnirit ahiillu nunaqatigiit ikayuqpaktut 
havaktinik ilihaqtut aullauyaraangamik.  
Tatqiqhiut tamaat, ilihaqtut angayuqqaangilu 
niripkaqtitauvaktut ilihaqvingmi, talvuuna 
ikayuqtigiipkaivaktut ilihaqvingnik nunaqatigi-
ingniklu, imaalu angayuqqaat uqaqatigivagait 
havaktit, takuyaqtuqhutiklu mihigilugulu 
qanuq nutaqqat ayuiqhavakut.  Iñupiatun 
uqauhiit amiqnaqhiqpiaqtut talvani avik-
tuqhimayumi, talvuuna ilihaqvik makpiraa-
liuqhimayuq uqauhinik angayuqqaat atuin-
nariaqaqtait nutaraitalu ahiaguttauq taamna 
naahuriyauyuqtauq Inupiatun uqauhiinik 
titiraqhimayuq iniqnirinut ilihaqtunut.  
Makpiraaq hanayauyuq tajja ikayuqtiqa-
qhutik uqauhiliqiyimik Ilihaqpaallivianit 
Alaska-mi, Fairbanks-mi, Alaska-milu 
Nunaqaqqaaqhimayut Uqauhiinut Havakviat. 

Nikaitchuat ilihaitjutighait tajja hanayauvaktut 
nunaqatigiit-havaqatigiighutik taimaa 
hivituvaktuq, utaqqirallinnaqtuq, 
imaalu amigaittunik ikayuqtiilliuqnaq-
tuq kiinauyaniklu.  Qauhimayatuqait 
katitiqtauyughat amihunit angutinit 
aqnaniklu aallatqiingnik nunaqaqtunik 
(kuugaqnit hinaaniqmiullu) aallatqiingnirit 

ilittuqhipkaiyumaplugit aviktuqhima-
yunit.  Akunnganit pingahut 6-lu Iniqnirit 
katimahimayut Kotzebue-mi qanittumi 
nunallaanit naunaiqhitivigiyumaplugit 
nunamiittaaqniqmik qauhimayatuqaniklu 
qaffinik ukiunik atuqtughani.  Angutit arnaillu 
aallatqiingnik havaaghalgit Inuit inuuhiinit 
imaalu aallanik ayuitqiyauliqpaktut.  Ikittut 
angutit ilaani katiliqpaktut unipkaaqhugit 
anguniaqnik, imaalu arnait katitpaktut 
ilikkuuqhutik miqhuqtait amiit umiaq 
(nattiup amianik qayaq) amighaanik unip-
kaarumaplugu.  Angutit arnaillu katitpaktut 
unipkaaqhugit ihumaalungnatqiyait 
taapkuatut qanuq inuuhiqattiaqniaqqat 
aniqniqattiaqhutik ikpigiyainullu.  Nikaitchuat 
Ilisagviat havaktiit hapkuninnga kiutjutinik 
titiraqpaktut Iniqnirit taiguatqikpagait ili-
haitjutighat katimatillugit hapkua naunaitkutit 
ilihaqtaghanunngaqtinnagit.

Kavamatkut Nunavunmi iniqniaqhimayait 
Inuit uqauhinut pilaarutait kihimi malit-
tiaqhimaittut huliyaunginmata Inuit uqauhiit 
ilitquhiillu ikayuqtaulluaqhutik kavamatkunnit 
Inuit hamani aviktuqhimayumi.  Nunavut huli 
Kanatami ataniqtuqtauyuq amigaitqiyauvaktut  
Nunaqaqqaaqhimayut.  Uqauhiit hakugighutik 
imaalu ilitquhiit uuktuqtaunnginnaqtut 
aviktuqhimayunit kavamatuqanilu havaktinit, 
hanauyaqaqviinit, nanminiqnit havakvingnit, 
pulaaqtaqvingnit, pulaaqtauniqmiklu 
ilihaqtinit, titiraqtinit, qunngialiuqtiniklu 

Naunaiyautait 4. Ilaukatauyut Inuit ukiuliit ataanik 15mit ovalo avataanut atuktut Inuit
ukautainik “tamaat” ukautait atuinaktut ovalo aviktukhimayumi.  

Aviktuqhimayuq Aimavingnit Ilihaqvingnit Havakvingnit

Naallugu Nunavunmi 48% 2% 14%

Qikiqtani 59% 2% 16%

Kivalliq 45% 3% 15%

Qitiqmiut 20% X 5%

Nakkit: Naunaiqhitiyit Kanatami, Nunaqaqqaaqhimayut Inungnik Qauyihaiyut (APS
iniqnirit), 2006
Naunaittuqhaq: 
1. Naallugit kiuhimayut: 15,250
X     Ilittuqhittailiyauyut ilittuqhittailiniqmut malighugu Naunaiqhitiyit Maligaqnit

takupkaqtitaqlugu Nunavut ahiinnami, pin-
niqpiaqtumik, ilitturiyuminaqtumik, anniqnaq-
tumiklu.  Inuit uqauhiinik qunngialiukkat 
taamnatut Atanarjuat taamnalu The Journals 
of Knud Rasmussen nunaqyuamut ilit-
tuqhitjutauyuq Nunavunmik, imaalu makpi-
raaliukkat pulaaqtinik qaitquivaktut taamnatut 
Nunavut Handbook ihumagilluaqpagait 
ilitquhinik, uqauhinik, ingilraaqnitanik, 
hanauyaqniklu inuptingnit.  Kavamatkut 
Nunavunmi makpiraangat Tamapta 
hapkuninnga ikayuqtuilluaqtuq, titiraqhima-
pluni taimaa “Nunavut ahiinmat ilitquhiinut 
qauyihautait, Inuit ilitquhiit hakugighutik, 
uqauhiillu pitquhiillu, ilihimayauyughat 
nunaqyuamit,” ihumagiplugit hakugiktut 
Inuit ilitquhiit inuuhiliuqhutik aviktuqhi-
mayumik kavamanik.  Hapkua ikayuruhiit 
huli aulayuittut kavamatkut maligaliugainit 
havauhiinullu, huli.52   

Inuit uqauhiit atuqpauhiit tajja, ikayuqtauval-
laanngiittutik ittunilu aghuuqtaunngittunilu 
ilihaqvingnit, havakvingnit aimavingnitlu, 
aturianaqtuq.  Tajja atuqpauhiit kihimi 
Inuktitut Inuinnaqtullu ihumaalungnaqhiyut.
Inuktitut amiqnaqhivalliapluni Inuinnaqtullu 
tammaqyuqittuni, tajja aghuuqluaqnaq-
tuq taimaa, hivuniptingni atuqtaghaqqut 
utiqtittiniqmut uqauhiptingnik nun-
aqatigiingningaaqluni akikittuuluni 
ihuaqutaulunilu. 

 Ilihimattiaqtauyuq uqauhiliqiyi Joshua 
A. Fishman amiqhiquiyuq taimaa inuit 
ataniqtuqtuinahuat uqauhinik aulapkai-
nahuaqniqlu inugiaqtuqaqniqmi ilihaqv-
ingnitut, tuhaqtittinikkut, havakvingnit, 
kavamatkunnilu aimavingnit uqauhiunngit-
kumi, “Aajjikkutariyaa taimaa puplaghiiyutut 
aghaluanik aghaluaq kilaghimatillugu.”53  
Aghuuqluaqnaqtuq, uqaqpaktuq, taimaa 
taapkua uqayuktut ilihimayait munaqtaulik, 
ihuaqhaqtaulik atuqtauvallialunilu 
inimingnik munarinahuaqlugu uqauhiit.  
Taimaittuq atuqtittivallianahuaqhu-
tik ahianit uqauhiqaqviinit aulavaktut 
kiinauyaqtaqhutik ahinit imaalu nutqa-
qtitaunginnalaaqtut.  Fishman uqaqtuq 
taimaa ayuqhaqtunit uqauhinik, ihumaalu-
tigiliqpagait munaqtaghariyaitut  uqauhiit, 
“Iniqtaunariqtughaq aghuuqtauqattaqlu-
tiklu,” taimaa, “ilitquhiriplugu pilaarutauyuq 
aulayaami, havaariplugu aulayaami, 
piinnarianiktitauniq aulapkaiyaami 
uqauhiqnik-ilitquhiriplugu katimaqatigii-
ghutik,” upluq tamaat uqautauliqpaktuq 
nunaqatigiingnit, taimaa ihumaliuqpaktut 
uqauhiit mighaagut nunaqatigiit. 54 New 
Zealand-mi atuqhimayutut, ECE-kut 
aullaqtihimayait ikayuutauvaktut ihumaliut-
tiaqniqmik uqauhinik aturiami aghuura-
huaqlugitlu angayuqqaat uqayuittut Inuit 
uqauhiinik ayuiqhaqulugit uqauhiriqulugu 
nutaraitalu aimavingnit.  Munaqtiuyut 
uqauhiqnik hivuniptingnut tuhaqtittiyaami 
uqauhirilugulu inungninngaaqtughat, 
ilainniklu nunaqatigiiklu, kihimi uqaqtit 
– angayuqqaat inuuhuktut ingattauyut – 
ilitturihimayughat taimaa amiqnaqhiyuq 
Inuit uqauhiit qanuqlu aulapkaqtaulaaqqa 
ilagiingnit talvanngaaqpangmat uqauhiit 
hangutitaqhutik.  Naunaittuq taimaa Inuit 
ihumaaluutiqaqtut aanniaqtailiniqmut, in-
uuhiqattiaqniqmut, kiinauyaqhiuqniqmullu 
ayuqhautauvaghutiklu uqauhiqnik aulap-
kainahuaqniqmut pihimanahuaqniqmullu.  
2011-mi, Nunavunmi amigaitqiyauvaktut 
ningaqtut inminiiqtaqtullu Kanatami 
katillugit, imaalu ikitqiyauvaktut ilihaqtut.  
2008-mi, 7-nguyut 10-nit (70%) Inuinnait 

nutaqqat ukiulgit 3-mit 5-mut nunallaan-
inngaaqtut 16-nit Nunavunmi niqailliuqtuni 
aimaviqaqtut.55 Inuit ikayuqtaulaaqtut 
kavamatkunnit katimaqatigiingniklu 
uqauhinik parnaiyaiyinik nunallaanit. 

Inuit uqauhiit uqauhirilluaqtuq aimavingnit 
54%-nguyunit inungnit.  Kihinnguqhugit 
Qurluqtuq Iqaluktuuttiaqlu, amihut Inuit 
uqayuktunik ilaqaqtut ilamingnit.  2006-mi, 
84%-nguyut inulrammiit Inuit ukiulgit 
6-nik atauhiqmikluuniit angayuqqaalgit 
Inuit uqauhiit uqauhiriplugu.56  Inuit 
katimaqatigiit kavamatkullu ikayuqti-
giiklutik havaqatigiittiaqtughat nunallaatlu 
naunaiqhitilugit amigaitqiyainik ihuaq-
nighaniklu qanurilinganianik Inuit uqauhiit, 
ilitarilugit uqauhiliqiyit nanngariy-
auyullu nunaqatigiingnit, ikayuqhugitlu 
nunallaanit atuqtauyughat.  Fishman 
amiqhiquiyuq taimaa imaatut akihaqturiami 
iharianaqtuq nunallaanit maligaliuq-
niqmut, “Kayumiittumik anmut hanatillugit 
ilihalihaaqtunut talvunga angayughiit 
ilihaqviinut uqauhiqatigiiktunik aallanik.”57  
Uqauhinut maligaliuqniq avaliittumik 
utiqtitjutaulaittuq uqauhiqnik kihimi inuit 
nunaqatigiillu tunngaviliurumik uqauhiqnut 
aulapkaiyaami.

Taamna uqauhiq diglossia uqauhiqaqniq 
aajjikkiinngittunik atuqtauvaktuq naunai-
qhitiplutik nunallaanik atuqtut malrungnik 
amigaitqiyainiklu uqauhiqnik, naatkutigi-
inngittutik aulayaami.  Tamatkiumaplugu 
Inuit uqauhiit, uqauhiliqiyi Louis-Jacques 
Dorais titiraqhimayuq taimaa ihuinaarutinik 
Inuinnaqtut uqauhiinik ahininngaaqtullu 
uqauhiinik, “Taimaitpaktuq uqauhinut 
naatkutigiinngittunik uqauhiinik 
Nunaqaqqaaqhimayut taapkualu Qaplunaat 
inuuhiinit.”58  Uqauhiqaliqpaktut aajjikki-
inngittunik ilaqatigiiktunit, talvani ilaqatigiit 
uqauhiit aulavaktut atuqtaulluaqpag-
hunilu aippaa uqauhilraaq tammaqtillugu.  
Uqauhiqaqtut aajjikkiinngittunik, uqauhi-
ulluaqtuq ilaqatigiingnit ayuqnaiyaqp-
agait atuqtaghat taapkua ilihaqniqmut, 

havaaghaqhiuqniqmut, kavamaliqiniqmut, 
titirauyaqniqmullu taimaa kiinauyaqtaqpak-
tut atuqtittivalliavaktullu. Uqauhiq taamna 
titiraqtaulluaqpaktuq imaalu uqauhiit 
atuqtaulluanngittut makpiraaliuqhi-
mayullu ikittutit. Nunavunmi nunallaat 
ilitturiyauniaqqut uqauhiqaqtutut aajjik-
kiinngittunik. Qaplunaat Inuillu uqauhiit 
tamangnik ihariagiyauyut kihimi Qaplunaat 
uqauhiit taapkualu Uiviititut, apqutauyut 
atuqtaghanut amigaitqiyauyut talvanngat 
Inuinnaqnit uqauhiqaqtunit atuqtaghainit.  

Ihumagiplugu, uqauhiqaqniq aajjikkiinngit-
tunik Kavamatuqait Kanatami ihumagit-
tiayuitait Inuit uqauhiit kavamatkunnilu 
Nunavunmi, ilihaqvingnilu.  Talvuuna 
naunaitkutauyuq Uiviititut Qaplunaatullu 
makpiraaliuqhimayut NLCA atuqtaul-
luaqtut makpiraat maligaliuqhimaplutik, 
taapkuattauq Inuktitut Inuinnaqtullu 
naunaitkutauyutut numiktirihimayut 
munaqtaunngittut Kuin kivgaqtiinit.  
Talvuuna naunaittuq – ilittuqhiyau-
vaktuugaluaq 1999-mit – ikittunnuit 
Kavamatkunni havaktut qaplunaat 
nunaaninngaaqtut iliharahualiqpaktut 
Inuit uqauhiinik kihimi ilihaquyaunngit-
tut havaangat pitquhimayaatut, Inuktitut 
uqauhiulraangupluni amigaitqiyanut 
kavamatkunnit.  Uqauhiqaqniq aajjikkiinng-
ittunik Nunavunmi, kavamatkut uqauhiillu 
aghuuquplutik Inuktitut Inuinnaqtullu 
taimaa ahu aghuuqtaunnginmat hugihuiq-
palliayaat taimaa Inuktitut Inuinnaqtullu 
uqauhiinik ilihaittianngittut, pitquy-
auhimaghaaqhutik nunallaamingnit 30-nik 
ukiunik atuqtillugit.

Ihumagiplugu Inuit uqauhiit nukiittutut, 
taimaa, Kavamatuqait Kanatami inmikkut 
ihuariniaqqat ilitquhiittunik ikittuuplutiklu 
Uiviititut uqauhilgit Nunavunmi nunallaani, 
kiinauyanik amigaitqiyanik, ikayuqlu-
aqtauvaktut, ataniqtuqtuilutiklu uqauhiinik 
uqauhiiniklu taapkuninnga nunaqa-
qqaaqhimayut nunagighaaqhimaplugu 
Nunavunnguqtinnagu amihunik ukiunik. 

Kavamatuqanit kiinauyaqtaqhimayait 
atuqtittivallianiqmut Uiviititut uqauhiinik 
Nunavunmi ihumagiplugu, 370-nguyut 
nunalgit kiuhimayut Uiviitituinnaq uqa-
uhiqaqturiyut talvannngat 2006 naunai-
qhititjutinit, taapkuattauq 20,480-nguyut 
Inuktitut Inuinnaqtullu uqayuktut.59 
Hapkua kititjutit ihumagilluaqlugit, 
Uiviititut 8-nguyuq uqauhiulluaqhuni 
nunaqyuami, haniani 125 milian inuit 
uqauhiriyaat 25-nguyunit nunanit,60 
imaalu 90,000 uqauhilgit Inuit uqauhiinik 
North America-mi, amigaitqiyait 
Akukittuqmiutat.61 

Ihumagiplugit hapkua naatjuhiit naunait-
kutariplugulu 2006-mi Naunaiqhititjutit, 
tamangnik Uiviititut uqauhilgit kiinauy-
aghaqpaktut $4,460-mik uqauhiliqiniqmut 
imaattauq $53.71-nik ikayuutighaqpaktut 
Inuktut uqauhilingnut ukiuq tamaat.  
Ikiklivaalliqpaghuni $44.30-mut Inungmut 
atauhiqmut iliqahiutihimagumik taapkua 
uqauhiqaqturiyut Inuktut Nunavunmi.  
Amihuuyut hapkua inuit ayuiqhahi-
manngittut Inuktitut Inuinnaqtulluuniit 
uqauhilraatut ilihaqhimaplutik Kanatami 
aimavilingnit ilihaqviinit, Hivuliqti Stephen 
Harper mamiahukturiyuq 2008-mi, 
uqaqhuni taimaa, “Nunaqaqqaaqhimayut, 
Inuit Aallatlu uqauhiit ilitquhiillu atuqtauyut 
huli pitquyauhimanngittut ilihaqvingnit.”62

Kavamait atuqtittivallianiqmut kiinauyanik 
aajjikkutaanik aviktuivakkumik Inuit 
uqauhiinut, ihumaginngittugillu ihariagiyait 
Inuinnaqtun Inuktitutlu uqauhiinik atuqtit-
tivallianiqmik, 20,480 inuit uqauhilraalgit 
ihariaginiaqtut $91,340,800 ukiuq tamaat 
atuqtittivallianiarumik uqauhiqnik.  

Ottawa-mi kiinauyanik avvaanik 
tuniqhaivaktut Uiviititut uqauhiit mighaanut 
angitqiyauvaktut kiinauyanik Inuktitut 
Inuinnaqtullu uqauhiinut aulayuittutik, 
amiqnaqhivalliapluni uqauhiq.  Imaalu, 
kiinauyaghat Uiviititut uqauhiit 
atuqtittivallianiqmut kavamatkunnit 

atuqtaulluaqpaktuq taimaa ikayuqtau-
quplugit Uiviititut Nunavunmiunut 
Uiviitituuqtunut.  Kavamatuqanit 
kiinauyaghat atuqtittivallianiqmut, 
amiqhiniqmut, aulapkainiqmullu Inuit 
uqauhiinik atuqtaulaittut Kavamatkunnit 
Nunavunmi hapkua mighaagut.64 

Kavamatkut Nunavunmi Havakviat 
Ilitquhiliqiyit Uqauhiliqiyillu titiraliqivak-
tut kavamatuqanit kiinauyaqtaqhimayait 
Inuktitut uqauhiit atuqtittivallianiqmut. 
Uqauhiagut Stephane Cloutier, Kavamatkut 
Nunavunmi aulapkaiyiat atuqtaulluaqtunut 
uqauhinik, kavamatuqanit kiinauyaghat 
naannahuaqtaghait Nunavunmiut 
ayuqnaiyaqlugitlu kavamanut aviktuqhi-
mayumi pitquyauhimayut parnaiyaqniqmut 
ihuaqutauyuq parnaiyaqniqmiklu uqauhinut 
atuqtaghainik uqayuktut ilaupkaqlugit.65   
Kiinauyat ayuqnaitkumik, kavamatuqanit 
kiinauyait atuqtaulaaqtut ihuaqhaitju-
tigilugit ikayuutit Inuktitut Inuinnaqtullu 
kavamatkunnit, ilihainiqmiklu iniqnirinik 
uqaqtighaniklu ilihainiqmut.  Ilihaqtuliqiyit 
ikayuqtauniaqtuugaluit makpiraaliuli-
rumik Inuit uqauhiinut ilihaqtighaniklu, 
nutarahaallu ilihaqtaghainik.  Inuit 
uqauhiinik makpiraaliuqlutik, atuqtuuyaliu-
qlutik, nunamiipkaivaklutiklu kiinauyanik 
ikayuqtauyumainnaqtut.66 Ikayuqtuivaktut 
Inuit uqauhiigut kavamatkut ikayuqtuiyu-
maplutik pitquyauhimaplutiklu: Kavamatkut 
Nunavunmi havakpaktut kiinauyait 
taiyariiqhimayut aturahuaqhugit ikayuq-
tuiniqmut uqauhinut ihumagumik taimaa 
ihariagiyatut.  Ahiagut, Uiviititut uqauhiit 

Naunaiyautait 5. Kanatalu-Nunavullu Angirutait Atuqtittivallianiqmut Uiviititut Inuktullu 
Uqauhiinik
Kiinauyat Ukiumut atuqtaghat: 2005 – 2009.63

 

Atuqtuq Ukiuq Inuit uqauhiit Uiviititut

2005-06 $1,100,000 $1,450,000

2006-07 $1,100,000 $1,550,000

2007-08 $1,100,000 $1,650,000

2008-09 $1,100,000 $1,650,000

kiinauyaqtaqvighalgit uqauhiit atuqtittival-
lianiqmut, ahiaguttauq pilaarutilgit Uiviititut 
uqauhiit atuqniqmut talvanngat 1969-mi 
Kanatami Atuqtaulluaqtut Uqauhiinut 
Maligaqnit.

Pilaarutainik Uiviititut uqayuktut un-
gavaqhiyumanngittugut Nunavunmi 
kihimi, titiraqhimayut talvani Ilanganit 
16 23-lu talvani Kanatami Pilaarutit 
Niamngiyaaruhiillu, kihimi ilittuqhipkaiyu-
mayugut aallatqiingnirit kiinauyaghaqviit 
uqauhinut Nunavunmi, apiqqutigiplugulu 
pitquhiit ilitquhiillu ihuinaarutaugumik 
hapkua mighaagut, apiqqutigiliqhu-
gulu ihuarumi taamna Nunavunmiut 
Inuit Uqauhiinik Munaqhiniqmut 
Maligaq, Ilihaqtuliqiyit Maligaq taamnalu 
Atuqtaulluaqtut Uqauhiit Maligaq kaipiktin-
nahuaqhugu hangutitaqtillugit Inuktitut 
uqauhiit tammaqtailiplugulu Inuinnaqtun 
uqauhiit.

Kavamatuqanit kiinauyaghait Uiviititut 
uqauhiinik atuqtittivallianiqmut atuqtaghat 
amigaitqiyaukpat taapkuninnga 
tuniyauyuktut 25,000-nguyunut inungnut, 
kiinauyaqtaqvighaittullu munaqhiniqmut 
aulapkainiqmullu Inuit uqauhiinik 
kavamatkunni, ihumanaqtuq taimaa: a) 
kiinauyait atuqtauttiaqniaqqat atughaaqlu-
gitlu uqauhiit amiqnaqhipluni; imaalu 
b) Inuit ihumavat taimaa Kavamatkut 
Nunavunmi iniqhiniaqqat pitquyauhima-
yunik nutaaniklu havaaghainik uqauhiit 
mighaagut. 

Uqauhiqaqhutik Ilihaiyut
Ilihaqviit ihuatqiyauyut uqauhinik ilitpal-
liayaami atuqtittivalliayaamilu haku-
gigharahuaruptitku uqauhiit titirauhiitlu, 
ilihaiyighanik ilihaittiaqlutik, amigaittuniklu 
ilihaitjutighaliuqlutik taiguaqtaghaniklu.  
Ahiillu uqauhiuyut uplumi, pitqunnaqtuq 
taimaa Inuit uqauhiit uqauhiunniaqqat 
titiraqhimayuqaqtughaq, taiguaqtaghapt-
ingnik, titirauyaqtaghaptingnik, qauhi-
mannaqtunik naunaiqhititjutighaqlu 
nalaumayunik naunaitkutalingniklu.  
Nunavunmi Taiguaqpaalliqniqmut 
Katimayiit, “Qauyihaigaangamik 
ikayuutauyuq inungnut inirumayamingnut 
uqauhiqattiarumik, titirauyaqnikkut, piin-
nariaqarumik uqauhilraatigut, aippaaniklu 
uqauhiqnit.”67    Taimaa ihumaalungnaqpi-
aqtuq Inuit uqauhiqmingnik tunngaviitkumik 
Qaplunaatut uqauhiqainnarumik.

Aallatqiingnirit uqauhiit ilihainiqmut (LOI) 
uqauhiqlu ilihaqtitaugumi taimaa ilihaitju-
tiginiaqtaat uqauhiq, uqauhiit tuhaatjutau-
vaktuq naunaitkutinik, ilittuqhautaunngittuq 

ilikkut.  Tajja aulatjuhiit atuqhugit, ilihaqtut 
amihuni ilihaqvingnit Inuit uqauhiinik hang-
utitaqpaktut Qaplunaat uqauhiigut ilihaqti-
tauplutik Grade 4-mit, uqauhituangung-
mat ilihainiqmut Inuktitut Inuinnaqtullu 
uqauhiit ilihaqtitauvallaangittut.  Imaatut 
huli ilihaivaktut Nunavunmi ilihaqvingnit, 
ahiagut taapkua naunaitkutait Kavamatkut 
Ilihaqtuliqiyiit titiraqhimayuq uqauhiliqiyimit 
Ian Martin, nalvaaqhiuqtuq taimaa “anitit-
tinnariqtut” ihuatqiyaunngittuq, “Malrungnik 
uqauhinik aulatjutaunngittuq; himmau-
tauvaktuq nutaqqat uqauhilraaminik uqa-
uhittiangungittumik ayuiqhimayaa aippaa 
uqauhiq, imaalu tamangnik uqauhiit aulap-
kaiguptitku, tamangnik uqauhiit aulattia-
yuittut atuqtaulaaqtunik.”68  Martin uqaqtuq 
taimaa, “Maligaliuqhimayut ihuinaarutau-
vaktut ilittuqhipkainiqmik Inuit uqauhiinik 
uqauhituarilugu ilihainiqmik Nunavut 
ilihaqviinit naamalaittuq,” malrungnik 
uqauhiqaqtunik ilihaqtut iniriamingnik 
ilihaqtamingnik imaalu ilihaiyughat Inuit 
uqauhiinik Qaplunaat uqauhiit ilihaitju-
tigilugit ilihaqvingnit aviktauyughaq 
taimaa 80:20.69  Pingahunik uqauhilingnit, 
amaamaup uqauhilraanga Ilihaitjutauvaktuq 
huli tajja ilihaqviinit nukaqhiit angayughiitlu.  

Tuniyauhimayuq Piqqusilirivvingmit  

Piqqusilirivvingmit ilihaqtut nunamiitillugit Qurluqtuq haniani.  (H-T) Julia Carpenter, Kevin Ongahak, Darcy Havioyak taamnalu 

James Bolt, March-mi 2011

Qikiqtani talvani Faroe Islands-ni, ilihaqtut 
ilitpaktut Faroese-mik, Danish-tut, 
Qaplunaatullu.  Ilihaqtut ilihaqtitauvak-
tut Faroese-mik Grade 1-mi 2-milu, 
kihimi Grade 3-mi, Danish uqauhiit 
uqauhiulluaqpaktut 25%-nut ilihaitjuti-
giplugu Qaplunaat uqauhiit tukliriplugu 
ukiumi aippaani.  Faroese, amaamaup 
uqauhilraangat amihunut, uqauhiullu-
aqpaktuq ilihaitjutigiplugu Grade 10-mut, 
talvanngat Faroese Qaplunaatullu aajjik-
kutariikpaktut uqauhiuplutik ilihainiqmut 
kingulliqpaami ukiumi.70  Malrungnik 
uqauhiqariami ilaani, pingahuniklu naam-
magiyauvaktuq nunaqyuami, kihimi 
amihuutqiyanit amaamaup uqauhilluangat 
ilihaitjutauvaktuq. 

1980-mi, United States-kut Havakviat 
Ilihaqtuliqiyit haavitittiyut qauyihaqhimayainik 
8-nik ukiunik qauyihaqtainit ihivriuqhiyuma-
plutik ihuariaghait malrungnik uqauhiqaqhutik 
ilihaqtaghainik Spanish-tut uqayuktut Latino 
ilihaqtut.  Qauyihautit taapkua – naunaittuq 
Ramirez Naunaitkutaitut – pituanguyuq, 
“Naunaitkutatuaq qauyihaqtamingnit 
tamangnit ihuiguhuktunit ihuaruhuktuniklu 
uqauhiqaqniqmik malrungnik ilihaitju-
tigilugit,”71 United States-mi uqautauvaktuq 
ihuariaghainik ilihaiyaami malrungnik 
uqauhiqnik.  Titiraqhimayulik Ramirez qauyi-
haqtaupluni, uqauhiliqiyi James Cummins 
(1992) ilittuqhiyut taimaa ilihaqtut kinguanit-
ilihaqhutik Spanish-mik, “Uqaqhimayuq 
taimaa atatayut hivituniit Qaplunaatut 
ilihaigaangamik ilihaqpalliayaamilu 
Qaplunaatut.”72  Uqauhiagut, ihumagiyait 
hapkua naunaitkutinit, “Taimaa malrungnik 
uqauhiqaqhutik ilihaiyaami ikittunik ilihaqtunik 
Hivulliqmik uqauhiliqiplutik taimaa atuqpalli-
atjutauyuq ilihaqhutik Qaplunaatut,” ahiagullu 
taimaa, taapkua “Ihuaqutauyut ilihaiyaami 
atuqpalliatjutauplutik uqauhiliqiniqmik L1-mit 
nukaqhiit ilihaqvianit havaqatigiingnikkut 
aghuuqhugit nutaqqat ilitquhiinik ihuma-
tutqiyauvaghutik imaalu ihumayuq taimaa 
angayuqqaat ilihaqatigiyaghait.”73  Ramirez 
Naunaitkutainit titiraqhimayuq taimaa:

 Kitittiniqmik Qaplunaatut uqauhiiniklu 
ilihaqtanit, huurimna ittuq taimaa ilihaqtut 
inianit E-mi, hakugitqiyanik ilihaqtitauhi-
mayut uqauhitigut, ilitturihimayut taimaa 
Qaplunaatut taiguaqniat hakugitqiyauyut 
talvanngat inungnit qauyihaqtauyullu.  
Aulagumik, qakugunnguqqat hapkua 
ilihaqtut anngutiquyauniaqtut naam-
magiyauyunik ilihaqtughat amigaiqningit 
ihumagiplugit.74  

Ilitturihimayait hapkua ikayuutigiyait 
Martin-ngup uqauhiinik uqauhiqaqnikkut 
malrungnik inirutigiyaghait, ilihaqtut taigua-
laalaqilugit Inuit uqauhiinik ilihaqtitaulutik 
qaplunaat uqauhiitigut ilihaqtitauval-
lialutik hivikittumik.  Qauyihaqtamingnik 
2002-mi uqauhinik pingahut Qikiqtaalungni 
nunallaanit – talvani Inuktitut uqauhiit 
hakugitqiyait – uqauhiliqiyi Louis-Jacques 
Dorais ilittuqhipkaivaktuq qanuq Inuktitut 
taiguaqniq titirauhiillu tammaqpaktut Grade 
4 kinguani.   Qauyihaiplutik Igloolingmiunit 
imaatut naunaiqhimayut: 

•	 100%-nguyut	(4/4)	nutaqqat	ilihaqtut	
Grade 1-mi 33-nguyut taiguarumavaktut 
titiraqpaghutiklu uqauhilraamingnit – 
Inuktitut – Qaplunaatut kinguani.

•	 Grade	4-mit-6-mut,	58%-nguyut	(7/12)	
nutaqqat taiguarumavaktut imaalu 
66.5%-nguyut (8/12) titiraqpaghutik 
Qaplunaatut.

•	 Ilihaqtut	Grade	10-mit	-12-mut,	
70%-nguyut (7/10) ilihaqtut qauyihaqtauyut 
Igloolingmi uqaqhimayut taimaa tai-
guayutqiyauyuktut titiraqpaghutiklu 
Qaplunaatut.75   

Aajjikkutavyaanik Kimmirunmi Iqalungnilu 
ikayuutauyut ilihaqniqmut tajja ilihaqtit-
tivauhiinik Nunavunmi uqauhiqaqniqmut.  
Qauyiharutaittumik Nunavut ilihaqviinit 
naunaitkutaittunilu nutaanik kihimi 
2001-mit havakluaqnaqniaqtuq qanuq 
uqauhiliqiniqmut ilihaitjutiqaqniaqtut, 

kihimilu 25.6%-nguyut Nunavunmiut 
ilihaqtut iniqhiyut ilihaqtamingnik 
2002-03-mi, ikittunaqhiyullu Inuit, 
uqqariktunik tamangnik Inuktitut 
Qaplunaatullu takunnaittuq.76 2003-mi, 
Nunaqyuami Iniqnirit Uqauhiliqniqmut 
Ayuitaminiklu Ilittuqhautit uuktuqhimayut 
23,000 avatquanik Kanatamiunik 
Qaplunaat Uiviititullu uqauhiqattiariaghait 
talvani hitamanit: uqauhiinnaqnik, uqa-
uhiliqiniqmut, titiraliqiniqmut, kitittiniqmut 
ihuaqhainiqmiklu, kayumighutik qa-
uyihautiqaqhutik 1-mit 5-mut 1 ikiniqhau-
plutik. Nunavunmi, 88%-nguyut Inuit 
qauyihaqtauyut Level 3-mik uqauhiqaqtut 
uqauhiliqiniqmut uuktuqhugit, “Ihuaqnighaq 
uqauhiliqiyit aghuuqhutik qauhimayunik 
inungnit.”77 Hapkua aallatqiinguyut 
Nunaqaqqaaqunngittut Manitoba-mit, 
39%-nguplutiklu Saskatchewan-mi.78 
Inuit uqauhiqaqnikkut ilitpallianngitkumik 
Qaplunaatut, uqauhiulluaqtuq ilihainiqmut, 
uqauhiqaqpallianngittut Inuktut. 

Inuuhiqnit iniraangamik ilihaqtamingnik 
Inuktitut atuqpauhiit ihumagiplugu imaatut 
ittuq, “Uqauhiit qauhitjutaillu inuit ukiulgit 
30 nukaqhianit 35-mut atulluaqpagait 
unniqtuiniqmut inuuhiqmingnik uplumi 
Qaplunaanguyuq, taimaittuq Qaplunaat 
uqauhiinik ilihaqtitauhimagamik.”79  
Tammaqpalliayuq, qatannguqatigiingnit  
Inuktitut Inuinnaqtullu uqauhiit inuuhuktuu-
vallaaramik Nunavunmiut, aghullu ilihaiy-
ighailliuqtut Inuit uqauhiinik uqayuktunik, 
ikittuuyullu iniqtiqpaktut ilihaqtamingnik, 
talvuuna uqauhiq tammaqpalliayuq.

2009/10-mi, Kavamatkut Nunavunmi atuq-
niaqhimanahugiyut $1,256 ,000,000-nik 
2010/11-mi, 90%-nguyut kiinauyaghait 
kavamatuqaninngaaqtughat.80 Ihumagiplugu 
taamna 2009-2010 Kavamatkut Nunavunmi 
Kiinauyat Atuqtaghanit, ukiumi aippaanganit 
hapkua kititaaqhimayuugaluit, Kavamatkut 
tuniqhaiyumayut $8.6-milian taalanik 
ikayuutighait aullaqtittiniqmut Inuit 
Uqauhiinik Munaqhiniqmut Maligaqnik 
taaffuminngalu Ilihaqtuliqiniqmut Maligaq 
taaffuminngalu Atuqtaulluaqtut Uqauhiit 

Maligaq.81 Aajjikkutavyaatut, ikittunik 
kiinauyagharumik hivuani naamalaittuq 
Kavamatkut aulapkaiyaami hapkuninnga 
tajja maligat malighugit.  2006-mi, 
Thomas R. Berger tikkuaqtauhimayuq 
Ihuaqhaiyiupluni INAC-kut ministaanit 
nutaanik uuktuqtaghanik aturumapluni 
aullaqtitauhimayut NLCA-nit Ilanga 23-mi 
(Inuit havaktiuyut kavamatkuni.  Ilanga 
23 pitquhimayuq taimaa Kavamatkut, 
“Amigaiqpallianahuaqlugit inuit ilauyughat 
kavamatkut havaktighaqhiuqhutik 
Nunavunmi Angirutaaqtuni kivgaqtiulutik,” 
imaaluuniit 85%-nguyunik havaktinit.  
March, 2010-mi, Inuit havaktiuyut 
39%-nguplutik kavamatkunni havaktut, 
havaktut taimaa ilihaqhimavallaanng-
ittut (19%) titiraliqiyinillu (10%).82  
Titiraqhimayainit Ihuaqhaiyiup Kingulliq 
Naunaitkutanit aullaqtittiniqmik Ilanga 
23-mik, Berger ilihaqtittiniqmik Inuit 
uqauhiinik aippariplugu aullaqtit-
tailiyuq ihuaqhaqpalliayumaplugu ilihainiq 
Inungnik imaalu amigaiqpalliayuma-
plugit Nunaqaqqaaqhimayut NLCA-nik 
havaktitauyut Kavamatkunnit. Berger 
uqaqhimayuq taimaa ayuqhautiguptitku 
ilihainiq, imaa ilihaivaktut nutaqqanik 
“Uqauhiqattianngitkumik Qaplunaatut 
(Qaplunaatut uqauhiit ilihaqtaghainik 
ilihayuinnamik) Inuktitullu (uqauhiit iliha-
yuinnamitku nutaqqatut kihimi Qaplunaatut 
utiqpaghutik).”83 Una Bergerp atuqniaqta-
raluanga ilihainiqmut uqauhiqaqniqmut 
malrungnik:

•	 Tamangnik	nunallaat	Inuktituuqtunik	
ilihaivaktut nutarahaanik ilihaliqtinnagit.

•	 Grade	K-mit-3-mut:	100%-nguyut	
Inuktitut uqauhiit ilihaqtaunginnariaqaqlutik 
Qaplunaatut aippaatut uqauhitut upluq 
tamaat avikhimayumik.

•	 Grade	4-mit-8-mut:	Inuktitut	uqauhiit	
ilihaitjutigilugit ilihaqluaqtamingnit 
imaalu Qaplunaatut malruiqlutik upluq 
tamaat ilihaqtaulutik uqauhiqattiaqniqmik 
ilihaqlutik.

•	 Grade	9-mit-12-mut:	Inuktitut	

Qaplunaatullu uqauhiinut ilihaqtitaulutik.  
Ilihaqtut atauhiugaluamik avvaqmik ili-
haqtitaulutik uqauhiqnik imaalu ilihaqlutik 
aippaanik ilihaqtaghamik tamangnik 
uqauhiqnik.

•	 Aallatqiingnirit	ilihaqtaghat	Inuinnaqtun	
uqauhilingnut imaalu avugiikkamik inuit 
talvanitut Iqalungni Inuinnaunngittut 
inugiaktut imaalu aviklugu Inuinnait 
uqayuktut Inuktitut aimavingnit.

•	 Avvariittiaqlugit	ilihaqtaghat	uqauhiillu	
aallatqiinguyut; tamangnik nunallaat 
ihuaqtukkut ilitpalliavagait piyumayaitut.84 

Berger ihumayuq taimaa akighait aul-
laqtittiniqmut atuqtaghanik $20 milian 
taalauniaqtuq ukiuq tamaat ilihaqtinik ika-
yuqtighainik taapkuatut havaaghaqhiuqnik-
kut, Kavamatkunni ilihaqvighainik ilihaqtup, 
imaalu auyami havaktittiyut aulaghaaq-
tinnahuaqlugu tajja iniqnariyukkamik, 
ahiagut akighait aulapkainiqmik ilihaqtunik 
K-12-mut aippaqaqlutik  uqauhinik.  Berger 
uqaqtuq taimaa hapkualu naunaitkutani 
naunaittuq taimaa aippaanik uqauhiqaqlutik 
ilihaqlutik Inuit uqauhiinik Qaplunaatullu 
ilihaqviinit tutqighattialaittuq kiinauy-
aqtaqhimaittumik Ottawa-mit.

Aippaanik Uqauhiqaqniq 
taamnalu Ilihaqtuliqiyit 
Maligaq

2008-mi Ilihaqtuliqiyit Maligait titiraqhimayuq 
taimaa ilihainahuat Inuit uqauhiitigut 
imaalu Qaplunaatut Uiviititulluuniit 
tamangnit ilihaqvingnit ukiut 2019/20 
atulirumik.  Ilihaqtut iniqhimayut 
ilihaqtamingnit angayughiit ilihaqvianit, 
maligaqni titiraqhimayuq taimaa, aippaanik 
uqauhiqaqniat, “Tamangniklu uqauhiit 
atuqpangniaqtait ilihaqtamingnit.”85  
Aallatqiiktut aippaanik uqauhiqaqniq naunait-
tiaqhimaittullu, maligaliuqhimayuq taimaa 

malrungnik uqauhiqaqtughat.  Malrungnik 
uqauhiqaqhutik ilihaiyut, malruk uqauhiit 
atuqtauvaktut ilihaiplutik taapkualu ilihaqtut 
ilitpalliavaktut tamangnik uqauhiqnit 
tamangnit inuuhiqnit imaalu ihumalaarumik 
ilittuqhipkailaarumiklu kitumi uquahiqniluuni-
it.86 Kihimi, piittuq, havauhiittuq, ihuaqhaitju-
tiittuqlu maligaghanit qulangnaitjutighaat 
tamangnit ilihaqtut ilihaqtittauttiaqniat, 
imaalu uqauhiit aghuuqtauluni Inuit uqauhiit 
aipparilugu ilihainiarunaqhiyut 10 ukiut 
atuqtaaqqata. 

Ilangat 8(1) talvani Inuit Uqauhiinik 
Munaqhiniqmut Maligaq titiraqhimayuq 
taimaa, “Tamangnik angayuqqaat nutaralgit 
ilihaqvingnit Nunavunmi, taapkualu nutaqqat 
ilikkut ilihaqtaghaanik iniqtauhimayariiqtuq 
aullaqtitaugumiluuniit, pilaarutiqaqtuq taimaa 
nutaraa Inuktut Uqauhiitigut ilihaqtauluni.”87   
Nalaumayunik amigaitqiyanut ihuaq-
nighaniklu Inuit uqauhiinik ilihaqtittiyuittut, 
kihimi.  Ilihaqvingni, uqauhiit ilihainiqmut 
aallautqiyut uqauhinik ilihaqtittigamik, 
uqauhiq tuhaatjutaungmat naunaitkutanik 
ilihaqtaghaunngittutut ilikkut.  Naunaqhuni 
uqauhiq ihuinaarutauniaqtuq hivunianit 
aulattiaqniaqqat Inuit uqauhiigut ilihaiyu-
mayunut.  Ahiaguttauq, titirauhia hapkunani 
maligaqnit ihumannaqtuq taimaa ilihaqtit-
tinahuat Inuit uqauhiinnaqnit naunaiqhiti-
himaittumik nakit Inungnik uqauhiqaqtunik 
ilihaiyiningniat qanuqlu ilihaqtitauniaqtut 
ilihaiyiuniqmik imaalu ilihaqtiuniqmiklu 
ayuqnaqtunik uqauhiqnik nutaanik 
uqauhiliuqtaghaupluni. 

Aulattialainnahugiyauyuq taimaa 
talvuuna angayuqqaat, nunaqatigiit, 
ilihaiyillu ayuqhautigigamitku, tuhaqvi-
uyuinnamik, ilauyuinnamiklu aullaqtit-
tiniqmik taaffuminnga Inuit Uqauhiinik 
Munaqhiniqmut Maligaqnik. Kihimi, hapkua 
havaaghait munaqtariyaghait Kavamatkut 
Havakvianit Ilihaqtuliqiyinit:

•	 Hanalugu	aullaqtittilugulu	ilihaqtaghaat	
taimaa iniqtughat ilihaqtamingnik 

uqalaalaqiniaqtut Inuit uqauhiinik, 
tamangnik uqauhikkut titirauhikkullu.

•	 Hanalutik	aullaqtittilutiklu	uqauhinut	
uqalaalaqiniqmut iniqtaghanik 
qauyihautighaniklu.

•	 Hanalutik	atuqlugitlu	qauyihautit	ili-
haqtamingnut, naunaitkutaniklu pihimalutik 
ilikkuuqtunik imaalu ilihaqtamingnik 
qanuriliyaghaat kinguani, ihumagiplugu 
atulaalaqiniqmut iniqtaghait.

Naunaiqhimayutut hapkunani, uqauhiqaqniq 
aajjikkiinngunngittut nunallaanit aviktuqhi-
mayumilu. Qitqanit takuyauvaktuq taimaa 
Nunavunmi 25-nguyut nunallaat ihuigiyau-
niaqtuq ihuinaarutauniaqtuqlu imaaluuniit 
ayuqhautigilugu. Ilanga 3 (Ilihaqvingnit 
Atuqtaghait) talvani Ilihaqtuliqiyit Maligaqnit 
titiraqhimayuq taimaa ministauyuq 
Ilihaqtuliqiyinut munaqtiulluaqtuq ili-
haqtaghaliuqniqmut, imaalu hakugingniqaq-
huni atuqtittiyaami ilihaitjutighanik inmikkut 

tautukpauhianik.  Nunallaani ilihaqtuliqiyit 
katimayiit ihuaqhainginnarialgit ilihaitjutinik 
imaaluuniit aallanik ilihaqtaghanik ilalutik 
aallannguqtiqlutiklu, “Nunallaat uqauhiinik 
ilitquhiiniklu ilihailutik.”88 Ministauyup angiqhi-
mayaghaa ilihaitjutighat aallannguqtaugumik 
nunallaanilu atuqtauniaqqata, taapkualu 
nunallaanit ilihaqtit ilihaitjutaitalu. 

Ahiaguttauq, Ilangat 168(1) talvanngat 
Ilihaqtuliqiyit Maligaqniit hapkuninnga 
hakugingniit ministap Ilihaqtuliqiyinut 
tuniyauvaktut talvungalluaq tiliuqtimut 
taapkuninnga Commission scolaire 
francophone, taimaa inmikkut ataniqtuiv-
aktut ilihaqtitaghainik. Maligaq ihuaqtukkut 
malrungnik maligaghalik, ilitquhilingnut 
aviktauhimapluni ilihainiqmut taimaa Inuit 
ihumagiyait aallatqiyauvaktut taapkuninnga 
uiviititut uqauhilingnik imaalu uiviititut 
uqauhilgit inmikkut ataniqtuqtuivaktut imaalu 
Inuit nunaqatigiit inmikkut ataniqtuqtuilaittut.  
Munaqhiyughaq Inuit uqauhiinik ilihainiqmik 
ministauyuq ilihaqtuliqiyinut kavamatkunnik 

Iniqtauhimayuq Emily Joanasie-mit 

Miriam Aglukkaq (taliqpighingmit) taamnalu Winnie Owingayak katimaqatigiplugit Iniqnirit Kangiqtuapinmi angmaqtaupluni 

Piqqusilirivvik.

ikayuqtuiyughat inungnik kihimi hakugighai-
yuittuq huli Inuit uqauhiinik uplumi 1999-mit.  
Hangutitaivaktut hakugingniinik havakviat 
ministap ilihainiqmut, munaqhiyughaq 
aghuuqnaqtunik ilihaqtuliqiniqmut taimaa 
ilaupkaivagumaaqtut Inungnik. 

Atuqtillugu March, 2011, Inuit havaktiuyut 
malrungnik 8-nguyunit (11.1%)  atannguyanik 
havaaqaqtut imaalu 31-nguyut 110-mit 
(28%) mighiqhianik atannguyat havaaqaqtut 
Havakvianit Ilihaqtuliqiyit.  Imaalu, 
139-nguyut 544-mit (25%) ilihaqtit 
Nunavunmi Inuinnauyut 2009-mi.89  
Amihuutqiyait ilihaqtit Havakviallu 
Ilihaqtuliqiyit Inuinnaunngittut, Qaplunaat 
nunaaninngaaqtut ahu, havaktighaqhiuqhutik, 
naunaittuq taimaa ilihimanngittut inuuqatigi-
himanngittugillu Inuit ilitquhiinik uqauhiiniklu.  
Hapkua inuit aajjikkiinguyut, ihumagiplugu 
2008-mi Ilihaqtuliqiyit Maligaq, ihumaliuqtiu-
plutik Inuit uqauhiit ilihainiqmut mighaagut 
Inuit nunallaanit. 

2002-mi, uqauhiliqiyi Louis-Jacques 
Dorais uqaqhimayuq taimaa, “Malrungnik 
uqauhiqaqniq nunaqatigiingnit ikayuqtiqa-
qtughat aulattiaqniaqqat,”90 kiuhimayut 
Piquyaq 1-mut – hivulliq hugiyaunngittuqlu 
2000-mi titiraqhimayuq ilihaqtuliqiniqmut 
maligaq.  2008-mi Ilihaqtuliqiyit Maligaqni 
titiraqhimayuqtauq taimaa minister hakug-
ingniqaqtuq ihuigutainiklu Dorais, NTI-kut, 
ahiillu ilihaqtuliqiyit talvani.  Ukiuni atuqtuni 
hanayautinnagu Nunavut, Inuinnaunngittut 
munaqtiuvaktut ilihaqtuliqiyinik, talvuuna 
ahu Inuit uqauhiit, ilitquhiit, iniqtaghaitalu 
ilihaqtut ihuinaarutauniaqtut.  Katitkumik 
ihumaliuqtiulutik ihuinaarutauyuq North 
America-mi Nunaqaqqaaqtunik ilihainiqmut, 
ukiuni atuqhimayunit, Nunaqaqqaaqhimayut 
nunallaanit ihumaliuqtiullualiqtut inmikkut 
inuuhiqattiaqniqmut ilitquhinullu ilit-
tuqhautigiyumaplugu Nunaqaqqaaqhimayut 
pilaarutainik ilitquhiit ihumagiplugit.  
Katimayiit Itqiliit Pitquihimaliqtut Kanatamut 
Ilihainiqmut, taimaa ukpiruhughutik 

Nunaqaqqaaqhimayut inmikkut ilihaiyu-
maplutik,91  imaalu British Columbia tajja 
havaktut ataniqtuiyumaplugit K-mit 12-mut 
ilihainiqmik nunallaanit B.C.-miut Itqiliinut.92 

Mahé akihaqtuqtaat 
Alberta  

Ministait ihuinaarutait aulavaktut huli 
ilitquhiturahuaqhutik Inuit angiqhimaqatigii-
ghutik ihumaliuqniqmut (taimaa aulavaktut 
Nunavut Maligaliuqvianit, ahinilu), imaalu 
Kanatami ilihaittiarahuaqniqmut.  Nunavut 
Kanatami aviktuqhimatuanguyuq nunallaanit 
niruaqhimayunik ilihaqtuliqiyit katimayit 
ataniqtuqtuinngittut qanuq ilihaiyughat ili-
haitjutighaliuqlutik, ilihaqtinik atannguyaniklu 
havaktighaqhiuyuittut taimaaqtittiyuittullu, 
ilihaitjutighaliuyuittutiklu.  Taimaaqtauyuq 
taamna 1990-mi Mahé akihaqtuqtaat 
Alberta Apiqhuiyiqyuanit apiqhuqtauyut.  
Ihumagiplugu Ilanga 23 talvanngat 
Kanatami Piquyaqyuaq Pilaarutinut 
Niamngiyaaruhinullu,angayuqqaat 
3,750-nguyunit Uiviititut uqauhilraalgit 
nutaqqat Edmonton-mi (3%-nguyut 
ilihariayuktut) qingiyauhimayut inmikkut 
ataniqtuqtuiyumagamik ilihaqvianik Uiviititut 
kihimi kivgaqtuqtauvaktut hakugingniqa-
qhutiklu ilihaqtuliqiyit katimayiinit aulap-
karahuaqhugu atuqtittivallialugulu Uiviititut 
uqauhiit ilitquhiillu maligaliuqhimayutut 
kavamatuqanit.93 Ihuaqutauniaqtuq taimaa 
hamani Nunavunmi, titiraqhimayutut, 
angayuqqaat ataniqtuqtuivallaanngittut 
uqauhiit mighaagut taimaa tammaqpalliayuq. 
Angayuqqaat nunaqatigiillu nanminiriyaghaat 
ilihainiqmut aullaqtihimayut ihuaqutauni-
aqqata, ikayuutauniaqqat, imaalu pamiqtiuni-
aqqatalu. Taihimayut taimaa, Apiqhuiyiqyuat 
Kanatami mikiyuugaluamik munaqtit-
tinahuaqtut nunallaanit ilihaqtuliqiyinik 
munarahuaqhugu Uiviititut uqauhiit ilitquhiillu 
ikittunut uqauhilingnik. 

Taimaa Inungnut Nunavunmi ihumaliuq-
niarahugiyait Kavamatkut, Inuit 85%-nguyut 
ilitquhituqtut kihimi pilaarutait ikitqiyauyut 
kiinauyaqhiuqvighaittuqlu aulapkaiyaami 
ilitquhiptingnik taapkuninnga uiviititut 
uqauhilingnit. Taapkua North Slope Borough 
Ilihaqtuliqiyit Katimayiit Alaska-mi aajjik-
kutavyaatut akihaqtuihimayut ilauquplugit 
tamangnit 8-nguyut nunallaat ilihainiqmut 
parnaiyaiplutik aulapkaiyaghaaniklu 
nunallaanit, ilitquhiit atuqhugit. Ilihainiqmik 
ihumavalliaplutik ihuaqtunik ilitquhituqhutik 
ilihaiyumaplutik, ilihaqtuliqiyit ihuaqhaina-
huaqtut nakuutqiyauniaqtut qauhimayatuqa-
nik ilihaiyumaplutik imaalu katimapkailutiklu 
ilihaqtinik ilitpalliaquplugit ilitquhiptingik 
ilihaitjuhiinut, kinguani taapkua North Slope 
aviktuqhimaniat, uplumilu ayuqhautigiyapt-
ingnik inuuhiriliqtait Inupiat nunallaanit.  
Akunngani 2010-15-lu, ihuaqhaiyumayut 
ilihaitjutighaliuqlutik ilitquhivut ihumagiplugu 
imaalu kinguvaqtittiplutik ilihainiqmik 
iliharahuat, taimaa ilihaqtut ilitpalliayu-
mavaktut nunallaat qauhimayatuqanit 
ihumainiklu.  Ilihaqtuliqiyit ilihimayut taimaa 
nunallaanit ataniqtuqtaugumik ilauvalliagu-
miklu ilihainiqmut Inuinnaqnik nutaqqanik 
taimaa ilitquhiptingnik ilihaitjutighaliuqtu-
ghat ihuatqiyakkut ilihaitjutighat ilitquhivut 
aulaniaqqat imaalu Inupiat inmikkut aulap-
kainahuaqhutik. Ikittuuplutik Inuinnait ilihaqtit 
amihuuvaghutiklu aallannguqtaqtut ilihaiyit, 
ilihaqtuliqiyit ihuaqhaiyumayut ilihaitjuhi-
inik havaktighaqhiurumaplutik nunallaanit 
hivuani. Ilihaqtuliqiyit ukpiruhuktut taimaa 
ilihaitjutighatqikkumik ihuaqtumik imaalu 
ilihaqvigiyuminaqtumik nutaqqanut taimaa 
ahu ilihaqtiuyumayuqaqniaq Inungnit.  
Uqauhiitigut taapkua North Slope Borough 
Iñupiaq Ilihaqtuliqiyit:   

 Qanuq nunaqatigiit ihumavaktut init-
tiaqhimayainik, qanurittuqlu huuqlu 
inuuhiqattiaqnaqtuq, imaalu qanuq 
qauhimayatuqat ilihimayallu ihuaqutauvat 
ilitquhinik aulapkaiyumayut ihumaaluu-
tigivagait nunaqatigiit North Slope-mi 

parnaiyaiyughauplutik ilihaqtittiyaghaat 
ilihaqviinit ikayuqtigiyainit.   Iñupiatut, 
ilihaittiaqpaktavut nutaqqavut qangaraaluk 
ilihaiplugit pitquhiptingik ilihimayaptingniklu 
aulapkainahuaqhugu ahiittuq, ilikkuuqtuq 
inuuhiq, kihimi ikayuqtigiiktughat nunallaat 
ilihaqviillu ilihaittiarumagumik ihuinaaqti-
tauttailipluta nunaqatigiinik aimavingnitlu 
inuuhiptingnut ihuinaarutauyut.94  

Ilihaqtit inighaita, taapkualu ilihaittiaqniq 
iliharuminaqtunik, nunallaaninngaaq-
tunik ilihaiyaami ayuqhautauvaktuqtauq 
Nunavunmi.  Nunavunmi Ilihaqpaalliviat 
NTEP-kut ilihaihimayut 224-nik Inuinnaqnik 
ilihaiyinik 30-nik ukiunik aulatillugu, ilangi 
– ilihaqhimagamik inuuhiqattiaqhutiklu – 
akilittiayuktunik havaaghaqhiullualiqpaktut 
ahini Inuit katimaqatigiinut kavamanullu.95  
Amihuutqiyait NTEP-mik iniqhimayut 
ilihaiyuittut angayughiinik imaalu tamangnik 
iniqhimayut ilihaqtamingnik uqayuittut 
Inuktitut Inuinnaqtullu.  Ikittut uqauhilgit Inuit 
uqauhiinik ayuqhautigiyauniat malrungnik 
uqauhiqaqhutik ilihaigumik, taimaa ihuinaaru-
tauniaqtuq Kavamatkunnut Inuit katimaqati-
giinullu ilihaqhimayunik, Inungnik uqauhiinik 
uqayuktunik havaktighaqhiuqniqmut. 

Ihuinaarutaulluaqtuqlu, Ilanga 12 (Titiraliqiniq) 
Ilanganit 123(1) talvani Ilihaqtuliqiyit Maligaq 
titiraqhimayuq taimaa: “Ministauyuq avit-
tiaqniaqturiyait ilihaqtut-ilihaqtillu tamangnut 
aviktuqhimayunut ukiumi ikitqiyauna-
huaqlugit taapkuninnga titiraqhimayut 
kanatami ilihaqtut-ilihaqtit avighimaniit,” 
July 1, 2011 qaangiqqat, upluq talvani 
maligaghaliuqhimayuq aullaqtitauniaqtuq.  
Maligaghaliuqhimayuq titiraqhimayuq imaa, 
“Titiraqhimahaaqtut Kanatami ilihaqtut-
ilihaqtit avighimaniit,”96 imailiuqtut: 

(a)Kanatami ilihaqtut-ilihaqtit avighimaniit 
titiraqhimayut naunaitkutainit Inuinnait-
Kanatami Ilihariaqhimagumik Ilittuqhautit 
Ilihaqtaghat makpiraaliuqhimayuq ukiuq 
atuliqtinnagu; imaaluuniit 

(b)Avighimaniilluuniit titiraqhimayutut 

maligaghaliuqhimayunit.

Ilitturivigiplugit Inuinnait-Kanatami 
Ilihariaqhimagumik Ilittuqhautit Ilihaqtaghat, 
akunngani 1997/98-mi talvanilu 2004/05-mi, 
ilihaqtut ikitqiyauvalliayut ilihaqtinut 
Kanatami, taimaa ilihaqtut-ilihaqtit 
ilihaqvingnit nukaghinut ikiklivalliahima-
yut talvanngat 16.6:1-mit 15.9:1-mut.97  
2004/05-mi, Nunavunmi ilihaqtut-ilihaqtit 
avighimaniit amigaitqiyauvyaktut aulatjuhiinit 
Kanatami imaalu hitamaupluni amigaitqiy-
auyut Kanatami, kinguani British Columbia, 
Alberta, Ontario-lu.  Nunavut inugiangningat 
qilamiuqhutik aklivaaliqtuq Kanatami.  
Talvuuna Nunavunmi ilihaqtiilliuqniaqtut 
avighimaniit ikiklivaalliqtaunngitkumik 
Kanatami aulatjuhianik July, 2011-nguqqat, 
atautikkuttauq, aviktuqhimayuq Inuktut 
uqauhilingnik ilihaiyighailiuqniat.  Inuktut 
uqayuktunik ilihaiyiulluaqtilluta ikittuuplutiklu 
Inuktut uqauhiinik uqayuktunik ilihaqtighat 
NTEP-mik iniqhiyut, taimaa ilihaqtut-ilihaqtit 
avighimaniit Nunavunmi ihumagiplugit ilihaq-
tighailiuqniaqtugut Qaplunaat nunaanit. 

Una ihumaliuqtauhimakaffuktuq ma-
ligaghaliuqhimayunit.  Naunaitkutaittiaqtuq 
Nunavunmi ikiklivaalliqtaugumi avighimaniit 
Nunavunmi nakurutiginiaqtaat ilihaqtut, 
kihimi naunaitkutauyuq taimaa ilihaiyaami 
malrungnik uqauhiqaqlutik Inuit uqauhiigut 
ayuqnaqtuq huli. Taamna Ilihaqtuliqiyit 
Maligaq qaffinik pitquihimayuq ihui-
naarutauyut ihuaqniagut, aniqniagut 
piniaqhimayainiklu maligaliuqhima-
yunik, qulangnaitjutauyut malrungnik 
uqauhiqaqlutik ilihaqtittilutik K-mit-12-mut 
ilihaqviqaqlutik ayuiqhavighaanik Inuit 
inuuhiinik ikpigiyainiklu ukiuq 2019/20 
atuliqqat aajjikkutavyaanik iniqtirahuaqniqmik 
aturahuaqhugit Ottawa-mi atuqtauvaktu-
tut. Ihariattiplutik Inuinnaqnik uqayuktunik 
Nunavunmi imaalu ilihaqtighailliuqhutiklu 
naammagiyauyunik Kanatami ihuinaaqutiqa-
qtut maligaliuqhimayunit.   

Inuinnait ilihaqtut iniraangamik ilihaqtaming-
nik taimaaqpaktut qaffiuyunik ihuinaarutiqa-
qhutik, ilihattiaqtittiyumaplugit ihumagiplugit 
ahiagut imaalu qanuq ilihaqtitauvaktut Inuit 
nunallaanit. Talvani  Ilihaqtuliqiyit Maligaqni 
titiraqhimayuittuq taimaa ilihaqtit ilihaqpaal-
liviqghainik ilitquhiptingnik, qauhimay-
aptingnik, ayuqhautigivagainiklu ilihaqtut 
iliharaangamik, ilihaqtaghaniklu ilitquhiit 
ihumagiplugit, taapkualu kiinauyailiuqniq Inuit 
nunallaanit nutaqqat ilihaqtailitjutigivagait.  
Hapkua ayuqhautit ihuaqharahuaqhugit 
ihumaaluutigivagait Inuit.  Atuqtittilirumik 
maligaliuqtaaqhimayunik ilihaqtut-
ilihaqtit avighimaniit ihuinaarutauniaqtuq 
ihumaliuriami tajja qayangnaqmat, an-
giklivaalliqhugit iniqtaghavut aullaqtittiayaami  
Ilihaqtuliqiyit Maligaqnik.

Qaplunaatut taimaatuaq uqalaaramik 
nutaqqamingnut… Una atuqtauyuq 
tajja Ualiniqmiuni.  Atuqtaulaaqtuqtauq 
ukiuqtaqtumi tamaat kihimi angayuqqaat 
hivuliqtiulirumik, pihimanahuaqlugu 
uqauhiit, pamiqtaghallu munariliqlugit 
nutaqqat angayuqaatut.98         

NIC-kut 1996-mi Tumiit 2 titiraqhimayuq 
taimaa, “Naammagiyauyumik ihumaalung-
naittumik uqauhinik atuqvighainik Nunavunmi 
pinnaqtuugaluaq havaqatigiingnikkut, akikin-
niqhakkullu kavamatkut, nanminiqaqtullu 
ilikkuuqtullu ihumaliuttiarumik aullaqtitaghan-
ik ihuaqhaitjutauyughat ihumaaluutinik Inuit 
uqauhiit mighaagut atuqtillugu inuuhiptingni 
qanuqlikiaq,” talvanilu kavamatkut havakviinit, 
naalautikkut qunngiarutikkut, aimavingnilu.99 
Ihivriuqhugu Nunavut maligaliuqhimayaat 
uqauhiit mighaagut, hamani titiraqhimayulik 
inuuhiqaqtunik aallanik uqauhiinik malrungni 
nunanit – New Zealand-mi Akukittuqmilu 
– kavamangat Nunaqaqqaaqhimayullu 
havaqatigiiklu qanuq atuqtittivalliana-
huaqpagaat uqauhiit nutaanik uuktuqattaqhu-
tik.  Hapkualu titiqqat ihivriurutauyut qanuq 
hapkua atuqtait atauttikkut aulapkaqtauvaktut 
ahiillu havakviit iniqhittiarumaplutik.

Te reo Maori uqauhiuyuq Polynesian-nik 
Maori-nik inungnit, Nunaqaqqaaqhimayut 
inuit New Zealand-mi.  Kalaallisut 
uqauhiuyuqtauq Inungnit uqauhiriyaat Inuit 
uataanit Akukittuqmi, talvani amihuuyut 
nunaqaqqaaqhimayut inuuyut.  Taapkua 
Maorit Kalaallisutlu uqauhiit aallatqiin-
guyut, imaalu ihumagiyauvaktuq taimaa 
Inuit uqauhiit nanikiaq akunngani ittuq.  
Kalaallisut titirauhiqaghaaqtut 200-nik 
ukiunik ahu uqauhiuplunilu amihunut 

Ilangat 2

Hakugigharahuaqhugu Inuit uqauhiit 
Nunavunmi, ihuatqiyanik atuqpauhighanik 
aallanit ayuqhautiqaqtuttaut aajjikkutaanik 
ihumagiyauyughat atuqtauniarumik. 
Amigaittut Inuit uqalaarunaqhiyut 
uqauhiqnik kihimi atuqvighaqqukittuq imaalu 
uplumi inuuhiptingnit atuqpaktaptingnit 
taapkuatut qunngiarutit, qunngialiukkat, 
titirauyaqhimayullu.  Havakviit taapkua Inuit 
Takunnaqtuliqiyit (IBC) Isuma-lu, huli Inuit 
uqauhiinik qunngialiuqhimmaarumayut 
atuqtittivallialugu Inuit uqauhiit ilitquhiillu 
tuhaqtitiyikkut, kihimi huli havaaghalgit.  
Ukiunik amihumik Inuit tautughimayut 
qanuq Qaplunaat uqauhiit uqauhiulluaqpak-
tuq qunngiarutinit ahiniklu tuhaayutinit.  
Pilihaaqtut 1976-mi, Inuttituut makpiraangat 
(Qunngiarutit Ukiuqtaqtumi) titiraqhimayut 
nunallaat ihumainik qunngiarutit mighaagut 
Qamanittuami, pingahunik ukiunik qunngia-
rutiqaliqhutik qilakkuuqtunut Ukiuqtaqtumi.  
Ihumait qunngiakkuurutit mighaagut aal-
latqiinguyuugaluit, hapkua titiraqhimayut 
tuharuminaqtut:

 Qunngiagaghat qunngialiuqhimayut Inuit 
uqauhilluanganit nunaqatigiit ayuqnaittuug-
aluaq.  Aippanik kihimi uqauhiqarumik, qay-
angnaqhivaktuq.  Ukiuqtaqtumi, Inuinnait 
nutaqqat uqauhiqaqluaqtut Qaplunaatut 
upluq tamaat, naunaittuq qunngiaruma-
niaqtut qunngiagaghanik Qaplunaatut 
taimaa uqqarighivaktut.  Naunaittuqlu 
taimaa angayuqqaat uqqarighinahuaq-
niaqtut Qaplunaatut ilitturittiariami 
tautuktainik.  Aimavingnit amihuni, nutaqqat 
unaguutivagaat uqauhiqaqniq malrungnik 
taimaa uqarumavakput Qaplunaatut.  
Angayuqqaat naahuriyaqaqtut, tuhaqtit-
tigiigumayut, inmikkut uqaqlualiqpaktut 

Ilittuqhaqtait, Hakugighaqniq 
Iniqpallianiqlu

Akukittuq taamnalu 
Kalaallisut

Akukittuq ilitturiyauttiaqtuq Inuit nunainit 
uqauhiqattiaramik. Nunaat hakugiktuq 
inuuhiinullu atuqpalliahimagamik 
Inuit uqauhiinik uplumi inuuhiptingnit.  
Nunaqaqhutik angitqiyamik qikiqtamik, 
Akukittuqmiut (Kalaallit) angirutitaara-
huaqpaktut inmikkut kavamaliqiyumaplutik 
ataniqtuqvianit Kingdom of Denmark 
2009-mi talvani 75%-nguyut inugiangn-
inganit niruaqhimayut himmiqturuma-
plugu Aimavingnit Maliktaghat taaffuminnga 
Inmikkut Maliktaghamik, Akukittuqmiut 
pilaarutiniktiplugit atauhiulutik inuit ihumaliu-
qniqmiklu. Nutaanik pilaarutinighuta kiinauy-
aqhiuqniqmut nalvaaqhiuqnikkut, Kanatamit 
ilikkuuriami atuinnarianingniaq taamna nuna 
tapilaarumiuk $578-milian taalat Danish-nit 
ikayuutauvaktut taimaa aulatjutigivagaat.100  

Titiraqhimayutut talvani Akukittuqmiut  
Inmikkut Kavamaliqiniqmut Maligait, 
Kalaallisut uqauhiulluaqtuq tuhaqtittiniqmut 
Akukittuqmi, imaalu maligaliuqtauyughani 
titiraqhimayuq taimaa tamangnit inuit, 
qanuq nunaqarumik, uqauhiriyaghaat, 
ihuinaarutaunngitkumi pilaarutainut taapkua 
inuit uqauhilraangat Danish ahinikluuniit 
uqauhiqmik.101 2001-mi, Nunavunmi 
Havakviat Uqauhiliriniqmut Kamissinap 
pulaaqhimayuq Akukittuqmut ilitpal-
liavigiyumaplugit uqauhiliriyit katimayiinit, 
taimaa ihuaqutauyuq Kamissinmut “Uqauhiit 

atuqtittivallianiq Akukittuqmi atauttik-
kuuqatauyuq aulapkaiyunik inmikkut 
kavamaliqiyunik,” taimaa, “qauhimayaghat 
amigaitpiaqtut atuqtaghaat Nunavunmiut.”102  

2006-mi, 89%-nguyut Akukittuqmiut 
Inuinnauyut taapkualu 11%-nguyut, 
“Danish-nguyut ahianiklu.”103  2009-mi, 
56,194 inuit nunaqaqtut Akukittuqmi,104  
imaalu naunaitkutaittumik nutaanik 
hapkununnga, 97%-nguyut ahu inugiangn-
inganit uqauhiqaqtut Kalaallisut 1999-mi.105  
Kalaallisut uqauhituanguyuq atuqtauvaktuq 
tamangnit ukiuqaqtuniklu.  Karen Lanngard, 
ilihaqtiuyuq Ilihaqpaallivianit Akukittuqmi 
(Ilisimatusarfik) Havakviat Uqauhiliqiyit, 
Titiraliqiyit Tuhaqtittiyillu titiraqhimayut 
2001-mi taimaa, “Tajja Akukittuqmi uqauhiit 
amiqnaittuugaluit , kihimi qakugunnuaq 
ayuqhautiqaqniarunaqhiyuq uqauhiul-
luangunnginnami!”106 Taamna ayuqhaut 
uqautigiyaa Lanngard, ihumamigut, 
akihaqtuqnaqtuq uqauhiqattiaqniqmut 
malrungnik imaaluuniit amihuuplutik 
pingahunik uqauhiqnik (Kalaallisut, Danish-tut 
Qaplunaatullu) ayuqnaiyaqhugu ilihaqpaalliri-
ami ilihaqpaallivingnit.

Nunap ingilraaqnitat ahiittuqlu maligaliqiyut 
ikayuutauvaktut aulattittiniqmik 
inuumiyaaqtut Kalaallisut atuqtuuyaqtunik, 
makpiraaliuqvingmiklu makpiraaliuqpaktut 
numiktirivaghutiklu makpiraanik ahininngaaq-
tunik nunanit Kalaallisutut, qunngiaqviqa-
qhutiklu qunngiaqtittivaktut nunallaaminit 
hanayauyunik, titiraqhimavut ataani. 

Kalaallisut utuqqauyuq titirauhiqaghaaqhu-
tiklu, taimaalu ahiittuq nunaqaqviat 
nunami, taimaa atuqtauvalliayuq 
uplumi. Inuilrumiinnamik nakurutauyuq 
aulapkainiqmik Kalaallisut uqauhiinik.  Hivuani 
Danish atannguyait nutaannguqtiriyumayut 
atuqtaptingnik ilitquhinik uqauhiniklu au-
lapkainahuarumitku Akukittuqmiut inuuhiit 
pitquhiillu, ilauplutiklu angaatjuktunut, mali-
galiuqtinut, inuuhiliqiniqmullu. Danish-miut 
atannguyait pittiarahuayuittut tamaat.  

ukiulgit aallatqiiktunik ikayuqtauvaghunilu 
aimavingnit, ilihaqvingnit, havakvingnit, 
nanilu tuhaqtittiyinit. Maorit uqauhiit, 
ahiagut kihimi, atuqtauvallialiqtuq tam-
maqpallialiqqaaqhuni. Amiqnaqhipluni 
ayuqnaqhiplunilu uqauhiq utiqpalliangmat 
aturianaqtuq, ikayuqtauvakkamik nunaqa-
timingnik. Hapkua malruk nunait ilihaqvigi-
yaghaqqut maligaliuqtaghanut Nunavunmi, 
aallatqiingungmata uqauhiit atuqpauhiillu. 

Akukittuqmi, Danish atannguyait atuqtit-
tivaktut uqauhinik Kalaallisut ahiniklu ilitquhiit 
uqauhiit ilikkuurutaungmat imaalu naun-
aitkutauyuq ikayuutaupluni Denmark-mut 
kiinauyaqhiuqniqmut qikiqtamiut inungnik 
pivighaniklu.

1760-mi, Lutheran-nut ministauyuq Poul 
Egede makpiraaliuqhimayuq hivulliqpaamik 
Akukittuqmiutut uqauhiinik, numiktirihi-
mayaa New Testament 6-it ukiut kinguani.107  
1871-nguqmat, Akukittumi inuuhimayuq 
Moravian-nut paalauyuq Samuel Kleinshmidt 
titirauhinik Kalaallisutut titiraqhimayuq 
kinguani makpiraaliuqtaa naunaitkutat 
uqauhinut. Qaplunaat titirauhiitut 
titiraqhimayut atuqtauvaghuni titiraqtautqing-
mat 1973-mi. Akukittup uataaniqmiut uqauhiit 
atuqtaulluaqtuq Akukittuqmi, titirauhiit 
nutaannguqhimayut uqauhiitlu atuquyauhi-
mayuq nunamingnit, kihimi uqauhilraangat 
uqauhirivagait huli.108 

Aullaqtitauhimangmat taamna Atuagagdliutit 
nunamingnit makpiraangat Akukittuqmi 
1861-mi, Kalaallisut uqauhiit quviagiyau-
vaktuq uplumiqnitaqtut, titirauhiriplugulu 
qikiqtami. Taamna makpiraaliuqtauvaktuq 
ukiuq tamaat tuhaayaghaqaqhuni, titiraqtau-
haaqhunilu ukiut 10 atuqtillugit, 80%-nguyut 
titiraqhimayainik numiktirihimayut, titiraqhi-
mayuniklu taapkuatut Robinson Crusoe, 
Arabian Nights, Aladdin, Robin Hood-lu.109   

Akunnganit 1900 ukiut atuqhutik, 
Danish-miutat minihitat makitittihima-
yut ilihaqtit ilihaqpaallivianit huli uplum 
aulavaktuq (Ilinniarfissuaq) Nuuk-mi ilihai-
yumaplutik Akukittuqmiunik minihitanik, 
uqauhiqattiaqhutik, Kalaallisutut uqayuktut 
kayumighipkaihimayut Ukpiruhungniq 
Kalaallisutullu. 1905-mi, maligaliuqhima-
yuq taimaa ilihaiyughat Kalaallisut uqauhiit 
atuqhugit nukaghiit ilihaqviinit talvanilu 
Nuuk-mi ilihaqpaalliviat ilihaqtighat, 
Danish-tuttauq uqauhiit ilihaqtitauliqhutik 
1925-mi. 1950 atuliqmat, ilihaqtuliqiniqmut 
maligaqni pitquhimayuq taimaa Danish-tut 

uqauhiit ilihaitjutigilugu taapkuninnga 
nunanik ilihaqtut, ayuqnaqtunik, 
kitittiniqmiklu.110   

Danish-tut uqauhiit atuqtauvalliayuq nuta-
annguqtiqhutik Akukittunnguqhunilu Danish 
aviktuqhimaniangat 1953-mi.  Danish-tut 
uqauhiqaliqtut Akukittuqmi tammaqpal-
liayuq 1970 atuqtillugit, kihimi, Akukittuqmiut 
maligaliuqtinit ilikkuurumayut ilitquhiillu 
aulayumaplugit Denmark-mit, talvuuna 
aullaqtitauyuq Akukittup Aimavingnit 
Maligaghaq (Greenland Home Rule) 
kavamanit 1979-mi.

1991-mi, Akukittuqmiut Kavamangat 
aullaqtittihimayut Inerisaavik 
(Uqauhiliriniqmut Ilihaqpaallivik Ilihaqtinut) 
malighugu taamna 1990 Ilihaqvingnut 
Maligaq.111Taapkua katimaqatigiit ilitpal-
lianginnaqtut, tallimanik havaktilik, ataniq-
tuqtauplunilu Ilihaqpaallivianit Akukittuqmi.  
Inerisaavik ihumagiyaulaaqtuq taimaa 
atuqtaulluaqtutut unniqtuiyit Akukittuqmi 
ilihaqtuliqiyinut, havaqatigiplugit ilihaqviit 
ilihaqtillu ikayurahuaqhugit nunallaat 
qauyihaqhimayuniklu ilihaiyumayut pitquy-
auhimayut ilihainiqmut.  Havaaghalluangit 
taimaa titiraqhimayut talvani Ilihaqvingnut 
Maligaq ilihaittiarumaplugit imaalu 
ilihaitjuhiit havauhiillu nakuuhiqpalliayughat 
inuuhivut aallanguqtillugu talvuuna:

•	 Ilihaitjutighaliuqlutik	ikayuutighat	ilihaqtit	
ilihaqtuplu. 

•	 Atuqtittivallialutik	pivalliatjutighanut	
hanayaghanik ilihaqvingnit. 

•	 Ilihaitjutighaliuqlutik	nutaanik	
uuktuqlugillu.

Inerisaavik taamnalu 
Akukittuqmi 
Ilihaqtuliqiyiit

•	 Ilihaitjutighaliuqlutik.	

•	 Makpiraaliuqlutik	ilihaitjutit	mighaagut	
kitunut ilihaqtauyunut ilihaqvingnit. 

•	 Katitiqniq,	parnaiyainiq,	aullaqtittiniq	
ihivriuqhiniqlu ilihaqpaalliqviinik ilihaqpaal-
liqtaghaillu ilihaqtit titiraqtillu talvani 
ilihaqvingni.112

Uqauhiitigut Jens Jakobsen, aulapkaiyi 
Inerisaavingmik, taapkua katimaqatigiit 
kiinauyaghaqpaktut Akukittuqmiut 
kavamaanit $9-milian-taalanik ukiuq tamaat 
aulatjutighait havaaghanut, $1.7-milian 
taalat atuqtauvaktuq makpiraaliuqniqmut 
70-nik ilihaitjutighat Kalaallisutut Danish-
tullu.113 Ilihaqtiuttianguyut apiriyaulaaqtut 
ikayulaariaghait hapkuninnga. Akukittuqmi 
Aimavingnit Maligaghat Kavamangat 
aullaqtittihimayut ilihaqvighamik atilik 
Atuarfitsialak (ilihaqvittiaq) nutaannguqpal-
liayuq 2003-mit. Ahiagullu, Akukittuqmi 
aallannguqtauhimayut ilihaqtuliqiniqmut 
kivgaqtuttiaqtughat ilihaqtit, qauyihaqpaklugit 
ilihaqtut ilitpallianiit, imaalu aghuuqtauyunik 
maligaghaqaqlutik Kalaallisut uqauhiit 
mighaagut. Taapkua katimaqatigiit havaqa-
tigivagait ilihaqviit, ilihaqtit, nunaqatigiillu 
ilihaitjutighaliuqhutik, naalakpaghugillu 
ilihaqtut aallannguqtirumaplugu ilihaqpauhiit. 

Ikayurumaplugit ilihaqtit nutaanik ilihaiplutik, 
Inerisaavik kiinauyaghalgit ilihaqtittiyaami 
talvani Ilihaqpaallivianit Akukittuqmi.  Ukiuni 
qaangihaaqtunit, ilihaqtit inuuhimayut 
Akukittuqmi amigaiqpalliayut taapkuattauq 
ilihaqtit Danish-miut ikiklivaalliqtut.  
1998/99-mi, 533-nguyut Akukittuqmiut 
ilihaqtit 206-nguplutik Danish-tut ilihaqtit (32 
Akukittuqmiut 30-lu Danish-miut Atannguyat 
ilihaqvingnit).  2007/08-mi, 696-nguyut 
Akukittuqmiut ilihaqtit 162-nguplutik 
Danish-tut ilihaqtit (46 Akukittuqmiut 13-lu 
Danish-tut Atannguyat ilihaqvingnit)114  
Uqauhiagut Jakobsen, amigaiqpalliayut 
Kalaallisutut uqauhilgit ilihaqtit ilihaqtuliq-
iyinit taimaa ilihaqtit akiliqtauttiaqpangmata 

(haniani $57,600) ilihaqpaalliqtitauvaghutiklu.  
Kinguani (tajjatut atuqtauyuq Nunavunmi), 
ilihaqtit taimaaliqpaktut aallamik akiliqtuttia-
yuktumik havaaghaqhiuqhutik.   

Inerisaavik havaqatigihimayait ilihaqtit 
atuqtaulluaqtughanik uuktuutighaliuqhutik 
grade 3-mi, 7-mi, 10-milu.  Grade 3-mi, 
ilihaqtut qauyihaqtauvaktut Kalaallisut 
uqauhiitut Danish-tullu uqauhiit ilitturiniqmut, 
taiguaqnikkut titiraqnikkullu kitittiniqmullu.  
Grade 7-mi qauyihaqtauvaktut Kalaallisutut, 
Danish-tut Qaplunaatullu ilitturiniqmut, 
taiguaqniqmik titiraqniqmiklu.  Grade 10-mi, 
ilihaqtut titiraqtitauvaktut qauyihautighanik 
ilihaqtamingnik.  Hivuani Atuarfitsialak, 
ilihaqtut atauhiinnaqmik titiraqtitauvaktut 
tamangnik ilihaqtamingnik uuktuqtauplutik 
Grade 11-mi. 

Kalaallisut taapkualu Danish-tut uqauhiit 
atauttikkuunngittut: ilihaqtut ilihaqtitau-
vaktut Kalaallisut uqauhiigut huginngittugit 
uqauhilraangit. 

Taimaa titiraqtittivaktut qauyihautighanik 
munariyumaplugu qanurilinganiat ilihaqtut 
ilihaqtamingnit taimaa ilihaqviit ikayuu-
tighaqhiurumaplutik ilihaqtunut ayuqhautigi-
yamingnik ilihaqpaalliquplugit.  Qauyihautinit 
ilittuqhigumik nukiittaminik ilihaqtaminit, 
Inersaavikkut katimaqatigilaaqtat ilihaqtit, 
ilihaqtut, atannguyallu ihuinaarutinik nal-
vaaqhiuqlutik ihuaqhautighaniklu pitquilutik 
titiraqhimayuni naunaitkutinit.  Nunallaanit 
ilihaqvingnut ataniqtuqtuiyut ilihaqtuliqiyit 
katimayiinit havaktighaqhiulaaqtut taimaaqtit-
tilaaqtullu ilihaqtinik hapkua havauhiriplugit.  
Qaffinik ikaaqninik ilihaqtitauvaktut Kalaallisut 
uqauhiinik ilihaqvingnit munaqtauvaktut 
taapkuninnga Akukittuqmi Aimavingnit 
Maligaghaq ikayuqtigiplugit Ilihaqpaalliviat 
Akukittuqmi taapkualu Inersaavik.  Grade 
1-3-mut, ilihaqviit ilihaqtittiyughat 700-nik 
ikaaqninik Kalaallisut uqauhiinik tamangnik 
ilihaqtamingnit ukiuq tamaat.  Ikaaqniit 
ilihaquyauhimayut Kalaallisut uqauhiinik 
amigaiqpalliavaktut ukiuq tamaat: 

•	 Grade	4-5:	920	ikaaqnit	ukiuq	tamaat.

•	 Grade	6-7:	970	ikaaqnit	ukiuq	tamaat.

•	 Grade	8:	980	ikaaqnit	ukiuq	tamaat.

•	 Grade	9:	910	ikaaqnit	ukiuq	tamaat.

•	 Grade	10:	920	ikaaqnit	ukiuq	tamaat.

Kavamatkut Nunavunmi pittailihima-
yut qauyihainiqmik, pitquyauhimayut 
ilihaqhimayainit tamangnut ilihaqtam-
ingnik 2001-mi taapkua ilihaitjutait 
qauyihautaitlu ilitquhiptingnut huunngittut.  
Nalaumayunik, qauyihautaittumik ilihaqtut 
ilitpalliariaghaanik, ilihaqtit atannguyatlu 
ihuinaaqhimalaittut, taimaa ihuma-
liuqhimagamik ilihaqtut ilitpalliahuiqtut.  
Aallatqiingnik, ilitquhiptingnut ihuaqtunik 
qauyihautaittut 2001-mit taimaa Inuit 
Nunavunmiut ilihattiaqhimainnahuat 
imaalu ilingatqiyauniat, aanniangatji-
innaqlutik inuuhiqluklutiklu North 
America-mi.

Titiraqhimayunik 
Makpiraalliuqtut

Tautughimayaitut taapkua Nunavunmi 
Taiguallaghayut Katimayiit, malrungnik 
uqauhiqaqniq inuuhingungmat, ahiittut 
ayuitamingnik, “Uuktuqattaqhutik ihuaqhau-
tauvaktuq atuqattanngitkumittauq tam-
maqpalliayuktuq.”115 Taiguaruminaqtunik 
makpiraangittumik titiraqhimayunik Inuit 
uqauhiinik Nunavunmi ayuqhautauvak-
tuq ilihaiyaami. Nutaannguqtiqniarumik, 
taapkua munaqtiuyut taiguaqtaghanik 
piinnariaqaqtughat ilihaqvingni tai-
guaqtaghaniklu. Avvaanit 100-nguyut ukiut 
atuqtillugit, qaplunaat nunaaniqmiut ilihaqtit 
uqauhiit taapkua Inuktitut Inuinnaqtullu 
ingilraaqnitaqtut ihumagivagait, nukiittutut 
uqauhit ihuinaarutiginahugiplugu ilitquhiit 
aallannguqtiqhutik.  Aajjikkutavyaatut, 

makpiraaliuqhimayut ikittuuplutik Nunavunmi 
aghuurutauniarunaqhiyuq taapkua Inuktitut 
Inuinnaqtullu uqauhiit atuqtauyuin-
namik ihuinaarutauplutiklu upluq tamaat, 
ingattauvaktuq inuuhuktunut uqayuktunut 
Qaplunaat uqauhiit atuqtaulluaqpangmat 
tuhaqtittiniqmut inuuhiinullu. Nunavunmiut 
inuuhuktut aliahuutiqaqtughat, ilihaqvighan-
iklu makpiraaliuqhimayunik titiraqhimayunik 
Inuit uqauhiigut ikayuutauyughat taigual-
laghaqniqmut ilihaqviup ahianit. 

Qikiqtani Inuit Katimaqatigiit (QIA) havaqa-
tigihimayait taapkua kiinauyaqhiunngittut 
Nunavunmi Uqauhiqariaqnikkut Ilihaqtuliqiyit 
Katimayiit (NBES) taapkualu Inhabit Media 
Inc.-kut 8-nikluuniit makpiraaliuqhimaplu-
tik.  Kavamatkut Nunavunmi ikayuqhimayut 
kiinauyanik malrungnut makpiraaliuqhimayu-
nut.  Aullaqtitauhimayuq 2006-mi makpiraa-
liuqvik kiinauyaqtarumaplutik ayuqhautauyut 
NBES-kunnut, hapkua katimaqatigiit 12-nik 
makpiraaliuqhimayut hammauvut:

•	 Kaakuluk taamnalu Pivut makpiraa-
liuqhimayut nutaqqanut, pingahuannit 
aippaaniklu titiraqhimayut, itqaumagillu-
aqhugit avatingat unipkaangilu.

•	 Siku, titirauyattiaqhimayuq makpiraaq 
inulramminut quiliqtanaqtunik uumayunik 
unipkaaqaqtut Inungniklu annaktinik 
unipkaaninngaaqtut. 

•	 Taiksumani: Inuit Myths and Legends, 
tuhaayuminaqtunik unipkaaliuqhima-
yut, titirauyaqhimapluni Ukiuqtaqtumi 
uilikaaplanik unipkaat.

•	 Unikkaaqtuat Qikiqtaniingaaqtut: 
Traditional Stories from the Qikiqtani 
Region, makpiraaliuqhimayut inulramminut 
hivulliuplutik unipkaaqhugit Ikpiaqyuk 
Igloolik-lu.   

Tamangnik makpiraaliuqhimayut 
titiraqhimayut Qaplunaatut Inuktitullu 
titirauhiinik.  Uqauhiagut Neil Christopher, 

angayuqqaaq  NBES-kunnut Inhabit Media 
Inc.-nullu ayuqhautaulluaqpaktuq makpiraali-
uqniqmut Nunavunmi taimaa kiinauyailliuqniq 
ukiuq tamaat.  Nutaanik makpiraaliuqtaghan-
ik, katimaqatigiit kiinauyaghaqhiuqtughat 
hanayaghainut.  Uqauhiagut Christopher, 
katimaqatigiit makpiraaliuqhimayait nakuugi-
yauvaktut, hivayaqtauhimayuqlu Inungnit 
titiraqhimayainik niuviqtittiyumayut.116 
NBES-kut 20-nik nutaanik makpiraaliuqhi-
mayut 2010-mi. Naunaqtuq kihimi hapkua 
makpiraaliuqhimayut atuqtauvakkumik, 
imaaluuniit Ukiuqtaqtumiutut titirauhiit 
quviagiyauvakpat. Uqauhinik qauyiharumayut 
qanuq inuit ihumagivangmangaat uqauhiqnik, 
qanurittuniklu makpiraanik Inuit aliagin-
iaqtainik ihumagiyaunginnaqniaqtut. 

Munaqtiuplutik atuqtittivalliaplutiklu 
Inuit uqauhiinik, makpiraaliuqhimayu-
llu, ihumaliuqtaghait ministap uqa-
uhiliqiniqmut titiraqhimayutut talvani Inuit 
Uqauhiinik Munaqhiniqmut Maligaqni.  
Kihimi, kiinauyaghait Inuit uqauhiinik 
makpiraaliuqtunut taiyaunngittuq. 
Ilanga 25(1) (Atuqtaulluaqtut Uqauhiqnik 
Atuqtittivallianiqmut Tutquumavik) talvani  
Inuit Uqauhiinik Munaqhiniqmut Maligaqni 
hivuani kiinauyaqtaqvigiyaghaat makpiraaliu-
qtit, kihimi kiinauyait talvunga, “Ilitaqhiniqmut 
atuqtittivallianiqmullu naatkutigiiktut pilaarutit 
piinnariaqaqtaillu,” Uiviititut Qaplunaatulu, 
kiinauyanik ikayuqtaulaittunaqhiyuq.117   

Taimaatuinnaq Inuit uqauhiit hakugitqiy-
auvaktut Akukittuqmi, titiraqhimayut aal-
latqiingungmata amigaitqiyauplutiklu, 
nunamingnit titiraqhimayunik taapkuninngalu 
numighimayut titirauyait.  Tamangnik 
makpiraat, ilihaitjutighallu, makpiraaliu-
qtauvaktut Akuktittup uataanitut uqauhiinik 
Kalaallisut, amihuuplutik aallatqiingnirit 
uqauhinut Kalaallisutut.  2007-mi, 120-nik 
makpiraaliuqhimayut Akukittuqmi, avvaata 
avatquanik (75) ilihaitjutauyut.118 Attuakkiorfik 
utuqqatqiyaq Akukittuqmi makpiraa-
liuqvik makpiraaliuqpaghutik Kalaallisutut 

Te reo Maori 
Atuqtitauvalliayuq New 
Zealand-mi

Maori inuuyut Nunaqaqqaaqhimayut 
New Zealand-mi, 2006-ngutillugu 
565,326-nguyut (4 milian-nik inugiaqtillugu 
nunaat), atauhiqmik hitamanit aviklugit 
uqayuktut te reo Maori-tut (Maori-tut 
uqauhiit).119 Maorit nutqaqtittihimayut 
tammaqyuqittuni uqauhiit aghuuqhutik, 
nunallaaninngaaqtuniklu ikayuqtut Maoritut 
uqayuktut nunaqatigiiktullu.  Ikayuqtauplutik 
New Zealand kavamanaanit, Maorit uqauhiit 
uqauhirilluaquyait inuuhiinit ihumaliuruti-
giplugu uqauhiqaqniqmik. Qanuq ihumagiy-
augiaghait qauyihautit naunaitkutariplugit, 
Maorit amihunik ikayuqtiqaliqtut uqauhiit 
munarinahuaqhugit naalautikkut qunngiaru-
tinilu, uqauhiit havakvingnit, ilihaqtuliqiyinillu.  
Hanayautillugu huli, Maorit quviagiyainik 
iniqhimavaktut aghuuqpakkamik 
qilamiuqhutik. Aallatqiingnirit amigaittuuga-
luit kihimi, uuktuqtaghait atuqtittivallianiqmut 
uqauhiinik Maorit New Zealand-mi atuqtaul-
laarunaqhiyut hamani Nunavunmi. 

Maorit Nunaqaqqaaqhimayut pilaarutait 
pihimayait talvanngat 1840-mi Treaty of 
Waitangi, New Zealand-mi titiraq atuqtauyuq 

1959-mit.  Titiraqhimayait Akukittuqmiut 
titiraqtinit niuviqtauliqpaktut kavamatkut 
kiinauyaqtaqvigiplugit katimaqatigiingnit 
nunamingnit, 2001-mi, uqaqhimayut taimaa 
makpiraaliuqhimayut 75-nik nutaanik 
ilihaitjutighat imaalu 30-40-nik titiraqhima-
yunik aallatqiingnik, hunaniklu ukiuq tamaat.  
Ahiniklu makpiraaliuqvilgit Akukittuqmi, 
taamnatut Atuagkat – anginiqhaq – Milik-lu, 
mikiyuq, ilikkuuqtuq makpiraaliuqvik aullaqti-
tauhimayuq 2003-mi.  Tamangnik makpiraa-
liuqhimayut Kalaallisut uqauhiinik – Akukittup 
uataanit uqauhiit.

ilitquhiptingniklu ayuiqpalliavighanik, talva-
niighaaqlutiklu ikayuqtauvighaat nunaqatigiit 
angayuqqaallu ilihaqtillugit uqauhiqnik.  
Taapkua Kohanga Reo ikayuqhimayut qa-
tanngutigiingnik uqauhituangunngittumik 
Maoritut uqayuktunik, ilihaqhimayut talvani 
naallugit 60,000 hanianiittuq.  1995-mi, 
800-nguyut Kohanga Reo New Zealand-mi, 
ikayuqtut nutaqqanik !4,000-nguyunik, 
2008-milu, aviklugit tamangnit Maorit 
nutaqqat ilihaqtitauyut ilihalihaaqvingnut 
uqauhilgit Kohanga Reo-tut.123  

1987-mi, angiqtaungmat Maori Uqauhiinut 
Maligaq, te reo Maori uqauhiit uqauhiullu-
aliqtut New Zealand-mi, talvuuna ikayuqtau-
liqpaktut kiinauyanik.  23%-nguyut Maorit 
inungiangningat 565,326-nguplutik uqauhinik 
uqayukturiyut 2006-mi, uqauhiq atuqtauval-
lialruuqtuq.124  Ilitturihimayainik Havakviat 
Maorit Pivalliatjutighanut naunaiqhitihimayut 
hakugingninganit Maorit uqauhiit 2006-mi:125 

•	 51%-nguyut	Maorit	iniqnirut	uqauhiriktut,	
9%-nik amigaiqpalliayut 2001-mit, 
66%-nguplutik tukihittiaqpaktut uqauhiqnik, 
8%-mik amigaiqpalliayut 2001-mit. 

•	 30%-nguyut	Maorit	iniqnirit	uqauhiinik	
Maorit atuqpaktut tuhaqtittiyumaplugit 
nutaqqat ilihaliqtinnagit.  Amigaiqpalliayut 
18%-mik 2001-mi. 

•	 	Maorit	iniqnirit	uqaqhimayut	taimaa	
Maoritut naalayuktut qunngiayu-
ghutiklu.  85%-nguyut naalakpaktut 
Maorinik naalautikkut, 56%-nguyuttauq 
qunngiayuktut Maoritut uqauhilingnik.

Hivulliqpaaq Maoritut qunngialiuqhimayuq 
qunngiaqtauliqtuq 1980-mi, 1983-milu, 
Te Reo-o-Poneke, hivulliqpaanguyuqtauq 
Maorit nanminiat Maoritut uqauhiitut naa-
lautikkuuliqtut.126 Maorit Qunngialiuktit 
aullaqtitauhimayuq Maorit Qunngialiuqtit 
Ikayuqtinit Maligaqnit 2003-mi naalautik-
kuuliqhuni 2004-mi havauhighaqaqhutik: 

kaantulaaktittiyunit taapkuninnga British 
Crown taapkualu 540 Maori-nguyut hivuliqtiit 
ikayuqtigiigumayut taapkualu British-kut 
nunaliuqhutik.  Taamna maligaghaq titiraq 
maliktaunngittuq 1970 kihimi atuliqtillugit, 
ahiagut, talvanngat – ahianik amihuuyuut 
– aulatjutaat Maorit uqauhiqluanganit 
qanurininganut. Akukittuqmittuttauq, Maorit 
uqauhiit uqauhiulluangupluni ukiut 1827 
atuqtillugu talvani Maoritut titiraqhimayut 
hivulliqpaamik makpiraaliuqhimayut, atuqtau-
vaghutik titiraqhimayut Maoritut 10-nik 
ukiunik avatquanik. Titiqqat hapkua kinguani 
(1840-nit hivuanut) Maoritut tuhaayaghaliu-
qtut, maligaliqiniqmik inuuhiqattiaqniqmullu 
titiraliqpaktut titiraqtit ilihaqtaghaniklu 
taimani.120 

1880 atuqtillugit, Qaplunaatut uqauhilgit 
ataniqtuqtuiyut ilihaqtittihuiqtut 
atuquhuiqhugulu te reo Maori uqauhiit 
Nunaqaqqaaqhimayut ilihaqviinit, ihuinaa-
rutiqaqturiyaat, “Nunagiyaanut iniqhival-
liaplutik.”121 Uqauhiq atuqtauvaghuni huli 
aimavingnit ukiut atuqtut hivuanit, tammaq-
piaqyuqittuq World War II-mi anguyaktillugit 
talvuuna amihut Maorit nuutpaktut ahinut.  
1980 atuqtillugit, ikitqiyaanit 20% Maorit 
uqauhiinit nalunngittut taimaa ihumagiyau-
vaktut Nunaqaqqaaqhimayutut uqauhilgit.122  
1970-ni, 1980-niklu atuqtauvalliayuq Maorit 
uqauhiit, kihimi, inuuhuktut, Maorit tam-
maqtailiquplugu uqauhiit aghuuqpaktut 
pilaarutigiplugu tunngaviupluni ilitquhinut 
quviahuutainullu. 

Maorit uqauhiit atuqtauvalliayuq aghuuqtau-
vangmat taapkuninnga Kōhanga Reo, 
nunallaaninngaqtut havaqatigiit Maorit 
uqauhiinik ilihaqtittiplutik ilihaqtinnagit 
nutaqqat atuqtitauliqtuq New Zealand-kut 
Havakviat Maorinut Ikayuqtit 1982-mi.  
Ihumagilluaqhugit inuhaat uqauhinik 
ayuiqhayumaplugit, uqauhinut ilihaqvighat 
nuivalliayut nunallaanit katimaviinit, an-
gaatjuvingnit, ilihaqvingnitlu.  Ihuaqutauyut 
ilihaitjutighanut nutaqqanik nukaghinut, 

(a) nakuuniqhaulutik, akikinniqhaulutik 
qunngialiuqtiulutik tuhaqvighat, ilihaqvighat 
quviahuktittiyughaqlu; (b) qunngiaqtittilutik 
Maoritut uqauhiinik; imaalu (c) nutaqqat 
ihumagilugit ilihaqtut Maorimik tamangniklu 
inuit ilihaqtuttauq.127 Hapkua qunngiaqtittiyit 
54-nik qunngiagaghalik qunngiaqtitauvaktut 
8-nik ikaaqninik upluq tamaat.  2008-mi, 
aippaanik qunngiagaghamik iliuraqpangmiyut 
qunngiagaghait Maoritut uqauhiinik qunngia-
liuqhimayut titiraqhimaplunilu “Ihuatqiyauyuq 
uqqariktunut Maoritut, Maoritut uqauhilingnik 
aimavingnit.”128 Amigaiqpalliarahuaqhugit 
atuqtaghat uqauhiqnut, naalautikkut 
qunngiarutikkullu atuqtauvaktut nutaanik 
uqauhinigaangamik Maoritut, imaalu na-
kuutqiyaqniklu atuqtaghaliuqhutik uqauhinut.  
2006-mi, 95%-nguyut Maorit uqaqhimayut 
taimaa ikayurumainnaqtut Maorinik qunngiak-
kuurutainik naalautikkuuqtuniklu.129 

Māorit Uqauhiliqniqmut 
Kamissangat taapkualu  
Te Kete Ipurangi 

Taapkua Maorit Uqauhiliqiniqmut 
Kamissangat aullaqtitauhimayuq aniguqtitau-
tinnagu taamna  Maorit Uqauhiinut Maligaq 
1987-mi atuqtittivalliayumaplugu Maorit 
uqauhiit upluq tamaat tuhaatjutigiiklutik.130  
Havaaghalluangit kamissangat taimaa 
titiraqtughat Maoritut ilitpalliariaghainik 
qauyihautinik inungnut ikayuqtinut katimaqa-
tigiingnullu unniqtuiyiuplutiklu uqauhinik 
parnaiyainiqmut.

Nungunnuaqhutik 1980-mi, Kavamatkut 
Maorit Uqauhiliriniqmut Ikayuutait 
havaaghaqhiuqniqmut ikayuutauyuq uqauhi-
righaquplugit Maoritut, havakviit kavamanit 
angiqhimainnaqtaat.  Kamissin taapkua 
munaqhiyughat qauyihautiinik havaktit 
kavamanit, kihimi qauyihaqtauyumanngit-
kumik ahiagut atuinnarialik qauyihautinik. 131 

Taapkua kamissangat qauyihautighailiuqhi-
mayut uqauhinut Maoritut ikayuqtiqaqhutik 
nunallaaninngaaqtunik nunaqyuaminngaaq-
tuniklu uqauhiliqiyinik qauyihainiqmiklu.  
Hapkua Maoritut qauyimagiaghaita 
uuktuutauyut, qaffiniklu avighimayunut 
Maoritut uqauhiqaqniqmut qauyihautit, 
uqqarigiaghainiklu qauyihautighanik. 
Humiittaaghaita Qauyihautit qauyihautauyut 
Maorit uqauhiinik qauhimayainik ilihaqtullu 
ilittuqhivaktut ilihimayainik Maorit uqauhiinik.

•	 	Inungnik	Ikayuqtiit	Maoritut	uqauhiit	
ilihaqtitauvaktut havaktinut Maorit 
uqauhiqaqtunut havakvingnit.

•	 Ilihaqtittiniqmut	Māoritut	Uqauhiit	
hanayauhimayuq qauyihautigiplugu 
uqauhinik	ilitturihimayainik	Māoritut	
ilihaiyinut hapkualu: ilihaqtit ikayuqtiit; 
kaiārahi	reo;	uqaqtit;	atannguyallu	
tamangnit ilihaqtuliqiyinit. 

Qauyihautighanik ilitturitjutauniat tallimanik 
ilitpalliayaaghainik Maorit uqauhiinik 
tamangnullu atuqtauyughanik qauyihautighat 
ihuaqutauvaktut atauhiqmut hapkuninnga. 

Aajjikkutavyainik ihuaqtunik munaqtiutit 
nakurutauyut Nunavunmut, uqauhiliqi-
niqmut aghuuqtughat atuqtaulluaqtunik 
aulapkaitjutighat uqauhiptingnik ili-
haqtaghaniklu ilihaqtitauniaqqat.   Maoritut 
Uqauhiliqiniqmut Kamissangat ilitturip-
kaihimayut, katimaqatigiit, ilihaqviit inuillu 
ikayuqtaulaaqtut uqauhinik qauyihautinut, 
inungnik inmikkut qauyihalaaqtut, munari-
laaqtullu inirumayainiklu ihumaliurutighait 
uqauhiliqiniqmut.  

Maoritut Uqauhiliqiniqmut Kamissangat 
amihunik naunaiqhitilgit uqauhiliqiniqmut 
ikayuqtauniqmik hamani qaritauyakkuuru-
tinit.  Naunaitkutiqaqtut nunaqatigiingnit, 
nanminiqnik inungnullu ikayuqtinit uqauhil-
iriniqmik parnaiyainiqmik, uuktuquyauyut 
aimavingnit uqauhiit atuqpalliayaami, Maorit 
uqauhiinik titiraqniqmik katimapkaivaktut, 
nutaallu uqauhiit Maorit uqautiliuqhimayaat, 
taamnalu Kamissinkut hitamaiqhutik ukiuq 
tamaat makpiraaliuqtauvaktuq  He Muka 
Māoritut	uqauhiinik	titiraqhimayut	qari-
tauyakkuurutinilu piinnarialgit.  Ahiaguttauq, 
naunaitkutighat ilihaqpaallivighait uqauhinik 
iliharumayut uqqariktullu, Maoritut 
qunngiaqtittiyit, apqutillu Maoritut uqauhiinut 
pivighat, pivighaniklu atuqtauvalliatjutighat 
uqauhiqattiaqniqmut Maorit uqauhiinik 
ilihaqvingnit havakvingnilu. 

New Zealand-mi Ilihaqtuliqiyiit ahianik 
pivighalgit uqauhinik ilihaiyinik ilihaqtunullu 
talvuuna Te Kete Ipurangi qaritauyakkut 
ilihaqviat. Una qaritauyakkuurut amihunik 
ilihaqvighalik Maoritut uqauhiinik pivighariplu-
git ilihaqtit uqauhiliqiyillu, taapkualu Maoritut 
uqauhinik ilitquhiiniklu ilihaitjutighaliuqlutik, 
ilihaqvingni Maoritut uqauhiinik hanaqi-
lukaaqtaghait, ilitquhit unipkaat, ahiniklu 
amigaittut alruyaqtuqtut pivighat.  Hapkua 
qaritauyakkut hailiyaungmata ikayuutauyuq 
makpiraaliuqniqmut tuniqhainiqmullu, 
ayuqnaittumiklu piinnariaqaqmata taimaa 
ilihaqtit ilihaiyughauyut Maoritut uqauhiinik 
atuqhutik. 

Māoritut	titiraliqmata	1980	atuqtillugit	hivul-
liutiyauyuittuq uqauhilraanguyunik nuatqa-
tigiingnik, taapkualu nuatqatigiit aghuuquy-
auhimayut ilihaitjutighaliuqlutik inmikkut.  
Talvuuna, pitquyauhimayutut Maorit 
uqauhiinik makpiraaliuqhimayut ilihainiqmut, 
ilihaitjutighanut, ilitquhinut uqauhinullu 

ilihimayunit titiraqtiniklu hapkuninnga 
makpiraaliuqhimayunik.  

Aulattiaqhutik, ilitturiyauttiaqhutiklu Maorit 
Uqauhinut Kamissangat taapkualu New 
Zealand-mi Havakviat Ilihaqtuliqiyinut, 
aallatqiingnirit naunaittiaqtut havaaghainut 
taapkununnga malruk havakviit 
munaqhiyughat uqauhinik Nunavunmi.  
Titiraqviat Uqauhinut Kamissina Nunavunmi 
qaritauyakkuurutaat naunaittiaqvighait-
tuq pivighaittunilu atuqpaalliqniqmut Inuit 
uqauhiinik, kamissinalu tikkuaqtuiyuittuq 
pivighanik.  

Qaritauyakkuurutaat Kavamatkut Nunavunmi 
Havakviat Ilitquhiliqiyit, Uqauhiliqiyillu, 
nipliqtailivaktut uqauhiit atuqtittivallianiqmut 
hananiqmiklu.  Ahiaguttauq, havakvik 
taamna munaqtiupluni titiraliqiniqmik 
taapkuninnga Kanata-Ilitquhiliqiyinit kiinauyat 
atuqtauyughat atuqtittivallianiqmut Inuit 
uqauhiinik, naunaitkutainmat nunallaani 
hanayauyunik tajja ihuinaarutauniarunaqhiyut 
nunallaanut.  Hapkuattauq malittianngittut 
Kavamatkut Tamapta-nut Havaaghainut, 
uqariiqhimayut imaa:

•	 Naunaiqhitiniqmik	Kavamanit	Nunavunmi	
ahianiklu nunguvighaittuq naunaiqhima-
niaqtullu, tuhaqtittiyughat naunaitkutinik 

Piqqusilirivvingmit  

Hivuliqti ilihaqtit Eliyah Palituq Kangiqtuapinmiut parnaiyaiyuq 

ilihaitjutighanik.

kayumighivaalliqhutik.

•	 Aullaqtittinariqlugu,	Kavamatkut	
Nunavunmi hanayumayut ilittuqhinnaq-
tunik, parnaiyattiaqhimayunik, tuhaqtit-
tiniqmut atuqtaghamik ikayuutighaat inuit 
tamaita.132  

Ihumannaqtuq, taimaa Inuit uqauhiinut 
titiraqhimayut talvani Ilihaqtuliqiyit 
Maligaqni, pivighaittut Kavamatkut Havakviat 
Ilitquhiliqiyit Uqauhiliqiyillu ikayuutauniaqtut 
ilihaqtinut atuqtittivallianiqmut quviagit-
tiaqlugu Inuit uqauhiit ilihaqvingni.  Hapkua 
havaaghaukpata Kavamatkut Havakviat 
Ilihaqtuliqiyit, ilittuqhinnaittuq.    

Havakviat Uqauhinut Kamissinap Nunavunmi 
huliyuinnamik ihuinaarutauvaktuq qaffinut.  
Ikayuqtiulluaqhutik uqauhiliqiniqmut, 
havakviat hulittialruuyuittut.  Inuit uqauhiinut 
maligaliuqtauyut 2008-mi aniguqti-
taungmat, ihumigiyauvaktuq taimaa Inuit 

atuqpangniaqtaat nutaat, Inuit uqauhiinik 
munaqtauplutik atuqtittivallialugu titi-
raqhimangmat, katillugu uqauhiriangnikkut 
ilihaitjutainut, atuqpalliatjutauniaqtuq aulap-
kaitjutaulunilu uqauhiqnik.  Pitquihimagumik 
nanminiqaqtunut, Inuit katimaqatigiingit 
kavamatkullu aulaquplugit Inuit uqauhiit 
atuqhugit, nutaat uqauhiqnut maligaliuqhi-
mayut ikayuutighaniklu hanahimmarumik 
ikayuutauniaqtuq Inungnut uqauhiit 
atuqpakkumigik.  Kihimi hakugiktunik 
qunngiagaghaittumik, nutaanik atuqtaghanik 
iniliuqlutik Inuit uqauhiinut ikayuutighat 
ihumagiyauniqmut atuqpauhianiklu – 
taapkuatut naalautikkut qunngiaqtaghakkullu, 
makpiraanik numiktihimayuniklu makpiraanik 
– inuuhuktut ihumagivallaannginnamik 
uqauhinik, amiqnaqhivallaaqtuq. 

Havakviat munaqtaghait, taapkualu 
hugiyaunngilruuqtut pilaarutait Uiviititut 
Qaplunaatullu uqauhiinut, naunaqpal-
laaqmat ikayuutauniarumik Inungnut 

Iniqtauhimayuq Emily Joanasie-mit 

Becky Kilabuk (haumiqpighingmi) Iqalungmiut taamnalu Sarah Jancke Iqaluktuuttiaqmiutaq qiaqvaarahuaqtut angmaqtirutaanit 

Piqqusilirivvik.

uqauhilingnik.  Taapkua New Zealand-mit 
Akukittuqmillu ilittuqhivigiplugit, uqa-
uhiliqiniqmut kamissina hakugingniqaqtuq 
aallannguqtirilaaqhunilu ikayuqtiqaqluni 
uqauhiliqiyinik.  Inuit uqauhiit ayuqhaqlu-
aqpaktut taapkuninnga Qaplunaatut 
Uiviititullu pivighanik uuktuqtaghaniklu 
atuqpallialugu munattiaqlugulu ahiinmat 
aulaghaaquplugulu.

Tuhaqtittiniqmut 
Hanavalliayut

Talvanit Inuit Uqauhiinik Munaqhiniqmut 
Maligaqni titirattiaqhimayuq taimaa 
havaaqaqtut aulapkainiqmik Inuit 
uqauhiinik tuhaqtittiniqmut ikkuaqtauplutik 
ministamit uqauhiliqiniqmut.  Tuhaqtittiyit 
ihumagiplugit, Ilanga 3 (Munaqtaghait 
Ministap Uqauhiliqiniqmut) maligaliuqhi-
mayunit titiraqhimayuq taimaa ministauyuq 
maligaghaliuqtughaq pivalliatjutighaniklu 
atuqtittivallianiqmut uuktuqtaghat:

(a) hanavallialutik atuqtaghanik Nunavunmi 
tamaat inuuhiinit uqauhikkut ilittuqhitighat 
tuhaqtittinikkut, Inuit uqauhiitigut.

(b) ilittuqhaqlugit hanalugillu havauhighanik 
alruyaqtuqtukkullu tuhaqvighaat Inuit 
Uqauhiinik pivighaaniklu, ihuatqiyauniaq-
tunik atuqtittivallianiqmik aulapkainiqmiklu 
Inuit Uqauhiinik, makpiraaliuqnikkut, 
qunngialiuqnikkut, qunngiarutikkut, 
naalautikkut, alruyaqtuqtukkullu, tuhaatjuti-
giingnikkut qanuqluuniit tuhaatjutikkut.133 

CBC-kut Naalautikkuuqtit naalaktittivaktut 
Inuit uqauhiitigut, 11-nik ikaaqninik naa-
lautikkuuqpaktut upluq tamaat Nunavunmi 
havaknaqtillugu, 70%-nguyut Inuktut naal-
aktittivaktut Nunavunmit Nunavingmillu.  
Qunngiagaghat inulramminut hanayaunng-
ittut amigaiqpalliaplutiklu aturuminaqtut 
tuhaqtittivighat Qaritauyakkuurutikkut 

qunngiaqtaghakkullu, naalautit ihuitqiy-
auyunaqhiyuq atuqtittivallianiqmut inuit 
uqauhiinik taapkuninnga hivuliinit malruk.

2009-mi qauyihaqhimayut pilaariaghainik 
Nunavunmi qunngiarutikkut ikayuqtuilaaru-
mik Kavamatkut Havakviat Ilitquhiliqiyit 
Uqauhiliqiyillu Telesat-kunnit (qilangmiit-
tukkut qunngiaqtittiyit tajja Nunavunmiunik 
qunngiaqtittiyit CBC-mik taapkuninngalu 
Nunaqaqqaaqhimayut Inuit Qunngiaqtittiyit 
(APTN)) nutaanik qunngiaqvighaliuru-
maplutik Nunavunmi attiqlugu Inuit TV 
uqauhinik ayuiqhavalliavighaq.  Qauyihautini 
titiraqhimayuq taimaa:

 2009-mi, 100 avatquanik qunngiagaghal-
git qunngiarutinit ahiniklu tuhaayaghat 
Nunavunmiut Qaritauyakkullu 
qunngiaqtaghalik, taimaa aghuurutau-
valliayuq Inuit uqauhiinut ilitquhiinutlu.  
Inuktitut qunngiagaghaliuqtauyut tajja 
hanayauvaktut qunngiaqtauvaghutik 
CBC-mi APTN-milu, upluq tamaat 
qunngiagaghaittut Inuktitut uqauhiinik 
qunngiaqtailitjutighat qaplunaat nunaanit 
qunngiagaghanik qaritauyakuurutiniklu.  
Amihuuyut Inuktitut qunngiagaghat 
hanayariiqhimayut qunngiaqtauval-
laayuittulllu imaalu qunngiaqvighaat 
ihuigiyauvaktuq.134    

Telesat-kut ihumaliuqhimayut taimaa 
nutaanik aviktuqhimayumi qunngiaqtittiyinik 
aulainnarialik akikinniaqhunilu hanayaugumi 
kiinauyaqhiutigilaaqtat nunallaanit ilihaqtit-
tigumik havaktighanik. Qunngiaqtittivighat 
kiinauyagharumik kavamatkunnit, akiittuulutik 
atuqtinut, piinnariaqaqlutik Nunavunmi 
25-nut nunallaanut. Pitquyauhimaayut 
Telesat-kut, qilakkuurutikkut tuhaqtittivigiyaat 
Nunavunmi Maligaliuqvianit qunngiaqtittiplu-
git maligaliqivingmit ihuaqhaiyumayut nau-
naiqhitiniqmik, taamna atauhiq qilakkuurut 
atuqtaunginnarialik atuni qunngiaqtaghanik. 
Qunngiaqtaghat atuni qunngiaqtaghanit 
maligaliuqvingmit qunngiaqtitauvaghutik 
nunallaanit qunngiarutikkut ikayuqtiqa-
qhutik nakuuyumik tuhaqtittiyumaplutik.  

Qunngiagaghat nunallaanit qunngiaqti-
tauvangniat humunngaqqat qanuqlu 
uqauhiqnik piyumayainik, taimaittuqtauq 
Maligaliuqvingmit qunngiaqtittigaangamik. 
Ihumagiyaghat taapkua, Telesat-kut 
ilittuqhihimayut qaffinik qunngialiuq-
tighanik ikayuutauniaqtuq aulapkainiarumik 
Nunavunmi qunngiakkuurutinik imaalu 
katitiquiyut inungnik qunngialiuqtinit 
ahiniklu hapkua unipkaaqlugit.  Ajjiit Nunavut 
Media Association taapkualu IBC-kut 
katimayumayut unipkaaqlugu hivunighaat 
Inuit TV-kut upinngaghami 2011-mi.135      

Malruuyuk qunngialiuqtit qunngialiuqpaktut 
Inuit uqauhiigut. Hivulliq IBC-kut, aul-
laqtitauhimayuq 1981-mi qunngialiuru-
maplutik hanayauhimayut Inungnut Inuit 
uqauhiitigut. IBC-kut qunngialiuqtittivaktut 
pingahunik ikaaqninik havangnaqtillugu.  
Qunngiaqtaghait kuapuriisakkut takupkaqtit-
tivaktut hivulliinik qunngialiuqhimayainik 
talvani APTN-kut upluq tamaat qunngiaqtau-
vaghutik Nunavunmiunit qilangmiittukkut.  
Qunngiagaghat aallatqiinguyut talvanngat 
nutaqqat qunngiagaghainik Takuginai 
talvunga Niqitsiat, aallanik igayuktut  
niqainnaqnik. Ilaaninnguraangat kihimi, 
hapkua qunngiagaghat qunngiaqtitau-
vaktut uplaami upluummaatlu, ikitqiyau-
vaghutik qunngiaqtit ihuigiyauyuq taimaa 
IBC-kunnut. Ahiaguttauq, naunaittuqtauq 
taimaa qunngiagaghat qunngiaruminait-
tut. Iniqtiqhuni katimaqatigihimayait 
9-nguyut uqauhilgit uqauhiutuangungit-
tumik Inungnik Igloolingmi, Louis-Jacques 
Dorais titiraqhimayuq taimaa 1995-mi, 
“Tamangnik uqauhilgit uqauhituangungit-
tumik…qunngiarumayuktut Qaplunaatut 
qunngiaqnik, ilitturinnatqigahugiyaat Inuktitut 
qunngialiuqhimayainit.”136      

Apiqhuqtaupluni naunaitkutighanut, 
IBC-kut Angayuqqaangat Okalik Eegeesiak 
naunaiqhittittiaqtuq taimaa havakviat 
ilitturihimayuugaluit ayuqhautainik aki-
haqtuqtauvaghutiklu APTN-kunnit taimaa 
qunngiaqtittivallaayuittut. Eegeesiak 
ihumayuq taimaa, kiinauyailliuqniq ayuqhau-
tauvaktuq aullaqtittiyaami pitquyauhimayut 

Telesat-kunnit.  “Naunaitkutit titiraqhimayut 
kavamatkut ikpataaniitpaktuq, kavamatkut 
havakvianit, CLEY-kunni talvanilu 
Hivuliqtip Havakvianit aippaaninnguqtuq.  
Pilaaqtuugaluit – havakvighat talvaniittut, 
kiinauyailiuqtugut kihimi.  Atauhiq pitquy-
auhimayuq taimaa makitittiniqmik katimay-
iralaanik…qanuq aullaqtitauniariaghaat.”137  
Eegeesiak naahuriyuq taimaa nutaaq 
uqauhiliqiniqmut maligaghaq nakurutau-
niaqtuq Inuit uqauhiigut tuhaqtittiniqmik 
kiinauyaghaqarumik.  Taapkua qunngialiuqtit 
qunngialiuyuktut ingilrutait utuqqauplutik 
20-nik ukiunik.  Uqaqhimayuq Eegeesiak, 
kavamatkut kiunahaayuktut ihariagiyainik 
hannaviup: “Havakvighamik tughirautiqa-
qtugut Kavamatkuniitpaktuq huli ukiuq 
qaanngiqhuni.  Ikayulaaqturiyuugaluit, 
kihimi kavamatuqanik kiinauyaqtariami 
ayuqhaqtut.”138  

Aippaat qunngiaqtittiyuktut taapkua Isuma 
TV, qaritauyakkuurutinik aullaqtittihimayut 
2008-mi Igloolik Isuma Productions-kut 
takupkaqtittiplutik ilikkuuqtunik, hulilu-
kaaqnaqtunik tuhaqtittiplutik Inungnik 
Nunaqaqqaaqhimayuniklu nunaqyuaptingnit.  
Titiqqat iliurainnarialgit qaritauyakkuurutinut 
piyumayunut, talvuuna qunngiaruminaq-
tunik qunngialiuqpaktut Inuit uqauhiitigut.  
Taamna qaritauyakkuurut hulilukaaqnaqmat, 
qunngiagaghat aallatqiinguvakput taimaa 
atauhiq qunngialiuqhimayaat aimaviil-
liuqtut Inuit Montreal-mi (Qallunajatut) 
aippaattauq Akukittumi qunngiagaghaq (Sofa 
Aappalaartoq) inuuhuktut qunngiagaghaat.  
Mamianauvuq, atuqtauvangniaqtuugaluaq 
Inungnit kihimi anginiit qaritauyakuurutit 
qaritauyakkuurutillu kayumingniat ayuqhau-
tauvaktut Ukiuqtaqtumi nunallaanit.  Ahiagut 
kihimi, qunngiaqtaghait Isuma TV-mi 
nakuuniaqtutut ittut, Inuit uqauhiitigut 
qunngialiuqtinut Nunavunmi.  Isuma TV 
ikayuqtauvaktuq CLEY-kut Ikayuutainik 
Ikayuqvighainullu, hanayauyunik ikayuq-
tiuvaktut atuqtittivallianiqmut, munarina-
huaqniqmut aulapkarahuaqniqmullu il-
itquhiptingnik, uqauhiptingnik, hanauyaqtinik 
ilitquhiptingniklu Nunavunmi. 

Inuit uqauhiitigut qunngiaqtittiniq 
ihuaqtumik aulaniaqqat, amihunik Inuktitut 
Inuinnaqtullu uqqariktunik qunngiagagha-
liuqtughat tamangnut ukiuqatigiingnut, 
aajjikkutavyaanik atuqtauliqtuq New 
Zealand-mi Akukittuqmilu.  Nakuuniqhakkut, 
qunngiagaghait qunngiaruminaqtughat 
inuuhuktunut amigaitqiyaungmata.  
Naunaittiaqtuq taimaa atuqtauvalliaquplugu 
uqauhiq, inuuhuktut inmingnik qunngia-
liuqpaliqtughat Inuit uqauhiit atuqhugit.  
Taamnalu qunngiaruminaqtuq NLCA-nit 
Napaqtiliqtuqtaat Nalvaangat unipkaaliu-
qhimayuq, hitamanik inuuhuktunik Inuinnait 
inmikkut qauyiharahuaqpagaat havauhit  
Nunavunmik hanatillugit, naunaitkutauvuq 
uplumiqnitaqnik, alianaqtunik ilinnaqtuniklu 
Inuit uqauhiitigut ayuiqhavighaat inulrammiit. 

Ihuatqiyanik atuqpalliagumik Inuktitut 
Inuinnaqtullu uqauhiinik tuhaqtittitjutikkut, 

ihumagiyaghaqhi taapkua tuhaqtittinik-
kut ilihimaliqtut qanittut talvani Nuuk-mi, 
Akukittuqmi.  Kavamatkut aulapkaiyiat 
KNR-kut qunngiaqtittiyit qunngiaqtittihimayut 
2,455 ikaaqninik uqauhilingnik Kalaallisut 
2006-mi (654 ikaaqnit Danish-tut) 265 
ikaaqnillu Kalaallisut uqauhiinik qunngiaqtit-
tivaktut (4,120 ikaaqnit ahinik uqauhiqnik) 
talvani atuqtumi ukiumi.139  KNR-kut 
qunngiaqtittivaktut quyaginnanik talvanngat 
inuuhiliqiniqmut, inulrammiit qunngiagaghait, 
ilitquhinut titiraqhimayut, aliahuktit-
tiniq, nunaptingnit ahininngaaqtuniklu 
atuqtuuyanik tuhaayaghaniklu.  Nunamingnit 
qunngialiuqpaktut Akukittuqmiutut 
ilitquhiit inulrammiillu ihumagiplugit.
Hapkua havaqatigiit ikayuqtigiinnari-
alik ilihaqtittiniqmut, qunngialiuqtaghanik, 
ihumaliuqnikkullu.

Tuniyauhimayuq Piqqusilirivvingmit 

Piqqusilirivvingmi ilauyut nunamiitillugit Qurluqtuq haniani.  (H-T) Darcy Havioyak, James Bolt, Katrina Hatogina, Julia 

Carpenter-lu, March-mi, 2011

Ilangat 3

Inuit Uqausinginnik 
Taiguusiliuqtiit

Ukiunik 10-nguyut atuqtillugit, pingahut 
pinahuqquuqtut unipkaaqtaulluaqpaktut:

1. Titirauhiliuqlutik, malruk titirauhiit 
atauttikkuuqtillugit. Imaatut aippaanik 
atuqtittivalliahuiqlugit – kitunik Inuktitut 
titirauhiit qaplunaatulluuniit – aippaanik 
aturumayaanik. Tamangnik uqauhiit 
pihimalaaqtut titiraqhimagumik, kihimi 
atauttimik titirauhiqaqlutik. 

2. Tikkuaqlutik uqauhinik titirauhighamik. Una 
atuqtaugumi atauhiinnaqmik titirauhiqaru-
mik akikitqiyauniaqtuq. Ilitturiyumaniaqtut 
kitut ilauyughat (kavamatkut, Inuit 
katimaqatigiit, nanminilgit, nanminiqaqtut 
makpiraaliuqtit, kitullu) tikkuaqtuigumik 
uqauhirilluarumayaat.    

3. Tikkuaqtuigumik uqauhinik atuqtaghamik 
makpiraaliuqnikkut tuhaqtittinik-
kullu uqauhikkut huyuqaqqat, imaaluuniit 
kavamatkut ikayuqtuivakkumik, inungnik 
tuhaqtittiniqmut, ilihainiqmiklu. Una 
atuqtaugumi titirauhiit atuqtauvallaalaittut, 
titiraqhimayut uqauhiriyaallu tammaqtail-
iplugulu nunallaat uqauhiit.  

Ilanga 15 talvani Inuit Uqauhiinik 
Munaqhiniqmut Maligaqni aullaqtittihimayut 
Inuit Uqausinginnik Taiguusiliuqtit, Inuit 
uqauhiinik ataniqtuqtuiyut, havaaghalgit, 
“Qauyihaivallialugit ayuiqhavallialugit Inuit 
uqauhiinik ihumaliuqlutik qanuq atuqtau-
niaqmangaat, qanuq parnaiyainiaqtaat titi-
rauhighaliuqlutiklu.”140 Taapkua katimaqatigiit 
tallimanik katimayilgit pingahunik 
ukiunik katimayiuplutik tikkuaqtauvaktut 

maligaliuqtinit.  Taapkua tikkuaqtauvaktut 
titiqqamik atiqnik niruaqtauyumayunik.  
Taapkua katimaqatigiit havauhighait aajjik-
kutavyaita taapkua Oqaasiliurtut – Akukittuqmi 
Uqauhiliqiniqmut Katimayiit, taapkualu 
Maoritut Uqauhiliqiniqmut Kamissangat New 
Zealand-mi.  Hammauvut:

•	 Parnaiyailutik	uqauhighamik	atuqtau-
yughanik Inuit uqauhiitigut.

•	 Atuqtittivallialugit	titirauhiit.

•	 Ikayuqhugit	nanminilgit,	kavamatkut	
ahiillu katimaqatigiit ilihaqtittinahuarumik 
aturuminatqiyanik uqauhinik Inuinnait 
ikayurahuaqlugit.

•	 Nakuuniqhanik	titiraqtittinahuaqlugit	
uqauhiqattiaquplugillu Inuktut.

•	 Titiraqhugit	tammaqtailiplugit	
uqauhiminngit, uqauhituqait uqauhiillu.

•	 Ikayuqhimainnaqlugit	qauyihaiyut	Inuit	
uqauhiinik qauyihaqniqlu hailiyauluni 
inungnut.

•	 Naunaiqhitiqattautilutik	ikayuqtigiiklu-
tiklu havaqatigiit Nunavunmi humiluuniit, 
hakugighaqlugu atuqpauhiat Inuit uqauhiit. 

IUT-kut tallimat katimayiit tikkuaqtauhi-
mayut titiqqamik atilingmik avatquanik 
50-nguyut niruaqtauyumayut Nov., 
2009-mi.  March-nguqtumi 2011-mi, IUT-kut 
hitamanik havaqtiqaqtut pingahuniklu 
havaqtighailliuqtut.  Taiguusiliuqtiit 
havaaghait tajja ihumagiyait taapkua aan-
niaqtailiniq, ilihaqtittiniq, tuhaqtittiniq 
nanminilgitlu uqauhiinik, imaalu atuqtaul-
luaqtinnahuaqlugit Inuit uqauhiit ihuaqtumik 

Hivuniptingnut Tautuktut

tuhaqtittiyaami uqauhiit ihumagiplugit, 
nakuuniqhaniklu Inuit Uqauhiinik par-
naiyainahuaqlutik, qauyihautighaniklu 
uuktuutighanik.141  Nutaat uqauhiliuqhimayut 
uqauhinut Inuit uqauhiinit huittut tuniyau-
vangniaqtut Nunavunmi nanminiqaqtuni 
havakvingnut, kavamatkunnut, haamlat-
kunnullu tuniyauyughat nunaqatigiingnut, 
naalautikkut, qunngiarutikkut, katimaqatigiit 
qaritauyakkuurutaigullu. Uqauhiit atuqtaul-
luarahuat uqauhiliuqniaqtait taimaa kitut 
uqauhiit atuqtaulluaqtut, talvani kavamatkut 
havakviinit, atautikkuurahuat kavamanit nan-
miniqaqtunilu.  IUT-kut katimanngaqhimayut 
uqauhiit unipkaaqhugit Nunavunmi Uqauhinut 
upluutaanit, February 7-11, 2011-mi. 

Taamna apiqqutauvaktuq qanuq ataut-
tikkuuqtittinahuat Inuit uqauhiinik.  
Uqauhiit aallatqiingniqaramik nunallaanit 
6-nguplutik aallatqiik uqauhiit, naunaittuq 
taimaa ihuariyauyughat aallatqiingnirit 
titirauhiqnik uqauhiqnilu Inuktitut uqauhiit 
tuhaqtauniarumik inungnit. Rassi Nashalik, 
uqaqtiuvaktuq CBC-kut qunngiagaghaanit  
Igalaaq, uqauhiqaqtuq Pangnirtuuqmiutut, 
taapkuatut, qunngiayuktuttauq Kanatami 
ukiuqtaqtumi amihunik uqauhiqaqhutik.  
Inuktitut titirauhiagut makpiraaliuqhimayut, 
makpiraaliuqhimayaitut Inhabit Media-kut, 
makpiraaliuqhimayut Quttiktumiutut 
Qikiqtaalungmiutullu uqauhiigut talvaniinmata 
atauttimi numiktiriyit makpiraaliuqtillu.  
Taimaittuqtauq kavamanut Inuit nanminiinut 
makpiraaliuqniqmut.

Atuqtaulluaqtunik uqauhiittumik, tuhaqtit-
tivighat makpiraaliuqhimayullu Nunavunmi 
naunaitkutauyuq taimaa uqauhiit aallatqiing-
nirit numiktiriyullu naunaittut makpiraaliuq-
tullu ilihaqtittiyillu.  Hapkua ihuinaarutaunngit-
tuugaluit, tukihitjutigiingmata aallatqiingnirillu 
taiguaqniqmut uqauhinullu aallatqiinguval-
laanngittut.  Aallatqiingnirit naunaitqiyauyut 
Inuktitunmit Inuinnaqtullu uqauhiinit, 
kihimi aallatqiingnirit ihumagiplugit, ayuittut 
Quttiktuqmiut Qikiqtaalungmiullu uqaqtit 
atauttikkuuqhutik numiktirihimayut Inupiatut 

uqauhianik talvani 2010-mi Nunavunmi 
Uqauhiliqiniqmut Katimavikyuaqtillugit, 
Inuit uqauhiriyaat ungahiktuminngaaqtut 
5,000 km-nik uataanit Iqalungnit talvani 
ukiuqtaqtumit Alaska-mit. 

Kavamatkut titirautait ilihaitjutaillu titi-
raqhimagumik 6-nik aallatqiingnirinik 
atuqhugit, akituniaqtuq ihariagiyaunngit-
tullu.  Nunataarutinit, aullaaqtaqniq, 
tuhaqtittiniqmullu, Inuit Nunavunmiut 
tuhaavaghimayut aallatqiinik uqauhinik 
qangaraaluk, uqayuktut nunaqatigiinngittut 
pulaaqtaqpakkamik.  Hapkua unipkaanguvak-
tut inulramminik atuqtaulluaqtughat uqauhiit 
katimatjutigiplugu 2010-mi Nunavunmi 
Uqauhiliqiniqmut Katimavikyuaqtillugit, 
talvani atauhiq katimaqatauyuq aallatqi-
ingnirinik ilittuqhihimangmat kivgaqtuiyuq 
Nunavut Sivuniksavunmik (NS) ilihaqpaallivik 
Ottawa-mi:

 Taimaittuq, talvani aallannguqtirihimayut.  
Tajjattauq aallatqiingnirit pihimayauyut 
huli uqauhiit tammaqtailiyaugamik inuit 
kihimi tamatkiumaluta takuliqtaghavut.  
NS-kut hapkuninnga naunaitkutauyut.  
Kingumuurupta tautukluta hunaqariapting-
nik hunailliuqtaptingniklu, taimaa atauttik-
kuuqtilaaqtaqqut uqauhiit.142  

Inuit naunaitamingnik atulluarumayut.  
Aallatqiingnirit uqauhinik naunaitkutauyuq 
huminngaaqmangaat talvuuna nutaan-
guqtiriami hivuuranaqtuq. Taimainmat 
Inuktitut Inuinnaqtullu uqauhiit ilihainiqmut 
pivighainmat talvuuna ilihaitjutighaliuqpaktut 
ilihaqtit. Aulattiaqtughanik ilihaitjutiqaq-
niarumik uqauhiulluanngungittumik hamani 
Nunavunmi, ilihaitjutighaliuqtughat taigua-
rutighatlu taiguaruminaqtughat, akikituulutik, 
maliguaqtittilugitlu. Ihuaqnighakkut aulattiaq-
niarahugiyauyuq taimaa makpiraaliuqpakkumik 
munaqtillugu uqauhiit taapkua kavamatkut, 
ilihaqtuliqiyillu, hivuniptingnilu makpiraaliu-
qtaghat atauhiqmik titirauhiqaqtughat makpi-
raaliurumik.  Imaa makpiraaliuqtit atauttimiin-
niaqqut pivighaulunilu, havakvighaqaqqat. 

Malruk ihumaalunngnatqiyauyut 
ihuaqhaqtauyughat hapkua aullaqtitautin-
nagit. Hivulliqmi, tikkuarumik uqauhighamik 
atauhiqmik ihuinaarutauniaqtut 
numiktiriyinut.  Uqauhiit Qikiqtaalungmiutut 
tikkuaqtaugumi, akituniaqtuq ilihaqtittiyaami 
nutaanik numiktiriyinik makpiraaliuqnik-
kullu, imaalu ilihainiqmiklu kavamatkunni 
havaktinik aallanik uqauhinik. Aippaaniklu 
ilitquhiriliqtaat Inuit Nunavunmi qaplunaat 
uqauhiit atuqhugit ayuqharaangamik 
uqauhighamik aallanik uqauhilingnut 
talvanngat ayuqnaiqpalliavaktuq atuqpauhiit 
atauttikkuuqhutik. Kavamatkut Inuillu 
katimaqatigiit ihumaliqtughat Inuit tau-
tukpauhiinik ilinniaqlugit qanurittunik Inuit 
uqauhiitigut makpiraaliuqtat ihuariyauniat, 
atuqtauniat, aliagiyauniallu.  Aulattiaqqat 
ihuinaarutaukpallu uqauhiit aulaniaqtut ilit-
turiyaupkarumik,  atuqtauttiarumik, atuqtit-
tiyauvalliagumik, pivighaliuqhimagumiklu.

naluhuiqtaptingnit, arligiikkutipluta, hivumullu 
ingilraqatigiikluta.”143 

Titirautait pilaarutinit titiraqhimayuq 
taimaa inuit pilaarutait niamngiyaaruhiillu 
Nunaqaqqaaqhimayunit, Ilanga 13-mi taimaa, 
“Nunaqaqqaaqhimayut Inuit pilaarutiqaqtut 
aulapkaiyaami, aturiamilu, tutqighailutik 
uqauhirilugulu hivunighaptingnut unipkaanik, 
uqauhinik, uqauhikkut ilitquhiit, unipkaat, 
titirauhiit titiraqhimayullu, tikkuaqlugit pihi-
manahuaqlugillu atiminiit nunallaat, hunat, 
kitullu.”144  Ilanganit 14-mi  titiraqhimayuq 
taimaa, “Nunaqaqqaaqhimayut Inuit 
pilaarutiqaqtut aulapkainiqmik munaqhi-
niqmiklu ilihaqtittiyaghanik ilihaqvighaniklu 
ilihaiyaami uqauhiitigut, ihuarumik ilitquhinut 
ilihainiqmut ilihaqtunullu.”145   

Titirautait maligaliuqtinut hanalrutauyuq 
Inuit ahiillu Nunaqaqqaaqhimayut 
Kanatami atuqtaghait hakugighaqhugu 
inivut taapkua Kanatami kavamatuqat 
ilihimaquplugit ikayuqhimayut tuhaapluta 
Nunaqaqqaaqhimayut uqauhiit mighaagut 
talvuuna munaqtariyaghait ikayuqlugillu 
Nunaqaqqaaqhimayut tiguhitqighutik 
hakugighaqhugillu uqauhiit.  Ilanga 14 
Titirautainit titiraqhimayuq taimaa NTI-kut 
ihumavaghaaqtut taimaa Inuit nunaqatigiit, 
kavamaunngittut, munaqtiuliqtughat 
ilihainiqmik Nunavunmi malighugit ilihainiq 
nunaqyuami ihuaqnighakkut nutaakkullu 
Nunaqaqqaaqhimayut pilaarutainut.  

United Nations-kut 
Titirautait Pilaarutainut 
Nunaqaqqaaqhimayut 
Inuit 

Inuit uqauhinut pilaarutait ilihimayaughaaq-
tut ahiittutut Kavamatuqanit Kanatami 
imaalu Ottawa ilitaqhimaplugu United 
Nations-kut Titirautaat Pilaarutainut 
Nunaqaqqaaqhimayut Inuit November 
12-mi, 2010-mi.  Talvani titiqqanit 
atuqtauyughanik pitquhimayulik uqauhiit 
Nunaqaqqaaqhimayut mighaagut munara-
huaqhugit Nunaqaqqaaqhimayut inuuhiit 
kavamatkut maligaliuqtainit tammaqyuqittut.  
INAC-kut naunaitkutainit titiraqhimayuq 
taimaa, “Kanata ilumuuqhuni atuqtittival-
liayumayaat munarumayaallu pilaarutaita 
Nunaqaqqaaqhimayut aimavingnit ahinilu,” 
imaalu, “Ilumuuqhutik havaqatigittiarumayait 
Itqiliit, Inuinnait, Aallatlu Itqiliit inuuhiqattiaq-
niqmut Nunaqaqqaaqhimayutut Kanatami, 

Ikittut Kanatami Nunaqaqqaaqhimayut 
nutaqqat uqayuktut uqauhilraamingnik 
taimaatut aulayuitpat, qaffinnuit uqauhiinik 
ayuiqhautiniaqtait nutaqqamingnut.  Uqauhiit 
aallannguqtaqtut tammaqpalliaplutiklu 
naunaittuq atuqtauniaqtuqlu, Kanatami kihimi 
tigumminahuaqpagaat ihumaplutik taimaa 
Nunaqaqqaaqhimayut uqauhiit ilitquhiptingnut 
ilauvaktut nunaptingnit taimaa pivighaliuqtau-
yughaq atuqtaughaariami. July 11-mi, 2008, 
Hivuliqti Stephen Harper mamiahukturiyuq 
Nunaqaqqaaqhimayunut Inungnut Kanatami 
aimavilingnut ilihariaqtitauhimagamik Kanatami 
Nunaqaqqaaqhimayunik ilitquhiit atuqtit-
tihuirahuaqhugit. “Hapkua ihumaaluutit 
tigumiaghaaqhimayut,” Harper uqaqtuq.  
“Ihuaqtukkut ihumaaluutigiyaghaqqut 
Kavamatuqaupluta, nunagiyauplutalu.  
Iniqhaittuq Kanatami taimaa ihumagiin-
nariami atuqhimayait Itqiliit Ilihaqviinit.”146  
Kihimi ihumagivagait Itqiliit Ilihaqviinit 
atuqtauvaktut huli, huitkaluaqhutik kiinauyait 
maligaliuqtinitlu ikayuqtauyumayut Inuit 
Nunaqaqqaaqhimayullu tigutqingniarumitku, 
atuqtittivallialugulu, aulapkainahuaqhugu, 
atuqtittivallianahuaqhugu aallatqiiktut uqauhiit 
hakugighaqhugillu ilitquhivut.

Aimavilgit ilihaqviit maligaliuqhimayait ihuinaa-
rutauyut uqauhinut aallannguqtaramik Inuit 
nunallaanit, kavamauplutiklu munaqtiuyughat 
hapkuninnga, kavamatuqait havaariyaat 
ikayurahuaqhugit Inuit uqauhiit mighaagut 
Nunavunmi.  Itqiliit Aimavilgit Ilihaqviit 
Ilumuuqtut Ihuaqhaiyillu Kamissangat aul-
laqtitauhimayuq titiraqhimayutut talvani 2007 

Itqiliit Aimavilingnik Ilihariaqtitauhimayunut 
Angirutainit, “Ihuaqutauyuq nutaatut 
inuuqatigiingniqmut taapkuninnga 
Nunaqaqqaaqhimayut ahiillu Kanatamiutat, 
inuuqatigiingniq ilihimaliqtaptingnit, 
arliguhuutipluta, hivumullu aulaval-
lialutik ilihimaliqhugit hakugingniit ilagiit, 
hakugingniit nunaqatigiit uumayaaqtullu 
ilitquhiit pitquhiillu hakugighautit Kanatamut 
tamaptingnullu.”147 Ilanganit ilumuuqniq 
ihuaqhainiqlu Inungnit taimaa tammaq-
tailiplugu amiqnaqtuq uqauhivut, tajja 
havaaghaqaqluaqnaqtuq kiinauyaniklu 
akituniaqtuq havaktighaqhiuqniqmut uqauhiit 
aulaniarumik inuuhiptingnit. Uumayaaqtut 
ilitquhiit pitquhiillu Inuit tajja huli atuqtauval-
laayuittut Kanatami maligaliuttiaqhimain-
namik Ottawa-mi Iqalungnilu, imaalu 
ihuaqhaittiarumagumik ikayuqtigiiklutik Inuit 
Nunaqaqqaaqhimayullu ihuaqhaiyughat 
inuuhiliqiniqmut ilitquhiliqiniqmullu ayuqhau-
tigivagait qangaraalungmit ilaqatigiighutik 
pittailiyauplutiklu. 

Naunaiqhivigiyaami hapiqnaqtuq 
naunaittuq.  Uqauhinut ayuqhautauyut 
Inungnut Nunavunmi ilittuqhautauyut 
taimaa atuqtauyuqtauq tamangnit 
Nunaqaqqaaqhimayunut North America-mi.  
Nunaqaqqaaqhimayut uqauhiit uqauhiul-
luaqtumi, hangutitaqtut uqauhiit amihullu 
uqauhilraat Kanatami tammaqpalliayut.  
Nunavullu Nunaviklu hakugitqiyauliqtut 
Kanatami uqauhiliqiniqmik, tammaq-
palliapluni Inuvialuit uqauhiit talvanilu 
Nunatsiavunmi.  Tammaqpalliayut Inuit 

“Kavamatuqait Kanatami ikpiguhughutik mamiahukpiaqtut 
puiguquplugillu Nunaqaqqaaqhimayut inuit hamani 
nunaptingni ihuinaarutiptingnik.”

Hivuliqti Stephen Harper
Uqauhiit Mamiahuutinut – ilihariaqtitauhimayunut Itqiliit Aimavilingnik Ilihaqviinit
June 2008

Maligaliuqhimayut ikayuutauyughat aulap-
karahuaruptitku aturahuaruptitkulu Inuktitut 
aimavingnit, imaalu ilihatqiklugu atuqpal-
lialugulu Inuinnaqtun, taimaa ilittuqhiyughat 
kitut amihut ihumaliurutauvaktut kitut 
uqauhiriyaami. Qauyihaqhimayut taapkua 
Aviktuqhimayumi Inuit Katimaqatigiit (RIA) 
naunaitkutauniaqtuq Kavamatkunnut qanuq 
ikayuqtiilliuqtut uqauhikkut pivighaniklu Inuit 
piyumayainik. Qauyihautillu ilittuqhautauni-
aqtut qanuq aallatqiingnit ihuaqhaqtaunahuat 
titirauhighaniklu makpiraaliuqhimayunit 
hivulliqpaanguluni, makpiraaq ihumaliurutau-
laaqtuq hivunighaanut Inuktitut.  

Angayuqqaat ilihimayumayut taimaa uqauhiit 
aturumayait nutaraitalu ilihaqtittiniaqtut 
havaaghaqhiurutigilugulu hivuanit.  Inuit 
katimaqatigiit Kavamatkullu havaqatigilugit 
uqauhiliqiyit inulrammiillu ilittuqhaqlutik 
qanurittut ihumaliurutauvaktut uqauhiqaqnik-
kut aimavingnit, imaalu makpiraaliuqhutik 
ilihaqvighanik. Inuit uqauhiigut titiraqhimayut 
tuhaavighallu ihariagiyauyut ikayuutighat 
uqauhinut atuqvighaliuqlutiklu uqauhinik.  
Kihimi, naunaitkutaittumik uqauhiit uqauhiril-
luarumayainut ilitturiyauyughat havaliqtin-
nagit aajjikkuhiqtuqhugu Qaplunaat uqauhiit. 

Kavamaliqiyunit inuuhiptingnit kavamanit 
nunaqatigiit angiqhimayut ataniqtuqtauy-
aami ilauplutik maligaliuqniqmut taimaa 
ilittuqhiyughat irininatqiyat havaaghait 
kavamatkut. Inuit Nunavunmi ilitturihimain-
naqtut taimaa uqauhiit irininaqtut talvuuna 
ikayuqtauyumayut Kavamatkunnit 
Ottawa-millu iniqtaghaptingnut.  10-nik 
ukiut atuqhimayunit, Kavamatkut Nunavunmi 
Kavamatuqaillu hapkuninnga uqauhinut 
ihumaaluutinik ihumagivallaayuittutut 
ittut. Takupkaqtitauhimayutut, uqauhiit 
hangutitaqtut ihumaaluutauvaktuq ma-
ligaliuqniqmut Inungnut Kanatami an-
girutitaaqniqmullu NLCA-nik.  Kavamatkut 
NTI-kullu havaktiulluaqtughat hapkua 
ihumaaluutinut, havaqatigiiktughat Kavamallu 
Inuillu ihuaqharahuaqlugit titiraqhimayut 
talvani  Ilihaqtuliqiyit Maligaqni talvanilu 

uqauhiit avaliinngittuq, imaalu atuqhimayaita 
Inuit ahiillu Nunaqaqqaaqhimayut uqauhiit 
mighaagut ayuiqhavigilugu, ingattauyuq 
irininaqmata inmikkut ihumaliuqnikkut 
maligaliuqtinullu havakvighaq hivikittuupluni 
hakugigharahuaqhugu Inuktitut uqauhiit 
aulapkaqlugulu Inuinnaqtun uqauhiit.  Kanata 
hivuliqtiunnginnarialik ikayuqpalliagumik 
Nunaqaqqaaqhimayunik. Angirutit taapkua 
NLCA 1993-mi titiraqhimayut hanayauplunilu 
Nunavut 1999-mi hivulliuyut tunmiraupluni 
Inuit inmikkut-ihumaliurumaplutik uumatju-
tigiplugu ilitquhiptingnut, Ottawa-miut 
ikayuqtaghariyaat NLCA-kut.  

Qaffiuyut quviahuutigiplugit uqauhinik 
aulapkaiyut tamangnik aallatqiinguplu-
tik, maligaghaliuqhimayut kiinauyallu 
taapkua utiqtitjutaunngittut uqauhinik 
Nunaqaqqaaqhimayut nunallaanit. Uqauhiit 
munaqtarinngitait kavamatkut: tamangnik 
inuit munaqtaghaat. Nunavunmi, Inuit 
uqauhiit amiqnaqhiyut uqauhiuyutut 
aimavingnit uqauhiulluatut atuqpauhiit 
tamatkiumanialu nukiiqpalliayut. Inungnik 
qauyihaqti Shelley Tulloch uqaqhimayuq 
taimaa:

 Ahianit Qitiqmiut aviktuqhimayumi, amihut 
nutaqqat huli ayuiqhavagaat qauhima-
plutiklu uqaliqpaghutiklu Inuit uqauhiinik 
“uqqarighutik uqattiayughutiklu”.  Kihimi, 
naunaitkutit ahinit ilittuqhautauyut taimaa 
hanayaghavut tajja aulapkaqlugulu 
hakugiktillugu, huli Nunavunmiutat aklit-
tiqhiquplugit ayuiqhavallialutiklu amaamaita 
uqauhilraanganik ilitquhiiniklu.148 

Atuqhugit uqauhiita uqauhiliriyit Joshua 
A. Fishman, uqauhinik tammaqtailiyuq 
aimavingnit, nunaqatigiinillu ilihaqvingnilu 
aajjikkutatut ihumavaktut taimaa auna-
ruiqtittinahuaqhutik taqangnit huiqyuqittup 
ahiit aanniarutait takutinnagit.149 
Qatanngutigiingnut uqauhiunngitpat uqauhiit 
aimavingnit, uqauhiit atuqtittivallianiq, 
aulapkainiq atuqpallianiqlu ayuqnaqhivallia-
yuktut imaalu huuhuiqpaktut uqauhilraaling-
nik ilihaiyuitkupta.

Inuit Uqauhiinik Munaqhiniqmut Maligaqni.  
Naluhuiqhimayaanit Thomas R. Berger, 
“Aulattiarumi Nunavut naunaiqtauniaqquq 
taimaa Inuit ilaulaalirumik kavamanut 
aallannguqtaqtumullu inuuhiptingnik 
kiinauyaqhiuqniqmut Ukiuqtaqtumi.”150 
Inungnik ikayuqtunik Kavamatkunnik par-
naiyaiplutik huittut, imaalu piquyaqyuat 
uqauhiit mighaagut aniguqtitaugaan-
gamik talvuuna Kavamatkut katimatju-
tigiliqtait uqauhiit mighaagut 2009-mi, 
inirutigiplugu Nunavunmi Uqauhiliqiniqmut 
Katimavikyuaqtunut 2010-mi.  
Ihuaqhivalliayaami inuuhiit ilitquhiillu Inuit 
Nunavunmi, Kavamatkut ihivriuqhitqiktughat 
hakugighaqlugillu Inuit uqauhiit-mighaanut 
maligaliuqtaghanik katimaqatigiqattaqlugit 
Inuit. Imaatut havakkumik, Kavamatkut 
ilitaqhihimayughat taapkua NTI-kut ma-
ligaliuqtiulluanguyut kivgaqtuqhugit Inuit 
Nunavunmi atuqtittiniqmut NTI-kut in-
uuhiliqiniqmut ilitquhiliqiniqmullu maligaliu-
qnikkut titiraqhimayutut talvani Ilanga 32-mi 
(“Nunavunmi Inuuhiliqiniqmut Katimayiit”) 
talvanngat NLCA-nit. 

Uqauhinut ihumaaluutit mihingnaqtut, 
Nunavunmiullu nalaumaplutik inmikkut 
ihumaliuqtaghariyaat maligaliuqniqmut.  
Nunavulli, kinguani, angirutitaaqhi-
mayut ihumaliurumaplutik inmikkut 
Inuit uqauhiptigut ilitquhiptigullu.  
Quviattaqtilaitatit tamangnik inuit, ahiagut, 
Inuillu ihumayughat taimaa aullaaqtitti-
yaami ikayuqhugillu kiinauyatigut pivighavut 
uqauhinik, tamangnik uqauhiit atuqtaulaittut.  
Kihinnguqtailiplugu uqauhiq Inuktitut 
makpiraaliuqtaghanit tamangnut Inuktitut 
uqayuktunut, makpiraaliuriami ayuqhau-
tauniaqtuq kiinauyanut kayumiittuulutiklu 
amihuungmata katimaqatigiit. 

Talvanitut Inuvialuit Angirutitaaqtunut 
Nunattiami, Nunavik, Nunatsiavullu, ilihaq-
tuliqiyit Nunavunmi huli aulalruuyuittuq 
Inuit inuuhiqaliqhutik Kanatami, taimainmat 
tammaqpalliayut uqauhiit inuuhiillu.  NS-kut, 
ilitturiyauyut taimaa ilihaqvittianguyuq, 

ahinilu ahianit aviktuqhimayumiittuq 
taapkualu Kavamatkut Havakviat Ilihaqtuliqiyit 
ihuinaaqhimayut aullaqtittihimainnamik 
ilitquhiptingnut ilihaitjutighanik nunaqati-
giingnit ilihaqtiqaqtunik.  Malrunnguqhugit 
ilihainiqmik aallannguqtiriyut atuqtit-
tinahuaqhugitlu malrungnik uqauhiqnik 
takuyauttiaqtughat Inungnik ilihainiqmik 
Nunavunmi nunallaanit munaqtaulutik, 
ilitquhinullu ihuaqlutik.

Atauttikkuuqpallianahuaqhutik ilihaqtaghanik 
kavamatuqanit, kavamanillu, ikayuutiniklu 
pivighaniklu, tammainiq uqauhiptingnik 
ilitquhiptingniklu hiqumikpalliaplutik Inuit 
ahiillu Nunaqaqqaaqhimayut atuliqtaat 
Kanatamiutauyumaplutik.  Inuit inuuhiit tam-
maqpalliayut Qaplunaat uqauhiinut, imaalu 
ayuqnaqtuq uqariami Inuktitut Inuinnaqtullu 
ilihaqvingni, amihunilu havakvingni, nan-
miniqaqtunilu.  Inuit uqauhiit ikayuqtiqat-
tiarumik pivighatigut Inuit katimaqatigiingnit, 
Kavamatkut Nunavunmi Kavamatuqaniklu 
naunaiqhitiyauplutik hapkua titirakkut, 
aulapkaitjutauniarunaqhiyuq Inuit 
uqauhiinik Nunavunmi atuqtauqattaliqluni 
hivunighaptingni. 

